
 قۇرتۇلۇش(*) يولىدا

مەمتىلى تەۋپىق )1901ـــ1937( 		

قۇرتۇلۇش(**) يولىدا سۇدەك ئاقتى بىزنىڭ قانىمىز،
سەن ئۈچۈن ئەي يۇرتىمىز، بولسۇن فىدا بۇ جانىمىز.

قان كېچىپ ھەم جان بېرىپ، ئاخىر قۇتۇلدۇردۇق سېنى،
قۇتقۇزۇشقا قەلبىمىزدە بار ئىدى ئىمانىمىز.

يۇرتىمىز بىز يۈز-كۆزۈڭنى قان بىلەن پاكىزلىدۇق،
ئەمدى ھېچ كىرلەتمىگەيمىز، چۈنكى تۈرك ئەۋلادى بىز.

يارۇ ھەمدەم بولدى بىزنىڭ ھىممىتىمىز سەن ئۈچۈن،
دۇنيانى سورىغان ئىدى ھىممەت بىلەن ئەجدادىمىز.

ئاتىلارنىڭ جەڭلىرى ئۆچمەيدۇ تارىخ بېتىدىن،
نەسلى قالدى جەڭگىۋار، بىز ئۇنىڭ ئەۋلادى بىز.

چىقتى جان ھەم ئاقتى قان، بولدى ياۋدىن ئەل ئامان،
ياشىسۇن ھېچ ئۆلمىسۇن، گۈزەل ئىستىقبالىمىز.

ياشىسۇن، مىڭ ياشىسۇن، پارلىسۇن ئىستىقبالىمىز!

بۇ شېئىرنىڭ 1- ۋە 3-كۇپلېتلىرى مىللىي مارش سۈپىتىدە ئوقۇلماقتا. پەرقلىق مەنبەلەردە پەرقلىق ۋارىيانتلىرى ئۇچرايدۇ. 	(*)

»قۇرتۇلۇش« ھازىرقى زامان ئۇيغۇر تىلىدا »قۇتۇلۇش« دەپ قوللىنىلىدۇ. 	(**)

كىرىش سۆز

ئۇيغــۇر ئاكادېمىيەســى ئانــا تىــل كومىتېتــى تەرىپىدىــن تۈزۈلگــەن »ئۇيغــۇر تىل-ئەدەبىياتــى دەرســلىكلىرى«— 
پەرزەنتلىرىمىزگە ئۇيغۇر تىل-ئەدەبىياتىنى سىستېمىلىق ئۆگىتىش مەقسىتى بىلەن تەييارلانغان ماتېرىياللاردۇر.

دەرســلىكلەر — ئۇيغــۇر تىلىنىــڭ ئېلىپبەســىدىن بــاشلاپ، تىل-ئەدەبىيــات ساھەســى بويىچــە تولــۇق ئوتتــۇرا 
ــداش  ــاب ۋە يان ــون ئىككــى كىت ــدۇ؛ ئ ــە ئالى ــۆز ئىچىگ ــى ئ ــان ئاساســىي بىلىملەرن سەۋىيەســىنى تۈگەتكۈچــە بولغ

ماتېرىياللاردىن تەركىب تاپىدۇ.
بــۇ دەرســلىكلەرنى تۈزۈشــتە، ۋەتەنــدە نەشــر قىلىنغــان تىل-ئەدەبىيــات دەرســلىكلىرىدىكى تېكىســتلەر ئاســاس 
قىلىنــدى. شــۇنىڭ بىلــەن بىرگــە باشــقا تېكىســتلەرمۇ ســەپلەندى. دەرســلىكلەرگە ئۇيغــۇر جەمئىيىتىنىــڭ ھەربىــر 
ئەزاســىنى مەنىــۋى كــۈچ ۋە ئاڭ-پىكىــر جەھەتتىــن بــۇ جەمئىيەتكــە بــاغلاپ تۇرىدىغــان ئۇيغــۇر مىللىــي كىملىكــى، 
جانلىــق ۋە جانســىز نەرســىلەرنى تونــۇش ۋە پىكىر قىلىش سىستېمىســى، ئەۋلادتىــن ئەۋلادقا داۋاملىشــىپ كېلىۋاتقان 
قەدرىيەتلىــرى سىڭدۈرۈلۈشــكە ئەھمىيــەت بېرىلــدى. مېتــود جەھەتتىــن زامانىــۋى پېداگوگىــكا ئىلمىنىــڭ نۆۋەتتىكــى 
ــۇرۇپ،  ــپ  ت ــش قىلى ــى چىقى ــڭ ئالاھىدىلىكىن ــۇر تىلىنى ــىلار ئۇيغ ــدى. تېم ــە ئېلىن ــرى نەزەرگ ــات نەتىجىلى تەتقىق
ســەۋىيەگە قارىتــا ئورۇنلاشــتۇرۇلدى. ماتېرىيــاللار مىللىــي ۋە ئىلمىــي قىلىــپ تۈزىلىــش بىلــەن بىرگــە قاراتمىلىققــا ۋە 
خاســلىققا ئىگــە قىلىنــدى. ئىــملا جەھەتتىــن مىرســۇلتان ئوســمان قاتارلىقلارنىڭ ئەمگىكــى بىلەن 2009-يىلــى روياپقا 
چىققــان »ھازىرقــى زامــان ئۇيغــۇر ئەدەبىــي تىلىنىــڭ ئىــملا لۇغىتــى« ئاســاس قىلىنــدى. گىرامماتىكىلىــق ئاتالغــۇلار 
ئــارسلان ئابــدۇللا تەھــۇر قاتارلىــقلار تۈزگــەن ۋە 2010-يىلــى نەشــر قىلىنغــان »ھازىرقــى زامــان ئۇيغــۇر تىلى«غــا 
ــان  ــپ ئېلىنغ ــى ئۆزگەرتى ــان ياك ــقارتىپ ئېلىنغ ــان، قىس ــەن ئېلىنغ ــن ئەين ــقا ماتېرىياللاردى ــتۇرۇلدى. باش ماسلاش
ــۋانلار  ــڭ ئىســمى ئۇن ــەت قىلغانلارنى ــەر« قىســمىدا كۆرســىتىلدى. مېھن تېكىســتلەرنىڭ ئەســلىي مەنبەســى »مەنبەل
ــى  ــۇر تىل ــا، ئۇيغ ــى بولس ــىملەرنىڭ تىزىم ــان ئىس ــۋان يېزىلمىغ ــى ئۇن ــڭ ياك ــاش ئۇنۋاندىكىلەرنى ــە، ئوخش بويىچ

ئېلىپبەسىنىڭ رەت تەرتىۋىگە ئاساسەن بېرىلدى.
قولىڭىزدىكــى كىتــاب — دەرســلىكنىڭ ئۈچىنچــى كىتابــى بولــۇپ، پەرزەنتلىرىمىزنىــڭ تىل ئىشــلىتىش ۋە پىكىر 
ــكا  ــۇنىڭدەك گىرامماتى ــدۇ. ش ــپ تاپى ــن تەركى ــتلەر ۋە كۆنۈكمىلەردى ــتۈرىدىغان تېكىس ــى ئۆس ــش قابىلىيىتىن قىلى
ــۆز ئىچىگــە ئالىــدۇ. قارشــى مەنىلىــك ســۆزلەر كارتىســى، مەنىــداش ســۆزلەر كارتىســى، ئاھاڭــداش  بىلىملىرىنــى ئ
ســۆزلەر كارتىســى ۋە كــۆپ مەنىلىــك ســۆزلەر كارتىســى قاتارلىــق ئويــۇن كارتىلىــرى، بــۇ كىتــاب بىلــەن بىرلىكتــە 

ئىشلىتىشكە ماس كېلىدۇ. 
مەزكــۇر كىتــاب — ئىككــى يىللىــق ئەمگەكنىــڭ مەھســۇلىدۇر. دەرســلىك تــۈزۈش پىكرىنىــڭ ئوتتۇرىغــا 
ــن  ــۋى جەھەتتى ــي ۋە ياكــى مەنى ــدا، ماددى ــۈن جەريان ــان پۈت ــاشلاپ، بېســىپ تارقىتىشــقىچە بولغ قويۇلىشــىدىن ب
ــەمىمىي  ــا س ــق پىدائىيلارغ ــان بارلى ــەرپ قىلغ ــەت س ــپ، مېھن ــى ئايرى ــى ۋە زېھنىن ــك ۋاقتىن ــان، قىممەتلى قوللىغ

تەشەككۈر ئېيتىمىز.
ــر مىللىــي كىملىــك ئېڭىنىــڭ  ــاق بى ــاب — دۇنيانىــڭ ھــەر قايســى جايلىرىدىكــى پەرزەنتلىرىمىــزدە ئورت كىت

يېتىلىشى، قوغدىلىشى ۋە داۋاملىشىشى ئۈچۈن پايدىلىق بولغۇسى، دەپ ئۈمىد قىلىمىز.

دوتسېنت دوكتور رائىلە ئابدۇۋاھىت كاشىغەرىي 
ئۇيغۇر ئاكادېمىيەسى ئانا تىل كومىتېتىغا ۋاكالىتەن

»ئانا تىل دەرسلىكلىرىنى تۈزۈش گۇرۇپپىسى«نىڭ مەسئۇلى 

شەرتلىك ئىشارەتلەر

• ۋەتىنىمىزدىكى قايسى شەھەرلەرنى بىلىسىز؟	
• قەشقەر ھەققىدە نېمىلەرنى بىلىسىز؟ سىزچە قەشقەر قانداق شەھەر؟	

ۋەتەن سۆيگۈسى بىرىنچى بۆلەك

دەرسكە 
تەييارلىق

1-دەرس

قەشقەرگە سەپەر
ئايشەم پەيزۇللا قاتارلىقلار

)بايان ماقالىسى(

تەتىلدە ئاتا-ئانام بىلەن قەشقەرگە بارىدىغانلىقىمنى ئاڭلىغان مۇئەللىم: 

— قايتىــپ كەلگەنــدە بىزگــە قەشــقەر توغرۇلــۇق ســۆزلەپ بېرىــڭ، بولامــدۇ؟— دېــدى. مــەن خۇشــاللىق 
بىلــەن ماقــۇل بولــدۇم ۋە ســەپەرگە چىقىشــتىن بــۇرۇن قەشــقەرگە دائىــر بىرمۇنچــە ماتېرىياللارنــى كــۆرۈپ، بــۇ 

ھەقتە خېلى مەلۇماتلىق بولۇپ قالدىم.

ــا قاراقــۇرۇم    قەشــقەر ۋىلايىتــى ۋەتىنىمىزنىــڭ غەربىــي جەنۇبىغــا جايلاشــقان، شــىمالدا تەڭرىتــاغ، جەنۇبت
تېغــى، شــەرقتە تەكلىمــاكان قۇملۇقــى ۋە غەربتــە پامىــر ئېگىزلىكــى بىلــەن تۇتىشــىدۇ. ئومۇمىــي يــەر مەيدانــى 
620 مىــڭ  كــۋادرات كىلومېتىــر. ۋىلايــەت تەۋەســىدە بىــر شــەھەر، ئــون بىــر ناھىيــە بــار، ئاھالىســىنىڭ مۇتلــەق 

كۆپ قىسمىنى ئۇيغۇرلار تەشكىل قىلىدۇ.

قەشــقەر شــەھىرى قەشــقەر ۋىلايىتىنىــڭ مەركىــزى. ئــۇ ئىككى-ئــۈچ مىــڭ يىللىــق تارىخقــا ئىگە قەدىمىي شــەھەر. 

ــى ئېچىلىشــتىن  ــز يول ــا دېڭى ــدا كۆپلىگــەن خانلىقلارغــا پايتەخــت بولغــان. تارىخت ــللار داۋامى ــڭ يى ــۇ نەچچــە مى ئ
بــۇرۇن، قەشــقەر قەدىمكــى »يىپــەك يولى«نىــڭ مۇھىــم قاتنــاش تۈگۈنــى بولغــان. بۈگۈنكــى كۈنــدە قەشــقەر 

تاجىكىستان، ئافغانىستان، پاكىستان، قىرغىزىستان ۋە ھىندىستان قاتارلىق بەش دۆلەت بىلەن  چېگرالىنىدۇ.

بىــرى. مېــۋە تۈرىنىــڭ كۆپلۈكــى، تەمىنىــڭ  بازىلىرىنىــڭ  قەشــقەر پاختــا ۋە ئاشــلىق ئىشــلەپچىقىرىش 
ئۆزگىچىلىكى بىلەن يەنە »مېۋە ماكانى« دېگەن نامىمۇ بار. 

ــڭ   ــھۇر ئالىملىرىمىزنى ــا مەش ــق جاھانغ ــىغەرىي قاتارلى ــۇد كاش ــپ، مەھم ــاس  ھاجى ــۈپ خ ــقەردە يۈس قەش
مەقبەرەلىــرى، ھېيتــگاھ جامەســى، ئاپــاق خوجــا  مازىــرى، تاششــەھەر قاتارلىــق يادىكارلىــقلار بــار. بــۇلار 
ۋەتىنىمىزنىــڭ تارىخىنــى ۋە مەدەنىيىتىنــى تەتقىــق قىلىشــتىكى ئــەڭ  مۇھىــم تارىخىــي مەنبەلــەردۇر. قەشــقەردە 
يەنــە دۇنيــا بويىچــە 2- ئورۇنــدا تۇرىدىغــان چوگــرا چوققىســى ۋە ئــەڭ قەدىمىــي ئىپتىدائىــي توغراقلىــق قاتارلىــق 

ئۆزگىچە تەبىئىي مەنزىرە رايونلىرىمۇ بار. 

بىــز قەشــقەرگە قۇربــان ھېيتنىــڭ ھارپــا كۈنــى يېتىــپ بــاردۇق. ئەتىســى ئەتىگەنــدە تۇغقانلارنىــڭ بالىلىــرى 
بىلــەن ھېيتگاھقــا يــول ئالدىــم. مىغىلدىغــان ئادەملــەر ھېيتــگاھ تەرەپكــە قــاراپ ئاقماقتــا ئىــدى. ھېيتگاھقــا 
كېلىــپ، ئادەمنىــڭ كۆپلۈكىگــە قــاراپ، ئاغزىمنــى ئېچىــپ قالدىــم. يارىشــىملىق ھېيتلىــق كىيىملەرنــى كىيگــەن 

كىشىلەرنىڭ چىرايىدىن نۇر ياغاتتى ۋە كۆزلىرىدىن خۇشاللىق ئۇچقۇنلىرى چاقنايتتى.

ھېيتــگاھ جامەســىنىڭ پەشــتىقى ئۈســتىدە ناغرا-ســۇنايلار چېلىنىــپ، ھېيــت تەنتەنىســى باشلانــدى. كىشــىلەر 
ــۇ،  ــاش يىگىتلەرم ــۇ، ي ــاقاللىق بوۋايلارم ــاق س ــدە ئاپئ ــڭ ئىچى ــى. ئۇلارنى ــاماغا چۈشــۈپ كەتت ــنلا س ئۆزلۈكىدى
ھەتتــا بەش-ئالتــە ياشــلىق گــۆدەك بالىلارمــۇ بــار ئىــدى. ئۇلارنىــڭ ھەرىكىتــى تەكشــى ھــەم شــوخ ئىــدى. بىــر 

چاغــدا، ئۆزۈممــۇ ســەزمىگەن ھالــدا ســاماغا چۈشــۈپ كەتتىــم. دەســلەپتە ھەرىكەتلىرىم تــازا قولاشــمىدى، كېيىن 
ــدى.  ــۇم كەلمى ــۇلدىن توختىغ ــن ئۇسس ــدۈم، لېكى ــە چۆمۈل ــق تەرگ ــم. چىلىق-چىلى ــىپ كەتتى ــارا ئۆزلىش بارا-ب
قــۇلاق تۈۋىمــدە ھاياجانلىــق بىــر ســادا جاراڭلايتتــى: »ســاما! ســەن خەلقىمنىــڭ ساماســى. ســەن ئــۇزاق يىللىــق 
مىجەز-خاراكتېــرى  ئۆم-ئىناقلىــق  باتــۇر،  ئەمگەكچــان،  ســاڭا خەلقىمىزنىــڭ  گۇۋاھچىســى.  تارىخىمىزنىــڭ 

مۇجەسسەملەنگەن...! «

قەشــقەردىن قايتىــپ كەلگەندىــن كېيىــن، ساۋاقداشــلىرىمغا بــۇ قەدىمىــي شــەھەر توغرۇلــۇق ســۆزلەپ 
ــۇ  ــۇلار: »بىزگىم ــم، ئ ــى قىلىۋىدى ــۇلىنىڭ گېپىن ــاما ئۇسس ــەن س ــتى. م ــا چۆمۈش ــۇ ھاياجانغ ــم، ئۇلارم بېرىۋىدى
ئوينــاپ بــەر« دەپ تۇرۇۋېلىشــتى. بىرەيلــەن ئۈنئالغۇنــى قويــدى. مــەن ئوتتۇرىغــا چۈشــتۈم. ھەممەيلــەن چــاۋاك 
ــى دوراپ،  ــڭ ھەرىكەتلىرىمن ــا چۈشــۈپ، مېنى ــڭ ھەممىســى ئوتتۇرىغ ــن ئوغۇللارنى ــن كېيى چېلىشــتى. بىردەمدى
ئۇسســۇل ئويناشــقا باشــلىدى. شــۇ تاپتــا مــەن ئۆزۈمنــى ســىنىپتا ئەمــەس، ھېيتگاھ جامەســىنىڭ ئالدىدا ســاماغا 

چۈشكەندەك ھېس قىلدىم. 	

كۆنۈكمــە
1. تېكىستكە ئاساسەن تۆۋەندىكى سوئاللارغا جاۋاب بېرىڭلار.

1( »مەن« تەتىلدە قەيەرگە بېرىپتۇ؟

2( »مەن« ئۇ يەرگە قاچان يېتىپ بېرىپتۇ؟

3( ئۇ يەردە قانداق يادىكارلىقلار بار ئىكەن؟

4( »مەن« ئۇ يەردە نېمە ئىشلارنى قىلىپتۇ؟

2. دەرســنىڭ ماۋزۇســىدىن بــۇرۇن بېرىلگــەن خەرىتىنــى كۆزدىــن كەچــۈرۈڭلار ۋە قەشــقەرنىڭ 
ئورنىنى تېپىڭلار. 

3. خەرىتىدە قەشقەرگە ئەڭ يېقىن ئۈچ جاي بار. ئۇلارنىڭ ئىسمىنى ئېيتىپ بېرىڭلار. 

4. جەدۋەلنــى تولــدۇرۇڭلار. ئــاۋۋال ســۆزلەرنىڭ مەنىســىنى پــەرەز قىلىــپ بېقىــڭلار، ئاندىــن 
لۇغەتكە قاراپ مەنىسىنى بىلىۋېلىڭلار، ئاخىرىدا بىردىن جۈملە تۈزۈڭلار.

جۈملەملۇغەتتىكى مەنىسىيېڭى سۆزلەر

سەپەر

پايتەخت

قاتناش تۈگۈنى

پەشتاق

مىغىلدا-

ھارپا كۈنى

مەقبەرە

بازار

يادىكارلىق

ئۈنئالغۇ

5. بــۇ دەرســتە بېرىلگــەن رەســىملەرنى كۆزىتىــپ، نېمىلەرنــى كۆرگەنلىكىڭلارنــى ئېيتىــپ 
بېرىڭلار.	  

2-دەرس

مۇقەددەس ئانا
قۇربان بارات

شېئىر

ئېگىزلىكتە مەغرۇر قەددى تاغلارنىڭ،
كۆرۈنىدۇ شۇنچە يارقىن، شۇنچە ساپ.

كۆكنى تىرەپ تۇرار قارلىق داۋانلار،
سانسىز كۈمۈش قۇببە بولۇپ  پارقىراپ.

مۇندا تاغلار ۋە داۋانلار ئاجايىپ،
ھاسىل قىلغان ئايلانما ۋە پەلەمپەي.

چوققىلىرى ھەرە چىشى شەكلىدە،
بۇ چوققىلار تۆۋەنلەيدۇ پەيدىنپەي.

داۋانلاردىن باقسا، ئۇلار كېچىكلەپ،
تۆگە كەبى كۆرۈنىدۇ تۆۋەندە.

يۈكسىلىدۇ ئۇلار يەنە ئاسمانغا،
يول ئايلىنىپ بېقىنىغا چۈشكەندە.

يېشىل پوتا بولغان چەكسىز قارىغايزار،
قەد كۆتۈرگەن تاغلار مەغرۇر بەل باغلاپ.

قەيسەر شەمشاد كۆك ئاسمانغا سوزغان قول،
لەيلەپ يۈرگەن بۇلۇتلارنى قۇچاقلاپ.

تۇتاش بولۇق ئۆسكەن يېشىل چۆپلۈكلەر،

ئېتەك يايغان ئىدى قارا تۇپراقتا.

خۇش ھىد بولۇپ كەتكەن ئىدى ھاۋامۇ،

ئېچىلىپ كەتكەن گۈللەر چاچقان پۇراقتا.

لاچىنلارنىڭ چاڭىلدىشى كېلەتتى،

نۇرلار بىلەن تولغان سۈزۈك ھاۋادىن.

يۈكسەك كۆكتە لەيلەپ مەغرۇر بۈركۈتلەر،

ئوزۇق ئىزدەر ئىدى تاغۇ دالادىن.

نۇرلۇق قۇياش كۆرۈنەتتى يېقىنلا،

يۇلتۇز كەبى جىمىرلايتتى ھەر تەرەپ.

ئۇششاق ئەگىز بولۇپ قارلار ئاپتاپتا،

ئېرىپ تۇرار ئىدى تەرلەپ-تەپچىرەپ.

تەپچىرەيدۇ شۇنداق ئېرىپ ئاپئاق سۈت،
ئېمىتكەندە ئانا يۇمران بوۋاقنى...

ئەگىز سۇلار ئايلىنىدۇ دەرياغا،
كېسىپ ئۆتۈپ قارلىقلارنى، ئوتلاقنى.

بۇ تاغلاردا ئانا مېھرى بار ئىدى،
ۋە ھاياتنى ياراتقۇچى ئۇلۇغلۇق.

دەريالارنىڭ بۇ مەڭگۈلۈك مەنبەسى
پەيدا قىلدى مەندە ھېسلار دولقۇنلۇق.

خىتاب قىلدىم: كۆردۈم مانا، چۈشەندىم،
سەنسەن پەقەت كۆكلەتكۈچى ھاياتنى.

ئەي، مۇقەددەس ئانا— تەڭرى تاغلىرى،

ئېمىتكەنسەن قانچە-قانچە ئەۋلادنى!

كۆنۈكمــە
1. شــېئىرنى تەڭرىتاغقــا بولغــان ھېسســىياتىڭلارنى ئىپادىلــەپ تــۇرۇپ ئوقۇڭلار ھــەم ئۆزۈڭلار 

ياقتۇرغان قىسىملىرىنى يادلىۋېلىڭلار. 	 

2. تۆۋەندىكى جەدۋەلنى تولدۇرۇڭلار.	 

جۈملەملۇغەتتىكى مەنىسىيېڭى سۆزلەر

ھايات

مېھىر

ئەۋلاد

مەغرۇر

يارقىن

سانسىز

ئاجايىپ

پەيدىنپەي

كەبى

بەل باغلا-

ئەگىز

خىتاب

3. تۆۋەندە بېرىلگەن ئۈلگىگە ئاساسەن جۈملە تۈزۈپ بېقىڭلار. 

1( ............................................... گاھىدا ................................................. گاھىدا ....................................... 

ئۈلگە: مانا بۇ سۇ مەخلۇقى گاھىدا كۆرۈنۈپ، گاھىدا  غايىب بولىدىغان جاي.

2( ......................................... شۇ قەدەر ......................................... شۇ قەدەر .......................................... 

ئۈلگــە: ھەممــە نەرســە شــۇ قــەدەر خىلــۋەت، شــۇ قــەدەر ســىرلىقكى، ئۇنىــڭ تېگىگــە يەتكىلــى 
بولمايدۇ.

4. تۆۋەندىكى مەنىداش سۆزلەرنى تۇتاشتۇرۇڭلار. 

يارقىن                              ئاسمان

بولۇق                               قويۇق

ئۇششاق                           پاكىز

كۆك                                يورۇق

كۆڭۈل                      	 قەلب

ساپ                       	 كىچىك

ــور  ــۈزەل مەنزىرىســىنى تەسۋىرلەشــتە، ئاپت ــان گ ــۇن قىلىدىغ ــڭ كىشــىنى مەپت 5. تەڭرىتاغنى
ــڭلار ۋە  ــق پايدىلانغــان. شــېئىردىكى ئوخشــىتىشلارنى تېپى ــق ئوخشــىتىشلاردىن مۇۋاپى جانلى

تۆۋەندىكى سوئاللارغا جاۋاب بېرىڭلار. 

1( شائىر تەڭرىتاغنى كىمگە ئوخشىتىپتۇ؟ 

2( قارلىق داۋانلارنى نېمىگە ئوخشىتىپتۇ؟ 

3( شېئىردا يەنە باشقا ئوخشىتىشلار بارمۇ؟ 

4( تەڭرىتاغ قانداق تاغ ئىكەن؟

6. شېئىرغا ئاساسەن، تۆۋەندىكى جەدۋەلنى تولدۇرۇڭلار.

شېئىرنىڭ مەزمۇنى:

شائىرنىڭ ھېسسىياتى:

تەڭرىتاغ بىلەن ئانىنىڭ ئوخشاش تەرىپى:

شائىرنىڭ خىتابى:

7. خەرىتىدە كۆك رەڭدە بېرىلگەن سانلار ۋەتىنىمىزدىكى دەريالارنى كۆرسىتىدۇ. تۆۋەندىكى 
تىزىملىكتە بېرىلگەن دەريا ئىسىملىرىنى، نومۇرلارغا ئاساسەن خەرىتىگە يېزىڭلار.  

⁠)1( ئېرتىش دەرياسى

)2( ئۇلۇڭگۇر دەرياسى 

)3( ماناس دەرياسى

)4( ئىلى دەرياسى

)5( قايدۇ دەرياسى

)6( كۆنچى دەرياسى

)7( تارىم دەرياسى  

)8( ئاقسۇ دەرياسى

)9( زەرەپشان دەرياسى  

)10( خوتەن دەرياسى

⁠)11( كېرىيە دەرياسى  

)12( نىيە دەرياسى

)13( چەرچەن دەرياسى 

دەريالار

3-دەرس

ئەقىدىنىڭ يىلتىزى 
ئەخمەت ئىمىن

)نەسىر(

مەن دادامغا خەت يازدىم:

»... دادا، مــەن ئۆزۈمنــى يوپۇرمــاق ھېسابلىســام، ســېنى گويــا يىلتىــز كۆرىمــەن، چۈنكــى يىلتىزســىز يوپۇرماق 
بولمايدۇ.  

ــەك گۈلزارســىز  ــى، كېپىن ــا ئوخشــىتىمەن. چۈنك ــەك كۆرســەم، ســېنى خــۇددى گۈلزارغ ــى كېپىن ــەن ئۆزۈمن م
كۈچ-مادار تاپالمايدۇ. 

ــىز ھېــچ  ــق دەرياس ــەم، ســېنى بەئەينــى دەريــا ھېســابلايمەن. چۈنكــى، قېيى ــەن ئۆزۈمنــى قېيىــق كۆرس م
مەنزىلگە بارالمايدۇ ...« 

   دادامدىن ماڭا جاۋاب خەت كەلدى:

»بــالام، ســەن ئۆزۈڭنــى يوپۇرمــاق ھېسابلىســاڭ، خەلقىڭنــى يىلتىــز ھېســابلىغىن. چۈنكــى، شــۇ يىلتىزســىز 
مەنمۇ شاخلىيالمايتتىم. 

ســەن ئۆزۈڭنــى كېپىنــەك كۆرســەڭ، دىيارىڭنــى گۈل-گۈلىســتانغا ئوخشــاتقىن. چۈنكــى، شــۇ گۈلىستانســىز 
مەنمۇ كۈچ-مادار تاپالمايتتىم. 

ســەن ئۆزۈڭنــى قېيىــق كۆرســەڭ، ئــەل قوينىنــى بەئەينــى دەريــا بىــل. چۈنكــى شــۇ دەرياســىز مەنمــۇ ھېــچ 
مەنزىلگە بارالمايتتىم... .«

   مەن دادامنىڭ جاۋابىدىن ئەقىدىنىڭ يىلتىزىنى تاپقاندەك بولدۇم. 

كۆنۈكمــە

1. تۆۋەندىكــى ســۆزلەرنىڭ مەنىســىنى يېزىــپ بېقىــڭلار، لۇغەتتىــن پايدىلىنىشــنى ئۇنۇتماڭلار. 
ئاخىرىدا بىردىن جۈملە تۈزۈپ بېقىڭلار. 

جۈملەملۇغەتتىكى مەنىسىيېڭى سۆزلەر

گويا

گۈلزار

مەنزىل

دىيار

بەئەينى

ئەقىدە

كۈچ-مادار

يىلتىز

2. تۆۋەندىكى سوئاللارغا جاۋاب بېرىڭلار.

يۇلغان؟ 1( تېكىست باشلانغاندا نېمىشقا كۆپ چېكىت قو

2( »مەن« دادىسىغا نېمە دەپ خەت يازدى؟ بۇ خەت ئارقىلىق نېمە دېمەكچى؟

3( دادىسى نېمە دەپ جاۋاب بەردى؟

ينى« دېگەن سۆزلەرنى قانداق چۈشىنىمىز؟ 4( دادىسىنىڭ خېتىدىكى »خەلق، دىيار، ئەل قو

5( دادا خېتىدە نېمە دېمەكچى؟

3. تۆۋەندىكى جۈملە شەكىللىرىنى ئىشلىتىپ جۈملە تۈزۈڭلار.  

1( مەن ........................... نى خۇددى ...........................غا ئوخشىتىمەن، چۈنكى ........................... .       

2( ........................... بىر تەرەپتىن ...........................، يەنە بىر تەرەپتىن ............................ 

3( ئەگەر ...........................سا / سە، ............................ 

4. تۆۋەندىكى سۆزلەرنى توغرا تەرتىپ بويىچە تىزىپ، راۋان جۈملىگە ئايلاندۇرۇڭلار.

ينىنى   بەئەينى   بىل 1( كۆرسەڭ   سەن   قېيىق   ئەل   ئۆزۈڭنى  دەريا   قو

....................................................................................................................................................................... ..............................

2( ئۆزۈڭنى   ھېسابلىساڭ   خەلقىڭنى   يوپۇرماق   يىلتىز    ھېسابلىغىن   سەن
....................................................................................................................................................................... ..............................

3( بارالمايدۇ   دەرياسىز   مەنزىلگە    ھېچبىر    قېيىق

....................................................................................................................................................................... ..............................

4( گۈلزارسىز     كۈچ-مادار     كېپىنەك    تاپالمايدۇ

ــى ۋە يېزىلىــش  ــداق تەســىرات پەيــدا قىلــدى؟ تېكىســتنىڭ مەزمۇن ــۇ تېكىســت ســىلەردە قان 5. ب
شەكلى ھەققىدە ئويلىنىپ، ئاندىن پىكرىڭلارنى ئېيتىپ بېقىڭلار.

بىلىۋېلىڭ

ــەن،  پىكىر-ھېسســىياتنى  ــۇپ،  نەســىرلەر مىســرالارغا بۆلۈنمىگ ــرى  نەســىر بول ــۇ تېكىســتنىڭ ژانى ب
نورمال جۈملە شەكلىدە ئىپادىلەيدىغان تۈردۇر. 

ــدا  نەســىرگە بولغــان  ــۇ جەريان 6.  نەســىر تۈرىدىكــى باشــقا ئەســەرلەرنى ئوقــۇپ بېقىــڭلار ۋە ب
چۈشەنچەڭلارنى چوڭقۇرلاشتۇرۇڭلار. 

ئوقۇغان  نەسىرلىرىم:

 تەسىراتىم ۋە چۈشەنچەم: 

7. تۆۋەندىكــى ماقال-تەمســىللەرنى ئوقــۇڭلار ۋە  مەنىســىنى ئېيتىــپ بېرىــڭلار. ئەل-يــۇرت 
توغرىسىدا ئۆزۈڭلار بىلىدىغان ماقال-تەمسىللەردىن ئىككىنى يېزىپ بېقىڭلار. 

1( ئانا يۇرتۇڭ ئامان بولسا، رەڭگىرويۇڭ سامان بولماس.	

2( ئەلنىڭ غېمى، ئەرنىڭ غېمى.	

8. خەرىتىــدە يېشــىل رەڭــدە بېرىلگــەن ســانلار ۋەتىنىمىزدىكــى كۆللەرنــى كۆرســىتىدۇ. تۆۋەنــدە 
تىزىملىك شەكلىدە بېرىلگەن كۆل ئىسىملىرىنى نۇمۇرلارغا ئاساسەن خەرىتىگە يېزىڭلار.  

)14( تېتىما كۆلى 
⁠)15( لوپنۇر كۆلى

)16( باغراش كۆلى
)17( ئايدىڭكۆل

)18( باركۆل كۆلى
⁠)19( بوغدا كۆلى

)20( سايرام كۆلى 
)21( ئېبنۇر كۆلى 

)22( ماناس كۆلى
)23( ئۇلۇڭگۇر كۆلى

)24( قاناس كۆلى

كۆللەر

4-دەرس

ئۇيغۇر تىلى بىلىملىرى

سۆز تومۇرى ۋە قوشۇمچە

ســۆز تومــۇرى )يىلتىــز(: بىــر ســۆزنىڭ تەركىبىدىكــى بارلىــق قوشــۇمچىلارنى چىقىرىۋەتكەنــدە، ئېشــىپ قالغــان 
قىســمى ســۆز تومــۇرى )يىلتىــز( بولىــدۇ. ســۆز تومــۇرى ئېنىــق، مۇســتەقىل مەنىگــە ئىگــە بولىــدۇ ۋە ئۇنــى 

مۇستەقىل قوللانغىلى بولىدۇ. مەسىلەن:

 چىرايلىقلارنى= چىرايـ- + -ـلىقـ -+ -ـلار- + -نى
 ئىشلەۋاتقانلارغا= ئىشـ- + -ـلە- + -ۋاتـ- + -ـقانـ- + -ـلار- + ــ غا

 يۇرتداشلارنىڭ= يۇرتـ -+ -ـداشـ -+ -ـلار- + ــ نىڭ

ســۆز تومــۇرى ســۆزنىڭ ئاساســى ھېســابلىنىدۇ. ئــۇ يېڭــى ســۆزلەرنى ياساشــقا ئاســاس بولىــدۇ. بىــر ســۆز 
تومۇرىدىن ياسالغان سۆزلەر تومۇرداش سۆزلەر ياكى يىلتىزداش سۆزلەر دېيىلىدۇ. مەسىلەن:

ئىز: ئىز -+ -دە = ئىزدە-، ئىز- + -چىل = ئىزچىل،  ئىز -+ -چى = ئىزچى  

كۆز- + -نەك = كۆزنەك، كۆز- + -ەت = كۆزەت، كۆز-+-لە= كۆزلە-

قوشــۇمچە: ســۆزلەرگە قوشــۇلۇپ، ھــەر خىــل مەنىلەرنــى يۈكلەيدىغــان، مۇســتەقىل قوللىنىلمايدىغــان 
ئــەڭ كىچىــك بىرلىــك قوشــۇمچە دېيىلىــدۇ. بىــر ســۆز تومۇرىغــا بەزىــدە بىــر نەچچــە قوشــۇمچە ئۇلىنىپمــۇ 

كېلىدۇ. مەسىلەن: 

ئوقۇغۇچىلارغا = ئوقۇ -+ -غۇچى- + -لار -+ -غا

ئوقۇتقۇچىمىزنىڭ = ئوقۇ- + -تـ- + -ـقۇچىـ- + -ـمىز- + -نىڭ

كۆنۈكمــە

1. تۆۋەندىكــى ســۆزلەرنىڭ ســۆز تومــۇرى بىلــەن قوشۇمچىســىنى ئايرىــپ يېزىــپ 
بېقىڭلار. 

ئۆرنەك:  گۈللۈك: گۈلـ- + -ـلۈك

قۇشلار:

خەلقكە:

ئىشخانا:

ئانام:

ئۆچۈرگۈچ:

چوڭراق:

ئوۋچى:

ئىنتىزامچان:

ۋە  تۇتاشــتۇرۇڭلار  ئۆزئــارا  قوشــۇمچىلارنى  بىلــەن  ســۆزلەر  تۆۋەندىكــى   .2
بىرىكتۈرۈپ يېزىپ بېقىڭلار.  

-ـلاق ئوقۇ-                          	

ئاچـ-                          	 -ـچان

-ـلىق گۇناھ                        	

-ـقۇچ باش                           	

-ـغان تىرىشـ-                       	

-ـكار ئوت                            	

بــەزى قوشــۇمچىلار يېڭــى ســۆز ياســىمايدۇ. ســۆزگە كۆپلــۈك، شەخســكە تەۋەلىــك قاتارلىــق 
مەنىلەرنــى قوشــىدۇ. يەنــە بــەزى قوشــۇمچىلار بولســا، ســۆزنى باشــقا ســۆزلەر بىلــەن باغلايــدۇ. 

مەسىلەن: 

كىتاب-كىتابلار )كۆپ كىتاب: كۆپلۈكنى بىلدۈرىدۇ.(

دوست-دوستۇم )مېنىڭ دوستۇم: شەخسكە تەۋەلىكنى بىلدۈرىدۇ.(

ــدۇ؛ ى:  ــى بىلدۈرى ــەۋە ئىكەنلىكىن ــە ت ــڭ: كىمگ ــى )نى ــڭ كىتاب ــن كىتاب—ئەركىننى ئەركى
شەخسكە تەۋەلىكنى ئىپادىلەيدۇ.(

زاماننــى  د:  ئىپادىلەيــدۇ؛  يۆنىلىشــنى  )كــە:  ماڭدىــم  —مەكتەپكــە  مــاڭ  مەكتــەپ 
ئىپادىلەيدۇ؛ ـىم: شەخسنى ئىپادىلەيدۇ.(

سېلىشــتۇرۇپ،  ســۆزلەرنى  گۇرۇپپىدىكــى  ھەربىــر  بېرىلگــەن  تۆۋەنــدە   .3
قوشۇمچىلار ھەققىدە چۈشەنچەڭلەرنى سۆزلەپ بېقىڭلار.  

ئىش — ئىشچى                         

باغ — باغۋەن

ئاش — ئاشپەز                         

ساۋاق — ساۋاقداش                    

ھارۋا — ھارۋىكەش                

 ئۇچـ - — ئۇچقۇچى     

مەشــىق باغچىســى 

ئوقۇشلۇق

تۆۋەندىكى قوشاقنى ئوقۇڭلار. 	.1

كۆچ-كۆچ قوشىقى

كۆچ-كۆچ  دېسە بىلمەيدۇ،
كۆچۈپ كۆرمىگەن ئەللەر.

ئۆز يۇرتىغا يېتەمدۇ،
بېرىپ كۆرمىگەن يەرلەر.

ئالمۇتىغا كۆچ دەيدۇ،
بارار يېرىمىز قۇملۇق.

راست گېپىنى ئېيتمايدۇ،
كۆزى كۆك، بېشى يۇڭلۇق.

كەتمەيمىز دېگەن بىلەن،
بۇ ئىشقا نېمە چارە.

غۇلجىنى بېسىپ ئالدى،
دىلىمىز سۇنۇق پارە.

قاراخان بىلەن ئاقخان،
ئىتتىپاق ئىكەن باشتا.

كۆچۈشنى خىيال ئەيلەپ،
كېمە ياسىدۇق قاشتا.

ئىلىدىن چىققان كۈنى،
يانبۇلاقتىن قايرىلدۇق.

تۇغۇلۇپ ئۆسكەن يۇرتلاردىن،
ئۆلمەي تىرىك ئايرىلدۇق.

مىڭ جاپا بىلەن سالغان،
قالدى باغۇ-بوستانلار.
يۇرتىمىزدىن ئايرىلىپ،
دىلدا قالدى ئارمانلار.

ــى  ــاش كىيىملەرن ــىتىلگەن ب ــىمدە كۆرس 2. رەس
بىلــەن  ساۋاقداشــلىرىڭلار  بىلەمســىلەر؟ 
بىرلىكتــە بــۇ بــاش كىيىملەرنــى كىملەرنىــڭ، 
مۇنازىــرە  ھەققىــدە  كىيىدىغانلىقــى  قاچــان 

ئېلىپ بېرىڭلار.     

3. سىلەرنىڭ بۇنىڭغا ئوخشايدىغان باش كىيىمىڭلار بارمۇ؟ بار بولسا قانداق ۋاقىتتا كىيىسىلەر؟ 

4. ۋەتىنىمىزنى سۆيىدىغانلىقىمىزنى قايسى ئىش-ھەرىكىتىمىز بىلەن ئىپادىلەيمىز؟

5. تۆۋەندىكى جەدۋەلنى تولدۇرۇڭلار. 

چۈنكىسۆزلىشىش مەشىقلىرى ھەققىدە

ساۋاقداشلىرىمنىڭ سۆزىنى ئەستايىدىل ئاڭلىدىم.

مەنمۇ مۇستەقىل بىر ئىنسانمەن.مەنمۇ پىكىر بايان قىلىمەن.

قوشۇمچە قىلىمەن. 

ساۋاقدىشىم................نىڭ سۆزىگە قوشۇلمايمەن.

ساۋاقدىشىم................نىڭ سۆزىگە قوشۇلىمەن.

نۇرغۇن ئارتۇقچىلىقىم بار. بۇلاردىن بىرى، ................ئۆزۈمدىن پەخىرلىنىمەن.

		  يېزىقچىلىق مەشىقى 

6. قەشــقەردە 3-ســىنىپتا ئوقۇۋاتقــان نۇزۇگۇمغــا بىــر پارچــە ســالام خــەت يېزىــڭلار. خەتنــى 
تۆۋەندىكــى جەدۋەلنــى تولــدۇرۇش ئارقىلىــق تېخىمــۇ ئاســان يازالايســىلەر. ئىملانىــڭ توغــرا، 

تىنىش بەلگىلىرىنىڭ مۇۋاپىق بولۇشىغا دىققەت قىلىڭلار.  

ماۋزۇ يازىمەن.

ھال-ئەھۋال سوراش بىلەن باشلايمەن. 

ھېس تۇيغۇلىرىم:

ياخشى تىلەكلىرىم:

ئىسىم فامىلەمنى يازىمەن.

چېسلانى يازىمەن.

ئارقىلىــق  يىلتىزغــا قوشــۇمچە قوشــۇش  بــۇ  )يىلتىــزى( ۋە  تومــۇرى  جەدۋەلدە ســۆزنىڭ 
بارلىققا كەلگەن شەكىللىرى بېرىلگەن. شۇنىڭغا ئاساسەن، بوش ئورۇننى تولدۇرۇڭلار. 

ئىشياز-ي ىلتىز

قوشۇمچە قوشۇپ، زاماننى ۋە 
ئىشلەيدۇيازدىمشەخسنى ئىپادىلىدىم.

قوشۇمچە قوشۇپ، كەسپ نامىنى 
ئىشچىيازغۇچىئىپادىلىدىم.

	

8. تۆۋەندىكى تېپىشماقلارنىڭ جاۋابىنى تېپىڭلار.

ئەتىگەندە كېتىپ، ئاخشىمى كېلىدۇ،

ھېسابىنى ھېچكىم ئالالمايدۇ.

بىر قۇشۇم بار دان يېمەيدۇ،

چايناپ بەرسەم نان يېمەيدۇ.

                                                

9. ۋەتىنىمىزدە قانداق دەريالار بار؟ ئىسىملىرىنى خەرىتىگە يېزىڭلار.

10. ۋەتىنىمىزدە قانداق كۆللەر بار؟ ئىسىملىرىنى يۇقىرىدىكى خەرىتىگە يېزىڭلار.

• ھەر بىر پەسىلنىڭ ئەڭ گەۋدىلىك ئالاھىدىلىكى نېمە؟	
• ــن 	 ــر جايــدا ياشــىغان بولســاق، نېمىلەردى ــاز بولىدىغــان بى ــم ي  ئەگــەر دائى

قۇرۇق قالغان بولاتتۇق؟

گۈزەل تەبىئەت ئىككىنچى بۆلەك

دەرسكە 
تەييارلىق

5-دەرس 

ياز
سائادەت ئىمىن

شېئىر

ئەجەپ گۈزەل ياز ۋاقتى،

مېۋە-چېۋە پىشىدۇ.
ئۆرۈك، ئالما مەي بولۇپ،
يەرگە توك-توك چۈشىدۇ.

ئېرىقلاردا سۈزۈك سۇ،
ئويناقلىشىپ ئاقىدۇ.

بۇلبۇل، كاككۇك ناخشىسى،
كۆڭۈللەرگە ياقىدۇ.

گۈل-غۇنچىغا تولىدۇ،
باغ ۋە ھويلا-ئاراملار.

سايە تاشلاپ سەگىتەر،
دەل-دەرەخلەر، باراڭلار.

كۆنۈكمــە:
1 . شېئىرنى ئۈنلۈك، ھېسسىياتلىق ئوقۇڭلار ۋە يادلىۋېلىڭلار.

2 . شېئىرغا ئاساسەن، تۆۋەندىكى سوئاللارغا جاۋاب بېرىڭلار.

1( شــېئىردا يــاز مەنزىرىســى قانــداق تەســۋىرلەنگەن؟ شــېئىردىن مىســال كەلتــۈرۈپ ســۆزلەپ 
بېرىڭلار. 

2( ياز پەسلىدە قايسى مېۋىلەر پىشىدۇ؟

پىشار ئارقا-ئارقىدىن،
چىلگە، قوغۇن، تاۋۇزلار.
ئوخشاپ كېتەر پەمىدۇر،

قىزىل مۇچلار، كاۋىلار.

ھاۋالىنىپ، شادلىنىپ،
باغدا، تاغدا يايرايمىز.
سەيلە قىلىپ دەريانى،

چۆمۈلۈشۈپ ئوينايمىز.

يۈرەكلەرگە يېڭى زوق،
بېغىشلايدۇ گۈزەل ياز.

تەتىلىمىز ئۆتىدۇ،
ياز قوينىدا شۇنداق ساز.

3( ياز پەسلىنىڭ قانداق ئالاھىدىلىكلىرى بار؟

4( ياز پەسلىدە نېمە ئىشلارنى قىلىشنى ياخشى كۆرىسىز؟ نېمە ئۈچۈن؟

3. تۆۋەندىكى جەدۋەلنى تولدۇرۇڭلار.

جۈملەملۇغەت مەنىسىيېڭى سۆزلەر

مەي بولـ-

 ئويناقلا-

سەگىدە-

ھاۋالانـ-

يايرا-

شادلانـ-

سەيلە قىلـ-

زوق بېغىشلا-

ساز

4 . تۆۋەندىكــى ســۆزلەر ئىچىدىكــى مېۋە-چېۋىلەرنىــڭ نامىنــى بىلدۈرىدىغــان ســۆزلەرنى بىــر 
گۇرۇپپــا، قۇشلارنىــڭ نامىنــى بىلدۈرىدىغــان ســۆزلەرنى بىــر گۇرۇپپــا، كۆكتاتلارنىــڭ نامىنــى 
ــە  ــان يەن ــڭلار. ســىلەر بىلىدىغ ــپ يېزى ــپ، ئايرى ــا قىلى ــر گۇرۇپپ ــان ســۆزلەرنى بى بىلدۈرىدىغ

قانداق مېۋىلەر، كۆكتاتلار ۋە قۇشلار بار، ئۇلارنىمۇ ئاخىرىغا ئۇلاپ يېزىڭلار. 

ئۆرۈك، بۇلبۇل، ئالما، كاككۇك، مۇچ، چىلگە، كاۋا، قوغۇن، تاۋۇز، تورغاي، لاچىن

مېۋىلەر:

كۆكتاتلار: 

قۇشلار:

5 . تۆۋەندىكــى يــاز تەســۋىرلەنگەن بىــر كۇپلېــت شــېئىرنى تەكــرار ئوقــۇپ، مەزمۇنىنــى 
چۈشەنگىنىڭلار بويىچە سۆزلەپ بېقىڭلار.

كۈلدى تەبىئەت،
كەلدى مانا ياز.
كۆللەردە ئوينار،

ئۆردەك بىلەن غاز.

بىلىۋېلىڭ  

شــېئىرلاردىكى ھــەر بىــر قۇرنــى »مىســرا« دەپ ئاتايمىــز. بىر-بىرىگــە يېقىــن يېزىلغــان 
ئىككى ياكى ئۇنىڭدىن كۆپ مىسرانى »كۇپلېت« دەيمىز.

مىســرالارنىڭ ئاخىرىــدا كەلگــەن ســۆز ۋە بوغــۇملار ‍ئ‍اھاڭــداش بولــۇپ كەلســە، بۇنــى 
»قاپىيە« دەيمىز. مەسىلەن:

گۈل-غۇنچىغا تولىدۇ،
باغ ۋە ھويلا-ئاراملار.

سايە تاشلاپ سەگىتەر،
دەل-دەرەخلەر باراڭلار.

ــان،  ــۆپ مىســرادىن تەشــكىل تاپق ــن ك ــېئىرنىڭ ئىككىدى ــى ش ــت — قوشــاق ياك كۇپلې
مەلــۇم قاپىيــە تەرتىپىگــە ئىگــە بولغــان شــەكلى. ئۇيغــۇر شــېئىرىيىتىدە، كۇپلېــتلار ئــەڭ ئــاز 

ئىككى مىسرادىن تەركىب تاپىدۇ. 

6-دەرس

يۇرتۇمدا قىش
ئايشەم پەيزۇللا قاتارلىقلار

)بايان ماقالىسى(

يۇرتۇمنىــڭ كــۈز پەســلى ئىنتايىــن گــۈزەل، قىــش پەســلىمۇ ئوخشــاشلا گــۈزەل. قىــش پەســلىدە يۇرتۇمنىــڭ 
ئېتىز-دالالىرىنــى ئاپئــاق قــار قاپلايــدۇ. كۆككــە تاقاشــقان ھەيۋەتلىــك تــاغلار ئــاق لىباســلىق بوۋايلارغــا خــاس 
س�ـالاپەت بىل��ەن يۇرتۇمغ��ا نــەزەر تاشلاي��دۇ. يېزىچ��ە دەل-دەرەخ، زىرائەتلەرنىــڭ تەشــنالىقىنى قاندۇرغــان 
ئېرىق-ئۆـسـتەڭلەر ئەينەكـتـەك ـمـۇز تۇتـىـدۇ. يۇلـتـۇزلار چاقـنـاپ تۇرـغـان قەھرىـتـان قـىـش كېچىلىرـىـدە، ـئـۆي-
ئۆيلــەردە لاۋۇلــداپ كۆيۈۋاتقــان مەشــتىكى ئــوت، كىشــىگە ئىللىقلىق بېغىشلايدۇ. مەش ئۈســتىدە شــىڭىلداۋاتقان 

چۆگۈن كىشىنى شېرىن خىياللار دۇنياسىغا باشلايدۇ.

مەن يۇرتۇمنىڭ قىش پەسلىنى، يۇرتۇمدىكى قار مەنزىرىسىنى تولىمۇ ياخشى كۆرىمەن.

ــۇر،  ــن ت ــز ئورنۇڭدى ــپ، — تې ــن كىرىۋېتى ــدى دادام تالادى ــۇ، — دې ــار يېغىپت ــازا ق — ئوھــۇي، كېچىچــە ت
ئوغلۇم!

   دادام مېنىڭ قارنى ياخشى كۆرىدىغانلىقىمنى بىلەتتى. 

ــن  ــن قېلى ــم، ئاندى ــى ئىچتى ــۇدۇم، چېيىمن ــى  ي ــۇردۇم— دە، يۈز-كۆزۈمن ــن ت م�ـەن ھاپىلا-شــاپىلا ئورنىمدى
كىيىنىپ سىرتقا ماڭدىم.

— قار دېگەن گەپنى ئاڭلاپلا، تۇرالماي قالغىنىنى كۆرمەمدىغان، بۇ بالىنىڭ!  — دېدى ئاپام كۈلۈپ. 

   ئاپئــاق قــار دۇنياســىغا كىرىــپلا، كۆڭلــۈم يايــراپ كەتتــى. قــار توختــاپ ھــاۋا ئېچىلغانىــدى. كۈمــۈش رەڭ 
ت��ون يېپىنىۋالـغـان پۈت��ۈن ئەت��راپ، يېڭ��ى كۆتۈرۈلگ��ەن قۇي��اش نۇرى��دا چاقنايتت��ى. ئېتىز-دالىلارمــۇ ئــاق، تاغلارمۇ 
ــاخلىرى  ــىز دەرەخ ش ــدى. يوپۇرماقس ــاق ئى ــەر ئاپئ ــىلا ي ــاق ... ھەمم ــۇ ئ ــاق، يوللارم ــۇ ئ اق، ھويلا-ئاراملارم ئـ�
كۈم��ۈش چوكىلارغ��ا ئوخش��اپ قالغانى�ـدى. دەرەخلەردى��ن تۇرۇپ-تــۇرۇپ تۆكۈلگــەن قــارلار قۇيــاش نۇرىــدا 

يالتىراپ كۆزنى قاماشتۇراتتى. بۇ گۈزەل مەنزىرىدىن كۆڭلۈم سۆيۈنۈپ كەتتى.

   مېنــى خۇشــال قىلىدىغىنــى قــار مەنزىرىســىلا ئەمــەس، يەنــە تېخــى قــار ياغقانــدا ئوينايدىغــان ئويۇنلارمــۇ بار! 
تەلىيىمگ��ە، بۈگ�ـۈن يەكش��ەنبە، بۈگ��ۈن مەھەللىمىـ�ز بالىلارنى��ڭ ۋاراڭ-چۇرۇڭلىــرى بىلــەن جانلىنىــپ كېتىــدۇ. بىــز 
ــار ئېتىشــىمىز. مەھەللىمىزنىــڭ يېنىدىكــى مــۇز قاتقــان ســۇ  ــز. ق ــاردا دومــىلاپ ئوينايمى ــوۋاي ياســايمىز. ق ــار ب ق
ــداپ چۈشــىمىز.  ــن پەســكە غۇيۇل ــز دۆڭلەردى ــەن ئېگى ــىلار بىل ــز. چان ــۇر ئوينايمى ــز. ن ــدا  كانكــى تېيىلىمى ئامبىرى

ئايھاي، قار ياغقاندا ئوينايدىغان ئويۇنلىرىمىز شۇنچە كۆپ، شۇنچە  قىزىقارلىق!

يۇرتۇمنىڭ قىش پەسلى نېمىدېگەن گۈزەل، نېمىدېگەن كۆڭۈللۈك-ھە!

كۆنۈكمــە

1. تۆۋەندىكــى ســۆزلەرنىڭ مەنىســىنى پــەرەز قىلىــپ بېقىــڭلار، ئاندىــن لۇغەتكــە قــاراپ مەنىســىنى 

بىلىۋېلىڭلار ۋە جۈملە تۈزۈڭلار. 

لۇغەت مەنىسىپەرىزىميېڭى سۆزلەر

لىباس

جۈملەم

مەش

جۈملەم

قەھرىتان

جۈملەم

ھەيۋەتلىك

جۈملەم

لاۋۇلدا-

جۈملەم

غۇيۇلدا-

جۈملەم

2. تۆۋەندىكى ئايلارنىڭ ئىسىملىرىنى پەسىللەرگە ماسلاشتۇرۇپ يېزىڭلار. 

6 -ئاي5 -ئاي4 -ئاي3 -ئاي2 -ئاي1 -ئاي

ئىيۇنمايئاپرېلمارتفېۋراليانۋار

12 -ئاي11 -ئاي10 -ئاي9 -ئاي8 -ئاي7 -ئاي

دېكابىرنويابىرئۆكتەبىرسېنتەبىرئاۋغۇستئىيۇل

يازباھار

قىشكۈز

  3. تۆۋەندىكى جۈملىلەرنى ئوقۇپ، توغرا-خاتالىقىغا ھۆكۈم قىلىڭلار.

)    ( 				   يۈنۈپ كەتتى. 1( بۇ گۈزەل مەنزىرىدىن كۆڭلۈم سۆ

)    ( 		 يۈۋاتقان مەشتىكى ئوت كىشىگە ئىللىقلىق بېغىشلايدۇ. 2( چوڭ كۆ

)    ( 				   3( قىش پەسلىدە، دالىلار ئاپئاق قار بىلەن قاپلىنىدۇ.

)    ( 		 4( مەھەللىمىز بالىلارنىڭ ۋاراڭ-چۇرۇڭلىرى بىلەن جىمىپ كەتتى.

)    ( 						     5( بۈگۈن قار شارىلداپ يېغىۋاتاتتى.

4. تېكىستتە قايسى ئويۇنلار  تىلغا ئېلىندى؟ سىز بۇ ئويۇنلارنى ئويناپ باققانمۇ؟

5. يۇقىرىدىكى ماۋزۇدا قىلغان سۆزۈڭلارنى باھالاڭلار.

ئۆزۈمگە يۇلتۇز بېرىمەن.قىلغانلىرىم

      سۆزلىگەندە بېشىمنى تىك تۇتتۇم.

     ئاڭلىغۇچىنىڭ كۆزىگە قاراپ تۇرۇپ سۆزلىدىم.

     تېمىدىن چەتنەپ كەتمىدىم.

     سۆزلەرنى توغرا تەلەپپۇز قىلدىم.

6. قــار مەنزىرىســىنى تەســۋىرلەپ، بىــر پارچــە تېكىســت يېزىــڭلار ۋە ساۋاقداشــلىرىڭلار بىلــەن 
ئورتاقلىشىڭلار. 

7-دەرس

رەسسام تەبىئەت
ۋاھىتجان ئوسمان

)شېئىر(

 

 

 

تۆت پەسىلنىڭ رەڭگىنى،
بەكمۇ كۆركەم سىزىپتۇ.

ئېتىز، ئورمان، گۈلزارنى،
رەت-رېتىچە تىزىپتۇ.

رەسسام ئىكەن تەبىئەت،
ئۆزى چېچەن، قولى گۈل.

قالماپتۇ ئۇ سىزمىغان،
دەريا، دېڭىز، ئېرىق، كۆل.

بوستانلىقتا قۇشلارمۇ،
خەندان ئۇرۇپ سايراپتۇ.
كېيىك، توشقان، ماراللار،

سەكرەپ-تاقلاپ يايراپتۇ.

قۇياش، يۇلتۇز، ئالتۇن ئاي،
ھەۋەس بىلەن بېقىپتۇ.
تەبىئەتنىڭ سۆيگۈسى،

ھەممە دىلغا يېقىپتۇ.

35



36

كۆنۈكمــە

1. شېئىرنى ھېسسىياتلىق  دېكلاماتسىيە قىلىڭلار. 

	 2. تۆۋەندىكى سۆزلەرنىڭ مەنىسىنى يېزىڭلار ۋە ھەر بىرىگە بىردىن جۈملە تۈزۈڭلار.

جۈملەملۇغەتتىكى مەنىسىيېڭى سۆزلەر

قولى گۈل

خەندان

چېچەن

دىلىغا ياقـ-

كۆركەم

ھەۋەس

رەت-رېتىچە

بوستانلىق

3. تۆۋەندىكىلەرنى چوڭىدىن كىچىكىگە قارىتا تىزىپ چىقىڭلار ۋە پەرقىنى ئېيتىپ بېرىڭلار. 

دەريا    دېڭىز   ئېرىق   ئوكيان

كۆلچەك   كۆل  

4. تۆۋەندە بېرىلگەن ئالاھىدىلىكلەردىن شېئىردا بار بولغانلىرىنى ئىشارەتلەڭلار.

)   ( 			   قاپىيەداشلىق 

)   ( 			  ئۇزۇن مىسرالار 

)   ( بەش مىسرادىن تۈزۈلگەن كۇپلېتلار 	

5. تۆۋەندىكى سوئاللارغا جاۋاب بېرىڭلار. 

1( شېئىردا تەبىئەت نېمىگە/ كىمگە ئوخشىتىلغان؟ نېمە ئۈچۈن؟

2( شېئىردا تەبىئەتتىكى نېمىلەر تىلغا ئېلىنىپتۇ؟

3( سىزنىڭچە تەبىئەتنىڭ قانداق ئالاھىدىلىكلىرى بار؟

ياتتىڭىز؟ 4( ئەگەر بۇ شېئىرنى سىز يازغان بولسىڭىز، تېمىسىنى قانداق قو

6. شېئىرنىڭ بىرىنچى كۇپلېتىنى نەسرىي شەكىلگە ئايلاندۇرۇپ يېزىڭلار. 

كىتابتــا قايســى ماۋزۇلارنىــڭ بــار ئىكەنلىكىنــى كۆرســىتىپ بېرىدىغــان قىســمى »مۇندەرىجــە« 
دەپ ئاتىلىدۇ.

7. كىتابىڭلارنىــڭ »مۇندەرىجــە« يېزىلغــان بېتىنــى كۆزدىــن كەچــۈرۈپ، نېمىلەرنــى كــۆر-
گەنلىكىڭلارنى ئېيتىپ بېرىڭلار.

 8. »مۇندەرىجــە« يېزىلغــان بەتتىــن »رەسســام تەبىئــەت« ماۋزۇلــۇق تېكىســتنى تېپىــڭلار ۋە 
قانچىنچــى بەتتــە كۆرســىتىلگەنلىكىنى ئېيتىــپ بېرىــڭلار. ئاندىــن شــۇ بەتتــە بېرىلگــەن ياكــى 

بېرىلمىگەنلىكىنى تەكشۈرۈڭلار.

9. تۆۋەندە بېرىلگەن رەسىم ھەققىدە سۆھبەتلىشىڭلار.

8-دەرس

ئۇيغۇر تىلى بىلىملىرى

سۆز ياسىغۇچى ۋە سۆز تۈرلىگۈچى قوشۇمچىلار

ســۆزلەرنىڭ  ســىزىلغان  ئاســتى  جۈملىلەردىكــى  بېرىلگــەن  تۆۋەنــدە 
قوشۇمچىســىنى ئايرىــڭلار ۋە بۇ قوشــۇمچىلارنىڭ ســۆز تومۇرىغــا ئۇلانغاندىن 

كېيىنكى رولى ھەققىدە ئويلىنىپ بېقىڭلار.

• ئۇ ناھايىتى ئىشچان بالا.	

• بۇ ئىشنى مەن قىلغان.	

• ئۇنىڭ دادىسى بەك سۆزمەن.	

• بۇ سۆزگە جۈملە تۈزۈڭ.	

بــەزى قوشــۇمچىلار ســۆز تومۇرىغــا ئۇلىنىــپ، يېڭــى 
ــدە  ــەزى قوشــۇمچىلار جۈملى ــك ســۆزلەرنى ياســايدۇ. ب مەنىلى

سۆزلەرنى بىر -بىرىگە باغلاش رولىنى ئوينايدۇ. 

قوشــۇمچىلار مۇشــۇ خىــل ئالاھىدىلىكىگــە ئاساســەن، ســۆز 
ياسىغۇچى قوشۇمچە ۋە سۆز تۈرلىگۈچى قوشۇمچە دەپ ئىككى تۈرگە بۆلۈنىدۇ.

ســۆز تومۇرىغــا ئۇلىنىــپ، يېڭــى مەنىلىــك ســۆز ياســايدىغان قوشــۇمچىلار ســۆز ياســىغۇچى قوشــۇمچە دەپ 
ئاتىلىدۇ. مەسىلەن:

• تۇز-+ -لۇق = تۇزلۇق	

• ئىشـ -+ -ـچى = ئىشچى	

• تۆمۈر -+ -ـچى= تۆمۈرچى	

• ئىشـ- + -ـلە =ئىشلە-	

• ئاڭـ -+ -ـلا = ئاڭلا-	

• ئىشـ- + -ـچان = ئىشچان	

• ياز- + -لىق = يازلىق	

جۈملىــدە ســۆزلەرنى بىر-بىرىگــە بــاغلاش ئۈچــۈن خىزمــەت قىلىدىغــان قوشــۇمچىلار ســۆز تۈرلىگۈچــى 

قوشۇمچىلار دېيىلىدۇ. 

مەسىلەن: ئىسىملارنىڭ كۆپلۈك قوشۇمچىسى )-لار / -لەر(:

كىتابـ- + -لار = كىتابلار؛  دەپتەر- + -لەر = دەپتەرلەر

ئىسىملارنىڭ كېلىش قوشۇمچىلىرى )-نىڭ/ -نى (:

رەيھانـ -+ -نىڭ = رەيھاننىڭ؛ مەكتەپـ-+ -ـنى = مەكتەپنى

)X (  .مەكتەپ ماڭ

مەكتەپـ-+ -ـكە= مەكتەپكە                      ماڭـ- + -ـدىم= ماڭدىم   

مەكتەپكە ماڭدىم. ) √(

قوشۇمچىلارنىڭ ئىملاسى

1( قوشۇمچىلار تومۇرغا قوشۇلۇپ يېزىلىدۇ. مەسىلەن:

•  باغـ-+ -ـۋەنـ-+ -ـچىلىك-+ ــ ـكە = باغۋەنچىلىككە 	

• دېھقانـ-+-ـچىلىقـ-+ -ـتىن = دېھقانچىلىقتىن 	

• ئىشـ-+-ـچىـ-+-لار-+-ـغا = ئىشچىلارغا	

ــرا  2( ســۆزلەرگە ھــەم ســۆز ياســىغۇچى ھــەم ســۆز تۈرلىگۈچــى قوشــۇمچىلارنى قوشۇشــقا توغ
كەلگەنــدە، ئــاۋۋال ســۆز ياســىغۇچى قوشــۇمچىلار، ئۇنىڭدىــن كېيىــن ســۆز تۈرلىگۈچى قوشــۇمچىلار 

ئۇلىنىدۇ. مەسىلەن: 
•  گۈلـ -+ -ـلۈكـ -+ -ـنىڭ = گۈللۈكنىڭ	

• ئوقۇ- + -غۇچىـ- + -ـلار- + -غا = ئوقۇغۇچىلارغا	

•  تۆمۈر -+ -چىـ -+ -ـلىكـ- + -ـتە = تۆمۈرچىلىكتە	

كۆنۈكمــە
ــەن  ــۇرى بىل ــۆز توم ــۆزلەرنىڭ س ــىزىلغان س ــتى س ــۇپ، ئاس ــى ئوق ــى جۈملىلەرن 1. تۆۋەندىك

قوشۇمچىسىنى ئايرىڭلار ۋە قوشۇمچىلارنىڭ تۈرىنى ئېيتىپ بېرىڭلار.

1( كىتابتىن نۇرغۇن ئۇچۇرلارغا ئېرىشكىلى بولىدۇ.

2( دوستلۇق رىشتىمىز مەڭگۈلۈك بولسۇن.

يىدە ئۆز ئەكسىنى كۆردى. 3( ئۇ كۆل سۈ

2. تۆۋەندىكى سۆزلەرنى تەلەپ بويىچە گۇرۇپپىلارغا ئايرىڭلار.

ــى      ــك     قەلەمن ــىنىپتىن     رەڭلى ــۈك      س ــا      كۈچل ــەر     ئوقۇتقۇچىغ ئەمگەكچىل
ئـوتلاق نـى     ـ گـە     ئاچقۇچـ نـا     كۆزۈمـ دوختۇرخاـ

1( سۆز ياسىغۇچى قوشۇمچىلار ئۇلانغان سۆزلەر: 

2( سۆز تۈرلىگۈچى قوشۇمچىلار ئۇلانغان سۆزلەر: 

3( ھەم سۆز ياسىغۇچى، ھەم سۆز تۈرلىگۈچى قوشۇمچىلار ئۇلانغان سۆزلەر: 

3. بېرىلگــەن ئۈلگــە بويىچــە جەدۋەلنــى تولــدۇرۇڭلار، ئاندىــن ھــەر بىــر ســۆزگە بىردىــن جۈملە 
تۈزۈڭلار. 

سۆزسۆز تۈرلىگۈچى قوشۇمچەسۆز ياسىغۇچى قوشۇمچەسۆز تومۇرى

ئاشلىقنى-ـنى-ـلىقئاش

جۈملەم: ئاشلىقنى قەدىرلەيلى.

ئىش

جۈملەم: 

ئوقۇ-

جۈملەم:

دەرس

جۈملەم:

خەلق

جۈملەم:

قۇم

جۈملەم:

مەشــىق باغچىســى 

1. تۆۋەندىكــى ســۆزلەرنىڭ تومۇرىنــى ئايرىــڭلار، ئاندىــن لۇغەتتىــن پايدىلىنىــپ مەنىســىنى 
يېزىپ چىقىڭلار.   

 قوشۇمچىسى سۆز تومۇرى

سالقىنلىق

مەنىسى

تاقەتسىزلىك

مەنىسى

زىرائەتلەر

مەنىسى

ھىد

مەنىسى

2. تۆۋەندىكى سۆزلەرنى تەرتىپ بويىچە تىزىپ، راۋان جۈملىگە ئايلاندۇرۇڭلار.

1( يامغۇر    شارىلداپ   تۈنۈگۈن    ياغدى    كەچتە

2( تەڭ   خۇشاللىقتىن   بولايلى   بەھرىمەن   

ينىدىم   ئېتىشىپ 3( بىلەن   بالىلار  موللاق  چۆپلۈكتە   مەن   قوغلىشىپ   ئو

4( ئۆز    كۆلدە    كۆردى    ئەكسىنى    ئۇ    يۈزىنىڭ

3. تۆۋەندىكى تېپىشماقلارنىڭ جاۋابىنى تېپىڭلار. 

• 			 يازدا يېشىل، كۈزدە سېرىق،

جاۋابى:  	    بارار يېرى ئويمان ئېرىق.

• بېلى ئىنچىكە ئۈزۈلۈپ كەتكۈدەك،		

جاۋابى:     ئوزۇق يىغار يىللاپ يەتكۈدەك.	

خاتالىقنى تۈزىتەي

ئېغىز تىلدا »ر، ل « تاۋۇشلىرىنىڭ چۈشۈپ قېلىشى

ئۇيغــۇر تىلىــدا ســۆزلىگەندە، ئەگــەر توغــرا تەلەپپــۇز قىلىشــقا ئەھمىيــەت بەرمىســەك، بــەزى ســۆزلەردە 
»ر« ۋە »ل« تاۋۇشــلىرى چۈشــۈپ قالىــدۇ. چۈشــۈرۈپ تەلەپپــۇز قىلىــش ۋە مۇشــۇ بويىچــە يېزىــش توغــرا 

ئەمەس. مەسىلەن:  

خاتا  يېزىلىشى ۋە خاتا تەلەپپۇزىتوغرا يېزىلىشى ۋە توغرا تەلەپپۇزى

يىللا                       Xيىللار                           √

ئادەملە                   Xئادەملەر                       √ 

باغان                     Xبارغان                         √

خاتا  يېزىلىشى ۋە خاتا تەلەپپۇزىتوغرا يېزىلىشى ۋە توغرا تەلەپپۇزى

ساغان                     Xسالغان                          √

ياغان                      Xيالغان                           √

قىغان                      Xقىلغان                           √

4. تۆۋەندىكى جۈملىلەردىكى ئىملاسى خاتا سۆزلەرنى تېپىپ تۈزىتىڭلار.

ھەي بالىلا، نېمە قىلىۋاتىسىلە؟ 	)1

سىلەر قاچان مەكتەپكە باغان؟ 	)2

ياغان گەپ قىلىش بىزگە ياراشمايدۇ.  	)3

بۇ مەن قىغان ئىش. 	)4

سىزىش ۋە يېزىش مەشىقى

ــىمىڭلارنىڭ  ــىزغان رەس ــىزىڭلار ۋە س ــىم س ــە رەس ــر پارچ ــۋىرلەپ، بى ــلىنى تەس ــۈز پەس 5. ك
مەزمۇنىغا ئاساسەن، بىر پارچە تېكىست يېزىڭلار.  

6. سىزغان رەسىملىرىڭلاردىن پايدىلىنىپ، كىچىك بىر كۆرگەزمە ئۇيۇشتۇرۇڭلار. 

7. تۆۋەندە بېرىلگەن رەسىم ھەققىدە سۆھبەتلىشىڭلار.

43

9-دەرس

ئەقىللىق بالا
ۋاھىتجان ئوسمان قاتارلىقلار 

)چۆچەك(

بۇرۇننىــڭ بۇرۇنىســىدا، ئىنتايىــن ئــاچ كــۆز، قــۇۋ بىــر بــاي ئۆتكەنىكــەن. ئــۇ يېرىنــى 
ــىنى  ــۇلنىڭ ھەممىس ــەن ھوس ــەر بىل ــۈك ھىيلە-مىكىرل ــپ، تۈرل ــە بېرى ــا ئىجارىگ دېھقانلارغ

دېگۈدەك ئۆزىنىڭ قىلىۋالىدىكەن. 

بىــر يىلــى، بىــر ئــاق كۆڭــۈل دېھقــان بــۇ بــاي بىلــەن ئىجــارە  توختامــى تۈزگىلــى 
بارماقچــى بوپتــۇ. بىــراق، ئــون ياشــلىق ئوغلــى: »دادا، بــۇ ئىشــقا مــەن بارايچــۇ!« دەپ 

تۇرۇۋاپتۇ. دېھقان ماقۇل بوپتۇ.

   بالا باينىڭ ئۆيىگە بېرىپ، كېلىش مەقسىتىنى ئېيتقاندىن كېيىن: 

   — ســىلى بــۇ يىــل تېرىلىدىغــان زىرائەتنىــڭ قايســى قىســمىنى ئالىــدىلا؟— 
دەپ سوراپتۇ. 

— دادىســى ھاماقەتنىــڭ، كىچىــك بالىســىنى ئەۋەتكىنىنــى قــاراڭلار،— دەپ 
كۈلۈپتۇ باي ئىچىدە،— تازا پايدا ئالىدىغان بولدۇم— دە! 	

— ئاستى قىسمىنى،— دەپتۇ باي توختامغا قول قويۇپ. 

بالا قايتىپ كېلىپ، ئائىلىسىدىكىلەرگە بۇغداي تېرىشقا مەسلىھەت بېرىپتۇ. 

ئەقىل ۋە بىلىم ئۈچىنچى بۆلەك

• ساۋاقدىشىڭىز سىزدىن رۇخسەت سورىماي تۇرۇپ، ياكى سىز قوشۇلمىغان ئەھۋالدا، بىرەر 	
نەرسىڭىزنى ئېلىپ ئىشلەتسە قانداق ھېسس-تۇيغۇغا كېلىسىز؟

• سىزگە ئائىت بولغان نەرسىنى ساۋاقدىشىڭىزدىن قايتۇرۇپ ئېلىش ئۈچۈن قانداق قىلىسىز؟	

دەرسكە 
تەييارلىق

بۇغــداي پىشــقاندا، بــاي ئىجــارە يىغىشــقا كەپتــۇ. دېھقــان بۇغدايلىرىنىــڭ باشــىقىنى ئۈزۈۋېلىــپ، غوللىرىنــى 
بايغــا قالدۇرۇپتــۇ. بــاي غەزەپلەنگــەن ھالــدا ھەيــۋە قىلغانىكــەن، ئەقىللىق بــالا توختامنى چىقىرىپ كۆرســىتىپتۇ. 

باي غىڭ قىلالماي قاپتۇ. 

ئىككىنچــى يىلــى بــالا يەنــە توختــام  تۈزگىلــى بېرىپتــۇ. »بــۇ قېتىــم ئەدىپىڭنــى راســا بەرمەيدىغــان بولســام« 
دەپ ئويلاپتۇ باي ۋە:

— بۇ يىل زىرائەتنىڭ ئۈستى قىسمىنىمۇ، ئاستى قىسمىنىمۇ ئالىمەن، — دەپتۇ.	  

		 — دېگەنلىرىدەك بولسۇن، — دەپتۇ بالا  مىيىقىدا كۈلۈپ. 

ئۇ قايتىپ كېلىپ، ئۆيىدىكىلەرگە: »بۇ يىل قوناق  تېرىيلى« دەپتۇ.	

كــۈز كەپتــۇ. دېھقــان قوناقنىــڭ بېشــىنى ئۈزۈۋېلىــپ، شــېخىنى قالدۇرۇپتــۇ. بــۇ ھالنــى 
كۆرۈپ ئەرۋاھى ئۇچقان باي:

— مــەن بــۇ يىلقــى زىرائەتنىــڭ ئۈســتى قىســمىنىمۇ، ئاســتى قىســمىنىمۇ ئالىمــەن 
دېگەنىدىمغۇ! — دەپ ۋارقىراپتۇ.

ــۈپ  ــالا كۈل ــۇ ب ــدى،— دەپت ــدەك بول — دېگەنلىرى
شــاخلىرىنىڭ  قونــاق  بــۇ  قارىســىلا،  تــۇرۇپ،— 

ئۈستىمۇ، ئاستىمۇ شۇ پېتى تۇرمامدۇ!

بــاي بــۇ نۆۋەتمــۇ ئۇتتــۇرۇپ قويغانلىقىنــى بىلىپ، 
دەردىنى ئىچىگە يۇتۇشقا مەجبۇر بوپتۇ.

ئۈچىنچــى يىلــى بــالا توختام  تۈزگىلــى بارغاندا، 
دەپ  ئالارمــەن«  ئۆچۈمنــى  »ئەمدىغــۇ  بــاي: 

ئويلاپتۇ ۋە:

— يەردىــن ئۈنــۈپ چىققاننىــڭ ھەممىســىنى 
ئالىمەن!— دەپتۇ. بالا رازىلىق بىلدۈرۈپ:

— دېگەنلىرىدەك بولسۇن! — دەپتۇ.

دېھقــان ئوغلىنىڭ مەســلىھەتى بويىچە 
پىيــاز تېرىپتــۇ. كــۈز بولغانــدا بــاي كەپتــۇ. 

ئــۇ ئېتىزلىقتىكــى ھەممــە پىيازنــى يىغىۋالماقچــى 
بوپتىكەن، بالا توختامنى كۆرسىتىپ تۇرۇپ: 

— قارىســىلا، توختامــدا ســىلى يەردىــن ئۈنــۈپ چىققاننىــڭ ھەممىســىنى ئالىمــەن دېگــەن، شــۇڭا ســىلىگە 
پىيازنىڭ كۆكى تېگىدۇ، يەر تېگىدىكى پىياز توختام بويىچە بىزگە قالىدۇ، — دەپتۇ.

ــۇزۇن  ــدا ئ ــۇ جەريان ــۇ ۋە ب ــپ قاپت ــپلا ئاغرى ــە بېرى ــاي ئۆيىگ ــە چىدىم ــاي دەردك ــان ب ــۇرۇپ قويغ ــە ئۇتت يەن

ئويلاپ ناھايىتى پۇشايمان قىلىپتۇ. 

كۆنۈكمــە
1. تېكىستنى ساۋاقداشلىرىڭلار بىلەن  بىرلىكتە روللارغا بۆلۈنۈپ ئوقۇپ بېقىڭلار.  

2. تېكىستكە ئاساسەن تۆۋەندىكى سوئاللارغا جاۋاب بېرىڭلار. 

1( باي بىلەن بالا نېمىلەر ئۈچۈن توختام تۈزۈپتۇ؟

2( بــاي ئۈچىنچــى يىلــى ھوســۇل يىغقىلــى بارغانــدا، نېمىشــقا ھوســۇلنىڭ ھەممىســىنى 
ئالالماپتۇ؟

3( باي نېمە ئۈچۈن پۇشايمان قىلىپتۇ؟ 

4( سىزنىڭچە كېيىن نېمە ئىشلار بولغاندۇ؟ 

3. تىرناق ئىچىدىكى قايسى ئىبارە، ئاستى سىزىلغان سۆزنى بىلدۈرىدۇ؟           

1( باي غىڭ قىلالماي قاپتۇ. )  گەپ قىلالماي،  ناخشا ئېيتالماي(

2( بالىنىــڭ ســۆزىدىن باينىــڭ ئەرۋاھــى ئۇچۇپتــۇ. )ئاچچىقــى كېلىپتــۇ، كەپتەرلىــرى ئۈچــۈپ 
كېتىپتۇ(

ــۇر  ــقا مەجب ــە يۇتۇش ــى ئىچىگ ــپ، دەردىن ــى بىلى يغانلىقىن ــۇرۇپ قو ــۇ ئۇتت ــۇ نۆۋەتم ــاي ب 3( ب
بوپتۇ. )ھەق تەلەپ قىلماسلىققا، سۇنى يۇتىۋېتىشكە(

ــاي  ــۇ ب ــاراڭلار، — دەپ كۈلۈپت ــى ق ــۇمنى ئەۋەتكىنىن ــتەك ش ــڭ، مۇش ــى ھاماقەتنى 4( دادىس
ئىچىدە. )مۇشتۇمدەك چوڭلۇقتىكى تاشنى، كىچىك بالىنى(

4. تۆۋەندىكــى ســۆزلەرنىڭ ئــاۋۋال مەنىســىنى پــەرەز قىلىــپ بېقىــڭلار، كېيىــن لۇغەتتىكــى 
مەنىسى بىلەن سېلىشتۇرۇڭلار. ئاندىن بۇ سۆزلەرگە بىردىن جۈملە تۈزۈڭلار.

جۈملەملۇغەتتىكى مەنىسىپەرىزىميېڭى سۆزلەر

ئەقىللىق

ئاق كۆڭۈل

قۇۋ

تۈرلۈك

توختام

ئىجارە

ھاماقەت

پايدا ئالـ-

ھەيۋە قىلـ-

ئۇتـ- 

4. تۆۋەندىكى ماقال-تەمسىللەرنىڭ مەنىسىنى يېشىپ بېقىڭلار.	 

1( بىلىكى چوڭ بىرنى يېڭەر، بىلىمى چوڭ مىڭنى يېڭەر.

2( ئەقىل ياشتا ئەمەس، باشتا.	

3( نىيىتىڭ يامان بولسا، بېشىڭ ئامان بولماس.	

4( كۈچ ھەممىنى ئېگەر، ئەقىل كۈچنىمۇ يېڭەر. 	

5( كىشىگە قىلساڭ يامانلىق، ئۆزۈڭگە بولماس ئامانلىق. 

6( ئۆچكىدىمۇ ساقال بار. 

5. يۇقىرىدىكى ماقال-تەمسىللەر ئىچىدىكى مەنىسى يېقىنلىرىنى ئېيتىپ بېرىڭلار.

10-دەرس

بىلىم بىلىڭ

يغۇر قوشىقى(       )قەدىمكى ئۇ

كۆنۈكمــە

1.شېئىرنى راۋان ۋە ھېسسىياتلىق ئوقۇڭلار. 

2. شېئىرغا ئاساسەن تۆۋەندىكى سوئاللارغا جاۋاب بېرىڭلار.

1( شېئىردا بىلىمنىڭ قىممىتى قانداق ئىپادىلەنگەن؟

2( بىلىملىك بىلەن بىلىمسىزنىڭ پەرقى نېمە؟

3( بىلىم ھەققىدە نېمىلەرنى بىلىسىلەر؟

4( بىلىم ئىگىلىسەك، بىز ئۈچۈن قانداق پايدىلىرى بار؟

بىلىم بىلىڭ ئەي بېگىم، 
بىلىم سىزگە دوست بولۇر،

بىلىم بىلگەن كىشىگە،
بىر كۈن دۆلەت يار بولۇر.

بىلىملىكنىڭ بېلىگە،
تاش باغلىسا قاش )قاشتېشى( بولۇر،

بىلىمسىزنىڭ يېنىغا،
ئالتۇن قويسا تاش بولۇر.  

3. تۆۋەندىكــى ســۆزلەرنىڭ مەنىســىنى ئــاۋۋال شــېئىر بىلــەن بىرلەشــتۈرۈپ پــەرەز قىلىــپ بېقىــڭلار، 
ئاندىن لۇغەتتىن تېپىپ سېلىشتۇرۇڭلار.

لۇغەتتىكى مەنىسىپەرىزىميېڭى سۆزلەر

دوست

دۆلەت

قاشتېشى

يار

تاڭـ-

بىلىملىك

4. تۆۋەندىكى سۆزلەرگە جۈملە تۈزۈڭلار.

بىلىم:

بىلـ-: 

تاڭـ-:

يان: 

5. بــۇ شــېئىرنى ئوقــۇپ، نېمىنــى ھېــس قىلدىــڭلار؟  »بىلىــم ســىزگە دوســت بولــۇر« دېگــەن 
جۈملىنى قانداق چۈشەنسەك بولىدۇ؟	  

كىتابقــا كىرگۈزۈلگــەن تېكىســتلەرنى قەيەردىــن ئالغــان بولســاق، بۇنــى كىتابتــا ئېنىــق يازىمىــز. 
يازغانلىرىمىزنى بولسا، »مەنبەلەر« قىسمىدا بېرىمىز.

5. كىتابىڭلارنىــڭ »مەنبەلــەر« بۆلۈمىنــى كۆزدىــن كەچــۈرۈڭلار ۋە »بىلىــم بىلىــڭ« دېگــەن 
تېكىستنىڭ مەنبەسىنى ئېيتىپ بېرىڭلار.  

11-دەرس

ھەسەل ھەرىسى
ئايشەم پەيزۇللا قاتارلىقلار

)بايان ماقالىسى(

ئاڭلىشــىمچە، ھەســەل ھەرىســىنىڭ يۆنىلىشــنى پــەرق ئېتىــش ئىقتىــدارى بــار ئىكــەن. ئــۇ قەيەرگــىلا ئۇچــۇپ 
بارسۇن، ھامان ئۆز ئۇۋىسىغا قايتىپ كېلەلەيدىكەن. مەن بۇنى بىر تەجرىبە قىلىپ باقماقچى بولدۇم.

بىــر كۈنــى، ھەســەل ھەرىســىنى تۇتــۇپ قەغــەز خالتىغــا ســالدىم. گۈللۈكىمىزگــە قايتىــپ كەلگــەن ھەســەل 
ھەرىلىرىنىــڭ مــەن قويــۇپ بەرگــەن ھەرىلــەر ئىكەنلىكىنــى دەلىللــەش ئۈچــۈن، ئۇلارغــا ئــاق رەڭ بىلــەن بەلگــە 
قويــۇپ قويــدۇم. ئاندىــن كېيىــن، كىچىــك قىزىمنــى ھــەرە ســاندۇقىنىڭ يېنىــدا تۇرۇشــقا بۇيــرۇپ، ئــۆزۈم بەلگــە 
ــۈرۈپ،  ــول ي ــراق ي ــن ئارتۇق ــى كىلومېتىردى ــپ، ئىكك ــىنى ئېلى ــەل ھەرىس ــال ھەس ــە ت ــان يىگىرم ــپ قويۇلغ قىلى
ــى  ــا خېل ــم. ســولاپ قويۇلغىنىغ ــى قويۇۋەتتى ــپ، ئۇلارن ــى ئېچى ــەز خالتىن ــەن قەغ ــم. م ــە ســىرتىغا چىقتى مەھەلل
ئــۇزاق بولغــان بــۇ ھەرىلــەر ئۆيگــە قايتىدىغــان يولىنــى ئىزدەۋاتقانــدەك تەرەپ-تەرەپكە تاراپ كەتتى. تۇيۇقســىز 
شــامال چىققىلــى تــۇردى. ھەرىلــەر شــۇئان يــەر بېغىــرلاپ دېگــۈدەك پــەس ئۇچۇشــقا باشــلىدى. بۇنــداق قىلغانــدا، 
ئېھتىمــال قارشــىلىق كۈچىنــى ئازايتقىلــى بولســا كېــرەك. مــەن: »ئــۇلار بۇنچــە پەس ئۇچســا، يىراقتىكى ئۇۋىســىنى 

قانداقمۇ كۆرەلەيدۇ؟« دەپ ئويلىدىم.

ئۆيگــە قايتىــپ كېلىۋاتقىنىمــدا، ھەســەل ھەرىلىــرى ئۆينــى تاپالمايدىغــان بولــدى، دەپ پــەرەز قىلغــان ئىدىــم. 
ــاپ  ــدى. ئۇنىــڭ چاقن ــم يۈگــۈرۈپ كەل ــۇرۇپلا، قىزى ــراق، مــەن ھــويلا ئىشــىكىنىڭ بوسوغىســىدىن ئاتلىمــاي ت بى

تۇرغان كۆزلىرىدىن ھاياجانلانغانلىقى چىقىپ تۇراتتى.

ــــ ئىككــى ھەســەل ھەرىســى قايتىــپ كەلــدى! ئــۇلار ســائەت ئىككىدىــن قىرىــق مىنــۇت ئۆتكەنــدە كەلــدى، 
ئۈستبېشى گۈل چېڭى بولۇپ كېتىپتۇ،ــ دەپ چاڭىلداپ سۆزلەپ كەتتى.

مــەن ھەســەل ھەرىلىرىنــى دەل ســائەت ئىككىــدە قويــۇپ بەرگەنىدىــم. مۇنداقچــە ئېيتقانــدا، قىرىــق مىنۇتتــا 
ئىككــى ھەســەل ھەرىســى ئىككــى كىلومېتىردىــن ئارتــۇق يــول يۈرۈپتــۇ. بــۇ تېخــى ئۇلارنىــڭ گــۈل چېڭــى يىغقــان 

ۋاقتىنىمۇ ئۆز ئىچىگە ئالىدۇ.	

قاراڭغــۇ چۈشــەي دەپ قالــدى، بىــز قالغــان ھەســەل ھەرىلىرىنىڭ قايتىــپ كەلگەنلىكىنى كۆرمىدۇق. ئەتىســى، 
ھــەرە ســاندۇقىنى تەكشــۈرۈپ بېقىــپ، ئۈســتىگە ئــاق بەلگــە ســېلىنغان ئــون بــەش ھەرىنــى كــۆردۈم. شــۇنداق 
قىلىــپ، يىگىرمــە ھەســەل ھەرىســى ئىچىــدە ئــون يەتتىســى نىشــانىدىن ئادىشــىپ قالمــاي، ئۇۋىســىغا قايتىــپ 

كەلدى. ئۇلار شامالغا قارشى ئۇچقان، ناتۇنۇش جايلاردىن ئۆتكەن بولسىمۇ، راستتىنلا يېنىپ كەلگەنىدى.

ھەســەل ھەرىســىنىڭ بــۇ پەۋقۇلئــاددە ئىقتىــدارى مېنــى بــەكلا قىزىقتۇرۇۋالــدى. بۇنىــڭ ســەۋەبى زادى نېمــە؟ 
ئــۇ ئىنســانلارغا ئوخشــاش ئەســتە ســاقلىيالامدۇ؟ ياكــى ئالاھىــدە ئورگانلىــرى ئارقىلىــق يولىنــى تاپامــدۇ؟ بــۇ 

سوئاللارنىڭ جاۋابىنى بىلىش ئۈچۈن يەنىمۇ قېتىرقىنىپ ئىزدىنىمەن.

كۆنۈكمــە
1. ئاپتورنىڭ قانداق تەجرىبە ئىشلىگەنلىكىنى سۆزلەپ بېرىڭلار.

2. تۆۋەندىكى جەدۋەلنى تولدۇرۇڭلار. 

جۈملەملۇغەت مەنىسىيېڭى سۆزلەر

ھامان

دەلىللە- 

ئېھتىمال 

پەرەز قىلـ-

پەۋقۇلئاددە

ئىقتىدار

بوسۇغا

چاڭىلدا-

نىشان

ئادىشىپ قالـ-

3. تېكىستكە ئاساسەن، تۆۋەندىكى نۇقتىلارنى مۇزاكىرە قىلىپ باقايلى.	

1( ئاپتور تەجرىبە ئىشلەش جەريانىدا، قانداق يەكۈنگە ئىگە بولغان؟ 

2( بۇ يەكۈنگە قانداق ئېرىشكەن؟

﻿3( ھەسەل ھەرىسى ھەققىدە يەنە نېمىلەرنى بىلىسىز؟ 

4( ھەسەل ھەرىسىنىڭ تۇرمۇشىمىزدا قانداق رولى بار؟

ســىنىپتا  مەلۇماتلارنــى  كەلگــەن  تېپىــپ  ۋە  ئىزدىنىــڭلار  توغرىســىدا  ھەرىســى  ھەســەل   .4
ئورتاقلىشىڭلار.	 

12-دەرس 

ئۇيغۇر تىلى بىلىملىرى

سوزۇق تاۋۇشلارنىڭ ئۆزگىرىشى

بىــر قىســىم ســۆزلەرگە قوشــۇمچىلار ئۇلانغانــدا، ئۇلارنىــڭ تەركىبىدىكــى بــەزى ســوزۇق تــاۋۇشلار ئۆزگىرىــدۇ. 
مەسىلەن: 

باشـ ــ + ـ ـىـم = بېشىم، ياتاقـ ــ + ـىـم = ياتىقىم، خەت + ـ ـى = خېتى

 ئالـ- + ـ ـىـپ = ئېلىپ، كەلـ ــ + ـ ـىـڭ = كېلىڭ

1( تەركىبىــدە »ئــا« ۋە »ئــە« تاۋۇشــلىرى بــار بىــر بوغۇملــۇق ســۆزلەرگە قوشــۇمچىلار ئۇلانغانــدا، »ئــا، ئــە« 
تاۋۇشلىرى »ئې« تاۋۇشىغا ئۆزگىرىدۇ ۋە شۇنداق يېزىلىدۇ. 

ئات + ــ ـى = ئېتى؛ مال + ـ ـىـڭ = مېلىڭ؛ قان+ ـ ـىـم= قېنىم؛ كەل- + ـ ـەر = كېلەر ...

ــدا، »ئــا،  ــا، ئــە« تاۋۇشــلىرى بىلــەن ئاخىرلاشــقان كــۆپ بوغۇملــۇق ســۆزلەرگە قوشــۇمچىلار ئۇلانغان 2( »ئ
ئە« تاۋۇشلىرى »ئى« تاۋۇشىغا ئۆزگىرىدۇ ۋە شۇنداق يېزىلىدۇ:

ئائىلە + - ـدە = ئائىلىدە؛ قەلەم + ـ ـىـڭ = قەلىمىڭ؛ بالا + -لار = بالىلار؛ دەپتەر + -ـىم = دەپتىرىم...

3( بەزىدە »ئا، ئە« سوزۇق تاۋۇشلىرى ئۇزۇن سوزۇق تاۋۇش ھالىتىدە كېلىدۇ، ئاجىزلاشمايدۇ: 

سان + -ـى = سانى؛ تەم +-ـى = تەمى؛  ئەخلاق + -ـى= ئەخلاقى؛ گۇناھ + -ـى = گۇناھى ...

ســەۋەبىدىن  ئومۇملاشتۇرۇلۇشــى  تىلــدا  ئەدەبىــي  شــەكلىنىڭ  قوللىنىــش  تىلىدىكــى  ئېغىــز 
مۇشۇنداق ئۆزگىرىش كېلىپ چىققان. ئەسلىدە ئەدەبىي تىل ئومۇملىشىشى كېرەك.

تۈپ سۆز ۋە ياسالما سۆز

سۆزلەرنىڭ تۈزۈلۈشىگە قاراپ بۆلۈنۈشى

ئۇيغــۇر تىلىدىكــى ســۆزلەر تۈزۈلۈشــىگە قــاراپ، تــۈپ ســۆز، ياســالما ســۆز، بىرىككــەن ســۆز ۋە جــۈپ 

سۆز دېگەن تۆت چوڭ تۈرگە بۆلۈنىدۇ. 

1( تــۈپ ســۆز: ھېچقانــداق ســۆز ياســىغۇچى ۋە ســۆز تۈرلىگۈچــى قوشــۇمچە قوشــۇلمىغان ســۆزلەرنى 
تــۈپ ســۆز دەيمىــز. تــۈپ ســۆزلەر بىــر بوغۇملــۇق، ئىككــى بوغۇملــۇق ۋە كــۆپ بوغۇملــۇق تــۈپ ســۆزلەر 

دەپ ئايرىلىدۇ. مەسىلەن:

بىر بوغۇملۇق تۈپ سۆزلەر: تاغ، يەر، سۇ، كۆك، ئىش، ماڭـ-، ياز، بەش، ئون ...

ئىككى بوغۇملۇق تۈپ سۆزلەر:  يۈگۈر-، ئېگىز، ئادەم، ئىككى، بېلىق …

كــۆپ بوغۇملــۇق تــۈپ ســۆزلەر: ئەتىگــەن، ئىنقــىلاب، مورفولوگىيــە، ئېنېرگىيــە 
...

2( ياســالما ســۆز: ســۆز تومۇرىغا ســۆز ياســىغۇچى قوشــۇمچىلارنىڭ ئۇلىنىشــى 
بىلــەن ياســىلىپ، يېڭــى مەنــە ئىپادىلەيدىغــان ســۆزلەر ياســالما ســۆزلەر دېيىلىدۇ. 

مەسىلەن: 

-چــى: ئىــش + -چــى = ئىشــچى؛ تــاش + -ـــچى = تاشــچى؛ گــۈل + -ـــچى = 
گۈلچى

-ـــلىك =  تەتىــل +  يازلىــق؛  يــاز + -لىــق =   -لىق/-لىك/-لۇق/-لــۈك: 
تەتىللىك؛ پۇل + -لۇق = پۇللۇق؛ كۈز + -لۈك = كۈزلۈك

 -غۇچى/-قۇچى/-گۈچى/-كۈچــى: ئوقــۇ- + -غۇچــى = ئوقۇغۇچى؛ ئوقۇتـ- + -قۇچى = ئوقۇتقۇچى؛ 
كۈتـ- + -ـكۈچى = كۈتكۈچى؛ سەز- + -گۈچى = سەزگۈچى

كۆنۈكمــە

1. تۆۋەندىكــى ســۆز ياســىغۇچى قوشــۇمچىلاردىن پايدىلىنىــپ، ھــەر بىرىگــە ئىككىدىــن ســۆز 
ياساڭلار. 

-چى

-چان

-دان

-سىز

-ۋەن

-غۇچ

-غۇ / -قۇ 

2. تۆۋەندىكــى تــۈپ ســۆزلەرگە مۇۋاپىــق ســۆز ياســىغۇچى قوشــۇمچىلارنى قوشــۇپ، ياســالما ســۆز 
ياساڭلار ۋە ياسىغان سۆزلىرىڭلارغا جۈملە تۈزۈڭلار.	 

1( ئەقىل:

2( ئىش: 

3( ئاش:

3. تۆۋەندىكــى ماقال-تەمســىللەرنى ئوقــۇپ، تــۈپ ســۆزلەرنىڭ ئاســتىغا بىر ســىزىق، ياســالما 
سۆزلەرنىڭ ئاستىغا ئىككى سىزىق سىزىڭلار. 

1( بىلىمسىزلىك نامراتلىقتىن يامان.

2( چۈشلۈك ئۆمرۈڭ بولسا، كەچلىك ئوزۇق تاپ.

3( راستلىق – ھەقلىق.

4( مېۋىلىك دەرەخنىڭ بېشى تۆۋەن. 

مەشــىق باغچىســى

تىل خەزىنىسى

1. كۆچۈرۈۋالاي! يادلىۋالاي!

• مىڭ ئاڭلىغاندىن بىر كۆرگەن ئەلا.	

• ساپ ئالتۇن بولماس، ئەيىبسىز ئادەم بولماس. 	

• ئەقىل ياشتا ئ‍ەمەس، باشتا. 	

كۆزىتىش ۋە بايقاش

• بېلىقلارنىڭ كۆزىنى ئېچىپ ئۇخلايدىغانلىقىنى بايقىدىم. 	

• مەن كېچە ئاسمىنىنى كۆزىتىپ، يەتتە تىكەن يۇلتۇزنى تونۇۋالدىم. 	

ــىلەرنى  ــى نەرس ــداق يېڭ ــڭلار؟ قان ــى كۆزەتتى ــدە نېمىلەرن ــل ئىچى ــر مەزگى ــى بى ــىلەر يېقىنق 2. س

بايقىدىڭلار؟	 

3. ئۆزۈڭلار كۆزەتكەن نەرسىلەر توغرۇلۇق كۈندىلىك خاتىرە يېزىڭلار. 

4. ئىككى ساۋاقداش بىرلىكتە مەنىداش سۆزلەرنى تېپىپ تۇتاشتۇرۇڭلار.  

چىرايئۈمىد

سالماققەيسەر

گۈزەلتەمكىن

ئارزۇرۇخسار

باتۇركۆركەم

5. تۆۋەندىكى سۆزلەرنىڭ قارشى مەنىسىنى ئىككى ساۋاقداش بىرلىكتە يېزىڭلار.

ناتونۇش

ئوڭ

خەتەر

چوڭقۇر

قۇرغاق

كەم 

    يېزىقچىلىق مەشىقى

   6. تۆۋەندىكى »رۇخسەت سوراش خېتى«نى ئوقۇپ چىقىڭلار. 

رۇخسەت سوراش خېتى  

 ھۆرمەتلىك قۇتلۇق مۇئەللىم:  

ئەتــە دوپپــا بايرىمىنــى قــۇتلاش مۇناســىۋىتى بىلــەن، شــەھرىمىزدىكى »ئابدۇخالىــق ئۇيغــۇر« ناملىــق 
يىغىــن زالىــدا نۇتــۇق ســۆزلەش مۇسابىقىســى ئۆتكۈزۈلمەكچــى. مــەن بــۇ مۇســابىقىدا مەكتىپىمىزگــە 
ــن 12:00  ــى 10:00 دى ــڭ 5-كۈن ــى 5-ئاينى ــە، 2023-يىل ــۇق ســۆزلەيمەن. شــۇڭا  ئەت ــەن نۇت ۋاكالىت

گىچە، ئىككى سائەت رۇخسەت بېرىشىڭىزنى سورايمەن.

							   ھۆرمەت بىلەن:     

		   3-يىللىق 2-سىنىپ ئوقۇغۇچىسى                                                    

			 تومارىس ئالماس                                                    

7. جەدۋەلنى يۇقىرىدىكى »رۇخسەت سوراش خېتى«گە ئاساسەن تولدۇرۇڭلار.

يۇقىرىدىكى تېكىستنىڭ ماۋزۇسى نېمە؟

كىم كىمدىن رۇخسەت سورىدى؟

رۇخسەت سوراش سەۋەبى نېمە؟

قايسى كۈن، قايسى ۋاقىت ئۈچۈن رۇخسەت سورىدى؟

قانداق سىپايە سۆزلەرنى ئىشلەتتى؟

ئۇ سىپايە سۆزلەرنى قەيەرلەردە ئىشلەتتى؟

تۇمارىسنىڭ فامىلىسى نېمە؟ ئۇ  قايسى سىنىپتا ئوقۇيدۇ؟

8. تۆۋەندىكــى جەدۋەلنــى تولــدۇرۇش ئارقىلىــق، ئۆزىڭىزگــە مەنســۇپ بولغــان بىــر »رۇخســەت 

سوراش خېتى« يېزىپ چىقىڭ. 

 ماۋزۇسى
قايسى سىپايە سۆزنى ئىشلىتىسىز؟

كىمدىن رۇخسەت سورايسىز؟

نېمىشقا رۇخسەت سورايسىز؟ 

قانچىلىك ۋاقىت رۇخسەت سورايسىز؟ )چېسلانىمۇ ئېنىق يېزىڭ.(

ئاخىرىدا قايسى سىپايە سۆزنى ئىشلىتىسىز؟

سىز كىم بولىسىز؟

9. ئەگــەر ســىز ئىككــى كۈندىــن كېيىــن  15.00 تىــن 17.00 گىچــە »ئابدۇرېھىــم ئۆتكۈرنىــڭ 

شــېئىرلىرىنى دېكلاماتســىيە قىلىــش مۇسابىقىســى«غا قاتناشــماقچى بولســىڭىز،  رۇخســەت 

سوراش خېتىنى قانداق يازىسىز؟ تۆۋەندىكى بوش ئورۇنغا يېزىپ بېقىڭ.

10. تۆۋەندە بېرىلگەن سۆزلەرنى مۇۋاپىق جايلارغا يېزىڭلار. 

ئوقۇتقۇچى       ۋەتەن      كۈچلۈك       يول       ئوقۇ-       قارا       قارامتۇل     

11. تۆۋەندىكى تېپىشماقلارنىڭ جاۋابىنى تېپىڭلار.

ماڭسام ماڭىدۇ، تۇرسام تۇرىدۇ.

		                                       

سوغۇق بولسا مەي باغلاپ،

ئەجەپ تاتلىق پىشىدۇ.

ئىسسىق بولسا ساپاقتىن،

يەرگە ئېرىپ چۈشىدۇ.

		                                

سۆزلەر

تۈپ سۆز

ياسالما سۆز

ئوقۇتقۇچى

• ــەۋەر 	 ــى خ ــداق يېڭ ــۇق قان ــى توغرۇل ــڭ تەرەققىيات ــدا پەن-تېخنىكىنى يېقىن
ئاڭلىدىڭلار؟

• كۈندىلىك تۇرمۇشتا پەن-تېخنىكىدىن قانداق پايدىلىنىمىز؟	

پەن-تېخنىكا ۋە بىز تۆتىنچى بۆلەك

دەرسكە 
تەييارلىق

13-دەرس

ئالما ئىچىدىكى يۇلتۇز

)ھېكايە(

 

بىــر كۈنــى ئوغلۇمنــى ئالغىلــى يەســلىگە باردىــم. ئوغلــۇم ئىشــىكتىن چىقىــپ، ئالدىمغــا يۈگــۈرۈپ كەلگەنچــە 
قولۇمنى تۇتۇپ:

— دادا، دادا، ئالما ئىچىدە نېمە بار؟ — دەپ سورىدى.

— ئۇرۇقى بار، — دېدىم ئويلانمايلا.

— يەنىچۇ؟
— ئۇرۇقتىن باشقا نەرسە يوققۇ،— دېدىم ئوغلۇمنىڭ سۆزىگە سەل ئەجەبلىنىپ.

— ئۆيدە ئالما بارمۇ؟— دەپ سورىدى، ئوغلۇم.
— بىلمەيمەن، — دېدىم، بار- يوقلۇقىنى جەزملەشتۈرەلمەي.

ــۇم  ــدى ئوغل ــەن، — دې ــر نەرســىنى كۆرســىتىپ قويىم ــدۇ؟ ســاڭا بى ــى، بولام ــا ئېلىۋالايل ــن ئالم — يولدى
مەغرۇر ھالدا. 	

   يولدىــن ئالمــا ئېلىــپ ئۆيگــە كەلــدۇق. ئوغلــۇم ئۆيگــە كىرىــپلا، ئاشــخانا ئۆيدىن ئۆزى تۇتۇشــقا تېگىشــلىك 
بولمىغان پىچاقنى ئېلىپ چىقىپ، ئالمىدىن بىرنى قولىغا ئالدى -دە، ئۈستەلگە قويۇپ:	 

— ساڭا كۆرسىتىپ قوياي-ھە!— دېگىنىچە ئالمىنى كېسىشكە تەييارلاندى. 
   ئوغلۇمنىــڭ قولىنــى كېسىۋېلىشــىدىن ئەنســىرەپ، ئۇنىــڭ ھەرىكىتىگــە دىققــەت بىلــەن قــاراپ تۇراتتىــم. ئــۇ 
ئالمىنــى تۇمشــۇقىدىن كەســمەي، دەل قورســاق تەرىپىدىــن كەســتى. ئۇنىــڭ ئالمىنــى كېسىشــتىكى بــۇ خىــل خاتــا 
ئۇســۇلىغا كۈلــۈپ كەتتىــم. »بۇنــداق كەســمەيدۇ« دەپ  بولغۇچــە ئالمىنــى كېســىپ ئىككــى پارچــە قىلىــپ بولــدى 

ۋە بىر پارچىسىنى ماڭا تەڭلەپ:

— ئەمدى قارىغىنە، نېمە بار ئىكەن؟— دېدى.
   تــوۋا، ئالمــا توغرىســىغا كېسىلســە، ئــۇرۇق ئەتراپــى خــۇددى بــەش بۇرجەكلىــك يۇلتۇزغــىلا ئوخشــايدىكەن 
ئەمەســمۇ! مۇشــۇ كەمگىچــە ئادەتلىنىــپ قالغــان ئۇســۇل بويىچــە ئىككــى پارچــە قىلغــان، ئىچىدە قانداق  شــەكىل 

بارلىقىغا زادىلا دىققەت  قىلمىغانىكەنمەن. لېكىن، ئوغلۇم مېنى يېڭى بىر بايقاشقا ئىگە قىلدى. 

ــن  ــى بىخۇدلۇقتى ــا« كېسىلىشــى قىزىقىشــتىن ياك ــڭ »خات ــم ئالمىنى ــدۇ دەيســىز، بىرىنچــى قېتى ــم بىلى    كى
بولۇشــى مۇمكىــن. مېنــى چوڭقــۇر ئويلاندۇرغىنــى، ئۇنىــڭ ئىچىدىكــى شــەكىلنىڭ  نەقــەدەر جەلپ قىلىــش كۈچىگە 

ئىگــە ئىكەنلىكــى بولــدى. بۇنــداق كېســىش قانــداق بارلىققــا كەلگــەن؟ يەســلىگە نەدىــن كەلگــەن؟ بــۇ نامەلــۇم 
ھــەم ئانچــە مۇھىــم ئەمــەس، مۇھىمــى ئالمــا ئىچىدىكــى يۇلتۇزنىــڭ بايقىلىشــى. ئوغلــۇم بۇنــى مــاڭا كۆرســەتتى، 

مەن باشقىلارغا دەپ بەردىم.     	 

كۆنۈكمــە
1. ھېكايىنى ئەدەبىي تەلەپپۇزدا توغرا، راۋان ۋە دىيالوگلار بويىچە ھېسسىياتلىق ئوقۇڭلار. 

2. ھېكايىنى ئۆز چۈشەنچەڭلەر بويىچە ئېيتىپ بېرىڭلار. 

3. بوش ئورۇنلارغا مۇۋاپىق سۆزلەرنى قويۇپ، سۆز بىرىكمىسى تۈزۈپ بېقىڭلار. 

 )                  ( 1(     نەقەدەر    )                  (      2( نامەلۇم   	

 )                  ( 			   )                  (     	           

 )                  (                              )                  (     	          

4. تۆۋەندىكى سۆز ياكى سۆز بىرىكمىلىرىنىڭ مەنىسىنى يېزىڭلار ۋە جۈملە تۈزۈڭلار. 

جۈملەملۇغەت مەنىسى يېڭى سۆزلەر

بىخۇدلۇق

جەلپ قىلىش كۈچى

جەزىملەشتۈر-

ئەجەپلەن-

تەڭلە-

توغرىسىغا كەس-

مۇشۇ كەمگىچە

بايقا-

نەقەدەر

نامەلۇم

5. تۆۋەندىكى تۆۋەندىكى مەنىداش سۆزلەرنى تۇتاشتۇرۇڭلار.  

‍ئ‍				اچچىقلانـ ــ    تىت-تىت بولـ ـ

قارا- 				   غەزەپلەنـ ـ

دەخلى، چاتاق 					    تەمكىن

ـ تاقەتسىزلەنـ ـ 				   نەزەر سالـ ــ

ھەۋەس قىلـ- 					    سىيما

قىياپەت 					    كاشىلا

ئېغىر-بېسىق 				   دىققەت قىلـ ــ

ئېتىبار بەر- 					    قىزىقـ ــ

ساۋاقداشــلىرىڭلاردىن  ۋە  يېزىــڭلار  ســوئال  ئىككــى  ئاساســەن،  مەزمۇنىغــا  تېكىســتنىڭ   .6
سوراڭلار. 

ئۈلگە: بالا ئالمىنى نېمە ئۈچۈن توغرىسىغا كەستى؟

1-سوئالىم:

2-سوئالىم: 

14 – دەرس

كومپيۇتېر ۋە ئانا تىلىمىز 

)تونۇشتۇرۇش ماقالىسى(

كومپيۇتېــر ئىجــاد قىلىنغاندىــن كېيىــن، ئۇيغــۇر تىلىنىــڭ كومپيۇتېردا ۋە باشــقا ئېكرانلاردا توغــرا ۋە چىرايلىق 
يېزىلىشى ئۈچۈن، ئۇيغۇر زىيالىيلار نۇرغۇن ئەجىر سىڭدۈردى. 

ــى ئىشــلىتەلەيمىز.  ــا تىلىمىزن ــدا ئان ــدوۋس )Windows( مۇھىتى ــز ۋىن ــدە، بى ــكا دەۋرى ــى پەن-تېخنى ھازىرق
ــا تىلىمىــزدا خــەت يازالايمىــز ۋە ئۇچــۇر ئىزدىيەلەيمىــز.  گوگــۇل  )Google( قاتارلىــق ئىــزدەش موتورلىرىــدا ئان
ئەقىللىــق ۋە تىرىشــچان ئۇيغــۇر زىيالىيلىــرى بولمىغــان بولســا، زامانىــۋى ئۈســكۈنىلەردە ئانــا تىلىمىزنــى خالىغــان 

چاغدا بىمالال ۋە كۆڭۈلدىكىدەك ئىشلىتەلمىگەن، ھەتتا ئانا تىلىمىزدا مەشغۇلات ئېلىپ بارالمىغان بولاتتۇق. 

ئۇيغۇرچە ھەرپلەر 1998-يىلىلا يۇنىكود )Unicode( قا تولۇق كىرىپ بولغان. 

ــەر ئىشــلىتىۋاتقان ھــەر  ــق مىللەتل ــۇپ، دۇنيادىكــى بارلى ــارا ئۆلچــەم بول ــا مۇناســىۋەتلىك خەلقئ يۇنىكــود: يېزىقق
قانداق ھەرپ-بەلگىگە بىر-بىرلەپ رەقەم )كود( بېرىپ، كومپيۇتېردا ئۆزئارا پەرقلەندۈرۈشنى مەقسەت قىلىدۇ.

ــتۈرۈش  ــارا ئۆلچەملەش ــى خەلقئ ــات گۇرۇپپىس ــان تەتقىق ــە ئالغ ــۆز ئىچىگ ــى ئ ــۇر ئىسلامن ــور ھوش پروفېسس
تەشكىلاتى )ISO( غا تەكلىپ يوللىغانلىقى ئۈچۈن ئۇيغۇرچە ھەرپلەر يۇنىكودقا كىرگەن.

ــى  ــۇ يىل ــمىغان. ش ــىدا ئومۇملاش ــۇرلار ئارىس ــە، ئۇيغ ــود 2002 -يىلىغىچ يۇنىك
دوكتــور ۋارىــس ئابدۇكېرىــم جانبــاز تۇنجــى قېتىــم يۇنىكــود ئۆلچىمىنــى ئىشــلىتىپ 
ئۇيغۇرچــە فونــت ياســىدى، ئاندىــن ئۇنــى ئــۆزى ياســىغان ئۇيغۇرچــە كىرگۈزگۈچكــە 
قوشــۇپ ھەقســىز تارقاتتى؛ شــۇنداقلا يۇنىكود ئۆلچىمىنى ئىشلىتىشــنىڭ تېخنىكىلىق 

ئۇسۇللىرىنى چۈشەندۈرۈپ،  باشقىلارنىڭ پايدىلىنىشىغا سۇندى.

ــدۇرۇش ۋە  ــق ئايلان ــەش، يېزى ــە تەھرىرل ــدى ئۇيغۇرچ ــى ئەپەن ــرەت كەنج غەي
ئىــملا تۈزىتىــش دېتالــى »Uyghuredit« نــى ئىشــلەپ،  2003-يىلــى ھەقســىز 
تارقاتتــى. يېقىنــدا يېڭىلانغــان نۇسخىســىدا ئۇيغۇرچــە ئوپتىكىلىــق ھــەرپ تونــۇش 
)OCR(  ئىقتىدارىمــۇ بــار. ئــۇ يەنــە ۋەتىنىمىــزدە مەجبۇرىي تاقىۋېتىلگــەن ناھايىتى 

كۆپ ئۇيغۇرچە تور بەتلىرىنى ئەسلىگە كەلتۈردى. 

ــەن  ــال« دېگ ــى »ئۇيغۇرچــە يۇمشــاق دېت ــدى 1998-يىل ــم ئەھــەت ئەپەن ئالى
مەنىدىكــى »ئۇيغۇرســوفت« ناملىــق شــىركەتنى قــۇردى ۋە ئــۆزى يېتەكچىلىــك 
ــر پىروگراممىســى يېزىشــقا باشــلىغان بولــۇپ،  قىلــدى. ئــۇ 17 يېشــىدىلا كومپيۇتې
24 يېشــىدا »ئۇيغۇرســوفت« شــىركىتىنى قۇرغاندىــن كېيىن، بىر يــۈرۈش ئۇيغۇرچە، 
ئۇيغۇرچــە- تاختىلىــرى،  كۇنۇپــكا  فونتلىــرى،  كومپيۇتېــر  قىرغىزچــە  قازاقچــە، 
خىتايچە-ئىنگلىزچــە -ئەرەبچــە كومپيۇتېــر لۇغىتــى ۋە ئۇيغۇرچە ئىملا تەكشــۈرۈش 

يۇمشاق دېتاللىرىنى لايىھەلەپ، ياساپ تارقاتتى. 

ئــۇ يەنــە ۋىنــدوۋس مۇھىتىدىكــى ئۇيغۇرچــە كىرگۈزگــۈچ ۋە »ئۇيغۇرســوفت 
ئەلكاتىــپ« فونتلىرىنــى ياســاپ، ئۇيغــۇر، قــازاق، قىرغىــز يېزىقلىرىــدا، كومپيۇتېر ۋە 
باشــقا ئېلېكتىرونلــۇق ئۈســكۈنىلەردە ئۇچــۇر ئالماشــتۇرۇش ۋە بىــر تــەرەپ قىلىشــقا 

كۆپ ھەسسە قوشتى.

ئۇيغــۇر تىلــى ئۈچــۈن پىداكارلىــق كۆرســەتكەن بــۇ پەن-تەتقىقاتچىلىرىمىزغــا چىــن كۆڭلىمىزدىــن رەھمــەت 
ئېيتىمىز.

كۆنۈكمــە
1. تۆۋەندىكى سوئاللارغا جاۋاب بېرىڭلار. 

يغــۇر  يغــۇر تىلىنىــڭ كومپيۇتېــر ۋە يانفــون قاتارلىــقلاردا ئىشلىتىلىشــى ئۈچــۈن نۇرغــۇن ئۇ 1( ئۇ
زىيالىيلار ئەجىر سىڭدۈرگەن. تېكىستتە نەمۇنە سۈپىتىدە كىملەر تىلغا ئېلىنىدۇ؟

2( بۇ كىشىلەرنىڭ ھەممىسىدە بار بولغان ئورتاق ئالاھىدىلىك نېمە؟

3( بىز نېمە ئۈچۈن ئالىملىرىمىزغا رەھمەت ئېيتىمىز؟

كى ياساپ چىققۇڭىز بار؟ 4( سىزنىڭ نېمە ئىجاد قىلغۇڭىز يا

2. تۆۋەندىكى سۆزلەرنىڭ مەنىسىنى بىلىۋېلىڭلار ۋە بىردىن جۈملە تۈزۈڭلار.

جۈملەملۇغەتتىكى مەنىسىيېڭى سۆزلەر

مەشغۇلات

يۇمشاق دېتال

كومپيۇتېر

يانفون

ئىملا

زامانىۋى

ئۈسكۈنە

فونت

كىرگۈزگۈچ

ئۆلچەم

3. تۇرمۇشــتا بىزنىــڭ ئۇچــۇر ئېلىشــىمىزغا ۋە بــۇ ئۇچــۇرلار ئارقىلىــق ھەرخىــل ئىشلاردىــن 
خــەۋەردار بولۇشــىمىزغا يــاردەم بېرىدىغــان گېزىــت، رادىيــو، تېلېۋىــزور قاتارلىــق نۇرغــۇن ئالاقــە 

قوراللىرى بار.  ئۇلارنىڭ ئىسىملىرىنى تۆۋەندىكى جەدۋەلگە تولدۇرۇڭلار.

ئاۋازلىق ئالاقە قورالى 

كۆرۈنۈشلۈك ئالاقە قورالى 

ھەم ئاۋازلىق ھەم كۆرۈنۈشلۈك ئالاقە قورالى

 4. تۆۋەندىكى بوش ئورۇننى تېكىستكە ئاساسەن تولدۇرۇڭلار.

قىلغان ئىشلىرىپەن-تەتقىقاتچىلىرىمىز

پىروفېسسور ھوشۇر ئىسلام

دوكتور ۋارىس ئابدۇكېرىم جانباز

غەيرەت كەنجى

ئالىم ئەھەت

ــە  ــە ئۈلگ ــى ئۆزىڭىزگ ــن بىرىن ــۈچ پەن-تەتقىقاتچىدى ــەن ئ ــىمى بېرىلگ ــتتە رەس ــۇ تېكىس 5. ب
قىلىشىڭىزغا توغرا كەلسە، كىمنى ئۈلگە قىلىسىز؟ نېمە ئۈچۈن؟ 

بىلىۋالاي

ئۇيغــۇر يۇمشــاق دېتــال تەتقىقاتچىلىرىنــى ھەمكارلاشــتۇرۇش، ئۇيغۇرلارنىــڭ كومپيۇتېر 
ئىشــلىرىغا يېتەكچىلىــك قىلىــپ، تىــل ۋە يېزىقىمىزنــى قوغــداش ۋە تەرەققىــي قىلدۇرۇشــقا 
كاپالەتلىــك قىلىــش ئۈچــۈن دوكتــور ۋارىــس ئابدۇكېرىــم جانبــاز ئەپەندىنىــڭ تەشەببۇســى 
ۋە ھازىرقــى دائىمىــي ئەزالارنىــڭ كۈچلــۈك قوللىشــى بىلــەن، 2004-يىلىنىــڭ بېشــىدا 
»ئۇيـغـۇر كومپيۇتـېـر ئىلىـمـى جەمئىيىـتـى« )UKIJ(   تــوردا قۇرۇلــدى. بــۇ تەشــكىلاتنىڭ 
ــە ۋە  ــە، فىرانســىيە، فىنلاندىي ــادا، گېرمانىي ــكا، كان ــە، ئامېرى ــرى ياپونىي ئاساســلىق ئەزالى

ــات ئىشــلىرىنى داۋاملاشــتۇرماقتا.  ئاۋســترالىيەدە تەتقىق

 ،Windows نىــڭ ئەزالىــرى )UKIJ( »ئۇيغــۇر كومپيۇتېــر ئىلىمــى جەمئىيىتــى«
Linux،Unicode CLDR ،Office 365  ۋە WordPress قاتارلىقلارنىڭ ئۇيغۇرچە 
تەرجىمىلىرىگــە قاتناشــقان. باشــقا ســاھەلەردىكى تەتقىقاتچــىلار بىلــەن ھەمكارلىشــىپ 

ئۇيغــۇر لاتىــن يېزىقىنىــڭ بىرلىككــە كېلىشــىگە تۆھپــە قوشــقان.

ــى، مۇشــۇ  ــم بولىدىغــان فونتلارن ــش ئۈچــۈن لازى ــردا مەشــغۇلات قىلى  بىزگــە كومپيۇتې
جەمئىيــەت ئۆزىنىــڭ تــور بېتىــدە ھەقســىز تەمىنلــەپ بــەردى. بــۇ تەشــكىلات 2023-يىلــى 

8-ئايــدا فىرانســىيەدە قانۇنىــي تىزىمغــا ئالدۇرۇلــدى.

15-دەرس

كۆڭلەك رەڭگىدىكى  ئىلمىيلىك 
ئۆمەرجان مۇھەممەت

)ھېكايە(

يازلىــق تەتىلنىــڭ بىــر كۈنــى، دادام  كۆڭلــەك ســېتىۋېلىش 
ئۈچــۈن، مېنىمــۇ بىللــە ماگىزىنغــا ئېلىــپ بــاردى. مــەن 
كۆڭلەكلەرگــە سەپسالســام،  كىرىــپ،  ماگىزىنغــا 
ئىكــەن.  رەڭلىــك  ئــاق  تولىســى  تەڭدىــن 
ئەجەبلىنىــپ دادامدىــن: »نېمىشــقا كــۆك ۋە 
قــارا رەڭلىــك  كۆڭلەكلــەر ئــاز، ئــاق ۋە 
كــۆپ  كۆڭلەكلــەر  رەڭلىــك   ئاقــۇش 
بولىــدۇ؟« دەپ ســورىدىم. دادام: »ئاق 
باشــقا  رەڭلەرنىــڭ  مايىــل  ئاققــا  ۋە  
ئىسســىقلىقنى  نىســبەتەن  رەڭلەرگــە 
ــدۇ، شــۇڭا  ــز بولى ــۇل قىلىشــى ئاجى قوب
ئۇچاڭغــا كىيســەڭ ســالقىنراق تۇرىــدۇ« 
دەپ جــاۋاب بــەردى. مــەن بــۇ گەپكــە بىر 

ئىشىنىپ بىر ئىشەنمەي قالدىم. 

   بىــر يەكشــەنبە كۈنــى چۈشــتە، مــەن بىــر 
ــى  ــمىغان رەڭلەردىك ــر ۋە ئوخشاش تېرمومېتى
ــپ،  ــپ كېلى ــا تېپى ــك لات ــە كىچى ــۆت پارچ ت
ــڭ  ــى تېرمومېتىرنى ــاق لاتىن ــەن ئ ــدى بىل ئال
ــا  ــۈن نۇرىغ ــوراپ، ك ــا ئ ــى يېرىمىغ تۆۋەندىك
بــەش مىنــۇت قــاقلاپ، تېرمومېتىــر كۆرســەتكەن 
گىرادۇســنى خاتىرىلىۋالدىــم. ئاندىــن تېرمومېتىرنــى 
ســالقىن جايــدا ســوۋۇتۇپ، ئەســلىدىكى يىگىرمــە ســەككىز 
ــن  ــۇ ئىلگىرى-كېيى ــل رەڭدىكــى لاتىنىم ــۈچ خى ــان ئ ــم. يۇقىرىدىكــى ئۇســۇل بويىچــە، قالغ گىرادۇســقا ئەكەلدى
ــەن  ــم.  خاتىرىلەنگ ــم ئۆلچــەپ چىقتى ــاقلاپ، ئايرىم-ئايرى ــۇت ق ــەش مىن ــا ب ــۈن نۇرىغ ــوراپ، ك ــا ئ تېرمومېتىرغ

تېمپېراتۇرا  پەرقى تۆۋەندىكى جەدۋەلدىكىدەك بولۇپ چىقتى:

تېمپېراتۇراكۈن نۇرىغا قاقلانغان ۋاقىترەخت رەڭگى

5C 34° مىنۇتئاق

5C° 36 مىنۇتئاقۇش

5C 37° مىنۇتكۆك

5C 44° مىنۇتقارا

   مانــا مۇشــۇ تەجرىبــە ئارقىلىــق، مــەن بــۇ ســىرنى بىلىۋالدىــم. شــۇ ســەۋەبتىن، كىشــىلەر يــازدا ئــاق 
ۋە ئاققا مايىل رەڭدە، قىشتا بولسا قېنىق رەڭدە كىيىم كىيىشنى ياخشى كۆرىدىكەن-دە!

كۆنۈكمــە

1. تېكىستنى ئۆز چۈشەنچەڭلار بويىچە بايان قىلىپ بېرىڭلار. 

ــان  ــىۋەتلىك بولغ ــە مۇناس ــڭلار ۋە بىر-بىرىگ ــىنى بىلىۋېلى ــۆزلەرنىڭ مەنىس ــى س 2. تۆۋەندىك
سۆزلەرنى بىر گۇرۇپپىغا يېزىڭلار.    

مەنىسىيېڭى سۆزلەر

تېمپېراتۇرا

سېكۇنت

گىرادۇس 

قوڭۇر   

سائەت

تېرمومېتىر  

ئاسترونوم  

ۋاقىت 

يۇلتۇز  

مىنۇت

1-گۇرۇپپا:

2-گۇرۇپپا:

3 -گۇرۇپپا:

4 -گۇرۇپپا:

3. تۆۋەندىكى سۆزلەرنى توغرا تەرتىپ بويىچە تىزىپ، راۋان جۈملىگە ئايلاندۇرۇڭلار. 

ــەن     ــۇزلار     بىل ــى     يۇلت ــان      كۆرگىل ــەم       بولمايدىغ ــز     ئال 1( بوشــلۇقىدا   كۆزىمى
نۇرغۇن   بار

2( بىر   مەن    بايقاشقا     يېڭى     بولدۇم     ئىگە

3( ئارقىلىق    ئېرىشكىلى   يېڭى   بولىدۇ    ئىشلەش    يەكۈنگە     تەجرىبە

4( بازارغا     دادام    مېنىمۇ   باردى    ئېلىپ    بىللە 

ســۆزۈڭلارغا  ئــۆز  مەلۇماتلارنــى  ســانلىق  خاتىرىلەنگــەن  جەدۋەلــدە  تېكىســتتىكى   .4
ئايلاندۇرۇپ، خۇلاسىلەپ يېزىپ چىقىڭلار.  

16-دەرس

ئۇيغۇر تىلى مۇنبىرى

جۈپ سۆز
ئىككــى ســۆزنىڭ قوشــۇلۇپ ئېيتىلىشــىدىن تۈزۈلــۈپ، تېخىمــۇ كــەڭ مەنــە بىلدۈرىدىغــان ســۆزلەر جــۈپ ســۆز 

دەپ ئاتىلىدۇ. جۈپ سۆزلەرنىڭ ئوتتۇرىسىغا سىزىقچە قويۇلىدۇ. مەسىلەن:

رەت-رەت، تىل-يېزىق، ئېگىز-پەس، چاي-پاي، گاژ-گۇژ، ئاندا-ساندا ... .

جۈپ سۆزلەر تۆۋەندىكىدەك ياسىلىدۇ:

1( بىر سۆز تەكرارلىنىپ كېلىش ئارقىلىق؛
	       تىت-تىت، رەت-رەت ...

2( مەنە جەھەتتىن بىر-بىرىگە يېقىن بولغان سۆزلەردىن؛
     ئۆم-ئىناق، ئەل-يۇرت ...

3( مەنە جەھەتتىن بىر-بىرىگە قارشى بولغان سۆزلەردىن؛
     چوڭ-كىچىك، ئېگىز-پەس ...

4( ئالدىنقىسى مەنىلىك، كېيىنكىسى مەنىسىز بولغان سۆزلەردىن؛
     چاي-پاي، ئۇششاق-چۈششەك ...

5( ئايرىم تۇرغاندا مەنە بىلدۈرمەيدىغان، پەقەت قوشۇلۇپ ئېيتىلغاندىلا مەنە بىلدۈرىدىغان 
   ئىككى سۆزنىڭ ئاھاڭداش بولۇپ كېلىشىدىن؛

    ھەش-پەش، گاژ-گۇژ ...

كۆنۈكمــە

1. تۆۋەندىكــى ســۆزلەر ئىچىدىــن ئۆزئــارا جــۈپ ســۆز ياســىغىلى بولىدىغــان ســۆزلەرنى تېپىپ، 
جۈپ سۆز ياساڭلار. 

پەم، خۇشال، ئوپۇل، پۈتمەس، چاي، تۈگىمەس، پاي، خۇرام، پاراسەت، توپۇل

2. تۆۋەندىكــى ســۆزلەرنىڭ جــۈپ ســۆز ئىكەنلىكىنــى، جــۈپ ســۆزلەر ئوتتۇرىســىغا ســىزىقچە 
قويۇپ يېزىلىدىغانلىقىنى بىلىۋالدىم. ئەمدى بۇ سۆزلەرگە جۈملە تۈزۈپ باقاي.  

نان-پان

بەخت-سائادەت

قىش-ياز

مال-ۋاران

پال-پۇل

تاراق-تۇرۇق

مەشــىق باغچىســى 

1. تۆۋەندىكى تېپىشماقلارنىڭ جاۋابلىرىنى تېپىڭلار.

ئۆزى سۇدىن چىقىدۇ،
سۇغا سالسا ئېرىيدۇ،

تەمى شۇنچىلىك كۈچلۈك،
جاۋابى:  		 ئاشقا لەززەت بېرىدۇ.  

بىر يېرى قۇش،
بىر يېرى چاشقان.

تۈندە ئويناپ،
جاۋابى:  		 كۈندۈزدىن قاچقان. 

2. سىلەر كىشىلەر بىلەن قانداق ئالاقە قىلىسىلەر؟ 

3. تۆۋەندىكى ئالاقە ۋاسىتىلىرىنىڭ قانداق ئارتۇقچىلىقى ۋە كەمچىلىكى بار؟ 

 4. كومپيۇتېــردا ئۇيغۇرچــە خەتنىــڭ قانــداق يېزىلىدىغانلىقىنــى، قايســى كونۇپكىنــى باسســا قايســى 
ھەرپنىڭ چىقىدىغانلىقىنى كۆڭۈل قويۇپ كۆزىتىڭلار.  

5. كۆزەتكەنلىرىــڭلار ۋە بايقىغانلىرىــڭلار ئاساســىدا، دەپتىرىڭلارغــا  بىــر كونۇپــكا تاختىســى 

سىزىڭلار. ئۈستىگە سانلارنى، ئىشارەتلەرنى ۋە سوزۇق تاۋۇشلارنى ئورۇنلاشتۇرۇڭلار. 

ئۈلگە

6. تۆۋەندىكى سۆزلەرنى مۇۋاپىق شەكىلدە تۇتاشتۇرۇڭلار. 

سۆزلەر

تۈپ سۆز

ياسالما سۆز

بىرىككەن سۆز

جۈپ سۆز

گۈل

يالت-يۇلت

گۈلزارلىق

ئەقىل-پاراسەت

 ئىز

ئىزچى

گاژ-گۇژ

سەكسەنپۇت

ئىزدىنىش

• بىزنىــڭ ئەجدادلىرىمىــز بۇنىڭدىــن مىــڭ يىــل بــۇرۇن بىــر دۆلــەت قانــداق 	
باشــقۇرۇلغاندا رونــاق تاپىــدۇ، دېگــەن مەســىلىنى ئەدەبىــي ســەۋىيەدە بىر كىتاب 

قىلىپ يېزىپ قالدۇرغان. بۇ كىشىنىڭ كىم ئىكەنلىكىنى بىلەمسىلەر؟

• سىلەر تونۇيدىغان ئاماننىسا ياكى نەفىسە ئىسىملىك خانىم-قىزلار بارمۇ؟	

ئەجدادلار مىراسى بەشىنچى بۆلەك

دەرسكە 
تەييارلىق

17-دەرس

»قۇتادغۇ بىلىك«تىن پارچە

يۈسۈپ خاس ھاجىپ

)بېيىت(

                            ]ئەسلىسى[

ئۇقۇش قايدا بولسا ئۇلۇغلۇق بولۇر،
بىلىك كىمدە بولسا بەدۈكلۇك ئالۇر.

ئۇقۇشلۇق ئۇقار ئول بىلىكلىگ بىلىر،
بىلىكلى ئوقۇغلى تىلەككە تەگىر.

ئۇقۇش بولسا ئەركە كۆر ئاسغى ئۆكۈش،
بىلىك بىلسە ئۆترۈ بولۇر ئەر كۆسۈش.

                           ]يەشمىسى[

ئۇقۇش قەيەردە بولسا، ئۇلۇغلۇق بولۇر،
بىلىم كىمدە بولسا، بۈيۈكلۈك تاپۇر.

ئۇقۇمۇشلۇق ئۇقار ئۇنى، بىلىملىك بىلۈر،
بىلىملىك، ئوقۇغانلار تىلەككە يېتۈر.

بىلىشنىڭ كىشىگە كۆپتۇر پايدىسى،
بىلىم بىلسە ئىنسان ئەزىز بولغۇسى.

كۆنۈكمــە

1. شېئىرنىڭ ئەسلىسى ۋە يەشمىسىنى سېلىشتۇرۇڭلار ۋە بايقىغانلىرىڭلارنى ئېيتىپ بېقىڭلار. 
بايقىغانلىرىم: 

2. شــېئىردىكى ئۇقــۇش )بىلىــش( ۋە بىلىــم توغرىســىدا ئېيتىلغــانلار ئۈســتىدە ئويلىنىــڭلار ۋە 
ئويلىغانلىرىڭلارنى ساۋاقداشلىرىڭلارغا سۆزلەپ بېرىڭلار. 

3. بىلىــم ۋە ئەقىــل ھاياتىمىــزدا قانــداق روللارنــى ئوينايــدۇ؟ ئۇلارنىــڭ ئەھمىيىتــى نېمــە؟ يېزىــپ 
بېقىڭلار. 

 )1
 )2
 )3

4. شېئىرغا ئاساسەن، تۆۋەندىكى جەدۋەلنى تولدۇرۇڭلار. 

مەنىسىبۇرۇنقى شەكلى يېڭى سۆزلەر

قايدا

ئۇقۇش

ئەزىز

بىلىم

بۈيۈكلۈك

بىلىۋالاي

ــوپ،  ــۇر، پەيلاس ــۈك مۇتەپەكك ــپ بۈي ــاس ھاجى ــۈپ خ يۈس
ئالىــم، شــائىر ۋە مەشــھۇر دۆلــەت ئەربابــى. ئــۇ 11-ئەســىرنىڭ 
بولغــان  بىــرى  پايتەختلىرىدىــن  قاراخانىــيلار  ئوتتۇرىلىرىــدا 
بالاســاغۇن شــەھىرىدە تۇغۇلغــان، قەشــقەردە ياشــاپ ئىلىــم 
شــۇغۇللانغان.  بىلــەن  ئىجادىيــەت  ھــەم  قىلغــان  تەھســىل 
يۈســۈپ خــاس ھاجىپنىــڭ »قۇتادغــۇ بىلىــك« ناملىــق مەشــھۇر 
ئەســىرى دۆلەت باشــقۇرۇش ئەنئەنىمىزنىڭ ئېســىل قوللانمىسى، 

شــۇنىڭدەك ئۇيغــۇر تىلىنىــڭ ئىپادىلــەش كۈچىگە بــاي، تەرەققىي قىلغــان تىل ئىكەنلىكىنىڭ نامايەندىســى 
بولۇپ، بۈگۈنكى كۈندىمۇ زور تارىخىي قىممەتكە ئىگە.

5. »قۇتادغــۇ بىلىــك« ھەققىــدە ماتېرىيــال تــوپلاپ، تونۇشــتۇرۇش خاراكتېرلىــك بىــر پارچــە 
تېكىست يېزىڭلار. 

6. يۈســۈپ خــاس ھاجىپنىــڭ تۆۋەندىكــى مەشــھۇر ســۆزلىرىنى دەپتىرىڭلارغــا كۆچــۈرۈپ 
يېزىڭلار.      	 

• ــۇ ســاڭا ياخشــىلىق 	 ــدە، ئ ــزى كەلگەن ــن. گې ــكار يۈرمىگى ــل ئۆگــەن، بى ــل، ئەقى ــم بى  بىلى
	 كەلتۈرىدۇ.	   

•  ئۆزۈڭنىــڭ پايدىســىنى ئىزدىمــە، خەلقنىــڭ پايدىســىنى ئىــزدە. ســېنىڭ پايــداڭ خەلــق 	
 		 پايدىسى ئىچىدە بولىدۇ.

• ــان دوســت ســېنى 	 ــۇت. يام ــراق ت ــى يى ــن ئۆزۈڭن ــا، ئۇنىڭدى ــەن دوســت بولم ــان بىل  يام
يولدىن ئازدۇرىدۇ.	 

يۈسۈپ خاس ھاجىپنىڭ رەسىمى چۈشۈرۈلگەن مىڭ سوملۇق پۇل )قىرغىزىستان(

18-دەرس 

شېئىرغا ھەۋەس
ياسىنجان سادىق چوغلان

)ھېكايە(

مىــرزا مەھمــۇد ئەپەنــدى، قىــزى ئاماننىســانى مەكتەپكە 
مەكتەپتىكــى  ۋە  مەكتــەپ   — مۇھىــت  يېڭــى  بــەردى. 
جەلــپ  ئۆزىگــە  تېــزلا  ئاماننىســانى  ساۋاقداشــلىرى 

قىلىۋالدى.

ئاماننىســا دەرســلەرنى كۆڭــۈل قويــۇپ، ئەســتايىدىل 
ــلەپ  ــدا ئىش ــم ۋاقتى ــەر دائى ــۇرۇقلىرىنى ھ ــدى. تاپش ئاڭلى
ــك  ــڭ يېشــى ساۋاقداشــلىرىدىن كىچى ــدى. شــۇڭا ئۇنى ماڭ
بولســىمۇ، دەرســنى چۈشىنىشــتە قىينالمىــدى. ماتېماتىــكا، 
دەرســلەردىمۇ  قاتارلىــق  گىرامماتىكىســى  تىلــى  ئۇيغــۇر 

ساۋاقداشلىرىغا يېتىشىۋالدى.

خىــل  ھــەر  ئۆتۈلۈۋاتقــان  مەكتەپتــە  ئاماننىســا، 
ــكا دەرســىگە  ــەن مۇزى ــدە شــېئىرىيەت بىل ــڭ ئىچى پەنلەرنى
ــپ  ــە قىلى ــى. ئۇســتازى يادلاشــنى ۋەزىپ ــدە قىزىقاتت ئالاھى
بەرگــەن شــېئىرلاردىن باشــقا، يەنــە بىــر مۇنچــە شــېئىرلارنى 

يادلىۋالاتتى-دە، ساۋاقداشلىرىغا ئوقۇپ بېرەتتى.

»گۈلىس��تان«، »قۇتادغ�ـۇ بىلىــك« قاتارلىــق ئەســەر-
لەرنــى ۋە نەۋايــى، لۇتفــى قاتارلىــق داڭلىــق شــائىرلارنىڭ 
شــېئىرلىرىنى ئوقــۇپ چىققــان ئاماننىســا، شــېئىر يېزىشــقا 
باشــلىدى. ئۇنىــڭ شــېئىرغا بولغــان ھەۋىســى ھېــچ توختــاپ قالىدىغانــدەك قىلمايتتــى. ھەتتــا بــۇ قاينــاق ھــەۋەس، 

ئۇنى داۋاملىق شېئىر يېزىشقا ئۈندەپ تۇراتتى. 

ئــۇ دەســلەپتە شــېئىرلىرىنى ئاتا-ئانىســىغا كۆرسىتىشــكە جۈرئــەت قىلالمىغــان ئىــدى. ئۇســتازى قىدىرخــان 
ئۇنىڭ شېئىرىنى كۆرۈپ قېلىپ، يېقىندا كاتتا بىر شائىرە بولۇپ يېتىشىپ چىقىدىغانلىقىنى مۆلچەرلىدى. 

   قىدىرخــان ئۇســتاز، مىــرزا مەھمــۇد ئەپەندىنىــڭ تەلىپــى بويىچــە، ئاماننىســاغا »نــازۇك، نازاكەتلىــك، گــۈزەل، 
جۇلالىق، سىپتا« دېگەندەك مەنىلەرنى بىلدۈرىدىغان »نەفىسە« دېگەن تەخەللۇسنى تاللاپ بەردى. 

    ئاماننىســا داڭلىــق بىــر شــائىر ۋە مۇقامچــى بولــۇپ يېتىشــىپ، ئۇيغــۇر خەلقىنىــڭ پەخىرلىــك قىــزى بولــۇپ 
قالدى. 

كۆنۈكمــە
1. تېكىستنى ئۆز چۈشەنچەڭلار بويىچە بايان قىلىڭلار.

2. تېكىستكە ئاساسەن تۆۋەندىكى سوئاللارغا جاۋاب بېرىڭلار.

1( ئاماننىسا مەكتەپتە قانداق ئوقۇغۇچى ئىدى؟

2( ئۇنىڭ ئۇستازىنىڭ ئىسمى نېمە؟

3( ئاماننىسانىڭ تەخەللۇسى بولغان »نەفىسە« دېگەن سۆزنىڭ مەنىسى نېمە؟

يىدۇ؟ يغۇرلار نېمىشقا قىزلىرىغا »ئاماننىسا«، »نەفىسە« دەپ ئىسىم قو 4( ئۇ

3. ئاســتى ســىزىلغان ســۆزلەرنىڭ ئورنىغــا، تېكىســتتىن مۇۋاپىــق كېلىدىغــان ســۆزلەرنى 
تېپىپ يېزىڭلار.

1( ئۇنىڭ شېئىرغا بولغان قىزىقىشى ھېچ توختاپ قالىدىغاندەك قىلمايتتى.

يــۈك بىــر شــائىر بولــۇپ يېتىشــىپ چىقىدىغانلىقىنــى پــەرەز  2( ئۇســتازى قىدىرخــان ئۇنىــڭ بۈ
قىلدى.

4. تۆۋەندىكــى ســۆزلەرگە جۈملــە تــۈزۈڭلار. بېرىلگــەن ئۈلگــە جۈملىلەرگــە قــاراپ، بــۇ ســۆزلەرنىڭ 
مەنىسىنى پەرەز قىلىپ  بېقىڭلار. 

ئۈلگە: يېڭى مۇھىت  — مەكتەپ ئاماننىسانى تېزلا ئۆزىگە جەلپ قىلىۋالدى.
جەلپ قىلـ-: 

مەنىسى: 
ئۈلگە: بۇ قايناق ھەۋەس ئۇنى داۋاملىق شېئىر يېزىشقا ئۈندەپ تۇراتتى. 

ئۈندە-: 
مەنىسى: 

ئۈلگــە: ئــۇ دەســلەپتە شــېئىرلىرىنى ئاتا-ئانىســىغا كۆرسىتىشــكە جۈرئــەت قىلالمىغــان 
ئىدى.  

جۈرئەت قىلـ-: 
مەنىسى: 



80

بىلىۋالاي

ئاماننىســاخان )1533- 1567( ئاتاقلىق مۇقامشــۇناس ۋە شــائىر. ئۇ ھازىر دولان دەپ ئاتىلىدىغان 
رايونلارنىــڭ بىــرى بولغــان مەكىتتــە دۇنياغــا كەلگــەن. ئــۇ كىچىكىدىــن تارتىپ دادىســىدىن ســاتار چېلىش، 
ــوي  ــەن ت ــڭ شاھزادىســى ســۇلتان ئابدۇرەشــىتخان بىل ــام ئېيتىشــنى ئۆگەنگــەن. ســەئىدىيە خانىنى مۇق
قىلغاندىــن كېيىــن، خــان ئوردىســىدا قىدىرخــان يەركەنــدى قاتارلىــق مۇقامشــۇناسلار بىلــەن بىللــە ئۇيغــۇر 
ئــون ئىككــى مۇقامىنــى يىغىــپ، رەتلــەپ قېلىپلاشــتۇرغان. ئــۇ »ئىشــرەت ئەڭگىــز« )شــادلىق قوزغىغۇچى( 
ناملىــق مۇقامنــى ئىجــاد قىلغــان ۋە »دىــۋان نەفىســە« )نەفىســەنىڭ شــېئىرلار توپلىمــى( ناملىــق كىتابنــى 

يازغان.

)ئاماننىساخان مەقبەرىسى(

19-دەرس

نەسرىدىن ئەپەندى لەتىپىلىرى
ئەكبەر غۇلام

جاھاندا يوق كۈن

ئەپەندىــم بوياقچىلىــق قىلىــپ يۈرگــەن كۈنلــەردە، ئۆزىنــى چاقچاقچــى ھېســابلاپ يۈرگــەن بىــر كىشــى 
ئەپەندىمگە بىر ماتا ئەكېلىپ بېرىپ:

— ئەپەندىم، مۇشۇ ماتانى جاھاندا يوق بىر رەڭ بىلەن بوياپ بېرىڭ، — دەپتۇ.
— »جاھاندا يوق رەڭ« دېگىنىڭىز نېمىسى؟ — دەپ سوراپتۇ ئەپەندىم.

— قىزىلمــۇ ئەمــەس، قارىمــۇ ئەمــەس، كۆكمــۇ ئەمــەس، ســېرىقمۇ ئەمــەس، يېشــىلمۇ 
ئەمەس، ئاقمۇ ئەمەس، ئەيتاۋۇر، جاھاندا يوق رەڭ،— دەپتۇ ھېلىقى كىشى. 

— بوپتــۇ، — دەپتــۇ ئەپەندىــم، — دېگىنىڭىــز بويىچــە بويــاپ 
بېرەي.

— قاچان ئالىمەن؟ — دەپ سوراپتۇ ھېلىقى كىشى.
— جاھانــدا يــوق بىــر كۈنــى، يەنــى شــەنبىمۇ، يەكشــەنبىمۇ، دۈشــەنبىمۇ، 
كۈنــى  بىــر  ئەمــەس  جۈمەمــۇ  پەيشــەنبىمۇ،  چارشــەنبىمۇ،  سەيشــەنبىمۇ، 

كېلىڭ،— دەپتۇ ئەپەندىم.

ئەپەندىمنىڭ مەسلىھەتى

ئەپەندىمنىڭ داڭقىنى ئاڭلىغان بىر كىشى كېلىپ:    

   — ئەپەندىــم، دۇنيــادا نۇرغــۇن ئىشلارغــا دۇچ كەلدىــم، قايسىســىنى 
ئۇنتــۇپ، قايسىســىنى يادىمــدا ساقلاشــنى بىلەلمــەي قالدىــم، بىر مەســلىھەت 

بېرىڭە، — دەپتۇ.

— بــۇ دۇنيــادا باشــقا كىشــىدىن كۆرگــەن ياخشــىلىقىڭىز بولســا، 
ياخشــىلىقىڭىز  قىلغــان  باشــقىلارغا  ســاقلاڭ؛  ئېســىڭىزدە  ئۆلگۈچــە 
بولســا، ئۇنــى دەررۇ يادىڭىزدىــن چىقىرىــپ تــاشلاڭ! — دەپ جــاۋاب 

بېرىپتۇ ئەپەندىم.

ساتىراش

پادىشاھنىڭ ئوغلى دادىسىنى ماختاپ: 

— مېنىڭ دادام پادىشاھ، جىمى ئادەم ‍ئ‍ۇنىڭغا بويسۇنىدۇ، — دەپتۇ. 
ــڭ  ــى مېنى ــان ئەھل ــى جاھ ــپ، جىم ــن تارتى ــېنىڭ داداڭدى ــى، س — بەلل
دادامنىــڭ  بۇيرۇقىغــا بويســۇنىدۇ. دادام ھەممىســىنىڭ بېشــىنى ئەگدۈرىــدۇ، 

ھېچكىــم يــاق دېيەلمەيــدۇ. ئۆتكەنــدە ســېنىڭ داداڭ مېنىــڭ دادامنىــڭ ئالدىــدا 
غىڭ-پىڭ قىلماي بېشىنى ئەگدىغۇ! — دەپتۇ گۆدەك ئەپەندىم. 

شاھزادەنىڭ ئاچچىقى كېلىپ: 

— نېمــە؟ ئــەسلا مۇمكىــن ئەمــەس. ســېنىڭ داداڭ زادى نېمــە ئىــش 
قىلىدىغان ئادەم؟— دەپ سوراپتۇ. 

— ساتىراش، — دەپ جاۋاب بېرىپتۇ گۆدەك ئەپەندىم. 

كۆنۈكمــە
1. بــۇ لەتىپىلەرنــى ئــۆز چۈشــەنچەڭلارغا ئايلانــدۇرۇپ ســۆزلەپ  بېرىــڭلار. ســىلەر يەنــە 

قانداق لەتىپىلەرنى بىلىسىلەر؟ ئېيتىپ بېرىڭلار. 

2. بوش ئورۇنلارغا مۇۋاپىق سۆزلەرنى قويۇپ، سۆز بىرىكمىسى تۈزۈڭلار. 

)                ( )               (                        چېچەن 	 گۆدەك	

)                ( 	                                  )               ( 		

)                ( 	                                  )               ( 	         

3. تۆۋەندىكى سۆزلەرنى توغرا تەرتىپ بويىچە تىزىپ، راۋان جۈملىگە ئايلاندۇرۇڭلار.

1( قىلغان    ئۆلگۈچە     ساقلاڭ     باشقىلار     ياخشىلىقنى    ئېسىڭىزدە

2( ئۇنىڭغا     ياق   ھېچكىم     دېيەلمەيدۇ 

3( ئۆزىنى     ھېسابلايدۇ     دەپ    ياخشى     ئۇ

ــن لۇغەتتىكــى مەنىســى  ــڭلار، ئاندى ــەرەز قىلى ــاۋۋال پ 4. جەدۋەلدىكــى ســۆزلەرنىڭ مەنىســىنى ئ
بىلەن سېلىشتۇرۇڭلار. 

لۇغەتتىكى مەنىسىپەرىزىميېڭى سۆزلەر

جاھان

داڭقى

دۇچ كەلـ-

دەررۇ

گۆدەك

مەسلىھەت

5. تۇرمۇشۇڭىزدا يۈز بەرگەن ۋە سىزنى كۈلدۈرگەن قىزىق بىر ۋەقەنى يېزىپ كېلىڭ.

6. تۆۋەندىكى رەسىم ھەققىدە سۆھبەتلىشىڭلار.

20-دەرس

ئۇيغۇر تىلى بىلىملىرى
بىرىككەن سۆزلەر

ئىككــى ياكــى ئۇنىڭدىــن ئارتــۇق ســۆزنىڭ بىرىكىشــىدىن تۈزۈلــۈپ، تــاۋۇش ۋە مەنــە جەھەتتىــن ئايرىلمــاس 
بىــر گــەۋدە )پۈتــۈن( بولــۇپ كەتكــەن ســۆزلەرنى بىرىككــەن ســۆز دەيمىــز. بىرىككەن ســۆزلەر قوشــۇلۇپ يېزىلىدۇ. 

مەسىلەن: 

ئــاش + قــازان = ئاشــقازان؛ بــەل + بــاغ = بەلبــاغ؛ قىزىــل + گــۈل = قىزىلگــۈل؛ ئــاق + ســاقال = ئاقســاقال؛ 
تۆگــە + قــۇش = تۆگىقــۇش؛  ئاچچىــق + ســۇ = ئاچچىقســۇ؛ تــاش + پاقــا = تاشــپاقا؛ ســۇيۇق + ئــاش = 

سۇيۇقئاش، سەكسەن + پۇت = سەكسەنپۇت؛ قول + يازما= قوليازما

كۆنۈكمــە
1. تۆۋەندە بېرىلگەن سۆزلەر ئىچىدىكى بىرىككەن سۆزلەرنىڭ ئاستىغا سىزىڭلار.

قولچىــراغ        ئۈنئالغــۇ         كۆزقــاراش      تــوك        يەرشــارى       خەرىتــە     قىزىلگــۈل       
قارىمۇچ        تىرىشــچان        بۇلاقبېشــى        ئاشــكۆكى        ئىشــخانا     ئۇچۇر     كۈچلۈك   

2. بىرىككەن سۆزدىن بەشنى يېزىپ كېلىڭلار. 

مەشــىق باغچىســى

بايقىغانلىرىم

1. تۆۋەندىكــى ســۆزلەرنى ئوقــۇپ، بېرىلگــەن رەڭلەرنىــڭ ئېنىــق ھالىتىنــى ۋە بــۇ رەڭگــە مايىل 
ياكى يېقىن رەڭلەرنى قانداق ئىپادىلەيدىغانلىقىمىزنى ئېيتىپ بېرىڭلار.  

سېرىق – ساپسېرىق، ساغۇچ، ئاچ سېرىق

قىزىل – قىپقىزىل، قىزغۇچ، سۇس قىزىل

يېشىل – ياپيېشىل، ئاچ يېشىل، مايسا رەڭ

كۆك – كۆپكۆك، كۆكۈچ، زەڭگەر

ئاق – ئاپئاق، ئاقۇش، ئاقۇمتۇل

قارا – قاپقارا، قارامتۇل

 خاتالىقىمنى تۈزىتەي

»ر، ل« تاۋۇشــلىرى جانلىــق تىلــدا چۈشــۈپ قالىدىغــان ئەھــۋاللار مەۋجــۇت. 
تىلىمىزنــى قانۇنىيەتلىرىگــە ئاساســەن ۋە ئەدەبىــي تىــل سەۋىيەســىدە ئىســتېمال قىلىــش، 

ھەممىمىزنىڭ باش تارتىپ بولمايدىغان مەسئۇلىيىتى.

ئېغىز تىلىدا                          	      ئەدەبىي تىلدا 		

   بالىلار	 	      باللا 	

   دېھقانلار 	  	     دېھقانلا 	

   كەلگەن    	         كەگەن 	

   بارغان  	          باغان 	

   ئالغان   	         ئاغان 	

1. تۆۋەندىكى سۆزلەرنىڭ توغرا شەكلىنى چەمبەرگە ئېلىپ ئىشارەتلەڭلار.

كېلىڭلا         مالىم         مۇئەللىم     ئوقۇڭلار      ياغان    يالغان  

2. تۆۋەندىكى جۈملىلەرنى ئىپادىلىگەن مەزمۇنىغا قارىتا تۇتاشتۇرۇڭلار.

ھېس-تۇيغۇ 			  بۇ ئىش ئۇنى ئەنسىرەتتى.

ئوي-پىكىر 		  ئۆگىنىشنىڭ چېكى بولماس.	

ئارزۇ-ئىستەك 			  سىز خاتىرە يېزىپ باققانمۇ؟

سوئال 				   يۈر، كېتەيلى!

3. تىرناق ئىچىگە تۆۋەندىكى سۆزلەرگە مەنىداش سۆزلەرنى تولدۇرۇڭلار. 

)                   ( دېرەك بېرىش 	 			  )                   ( ئىزنا 	

)                   ( جەزىملەشتۈرۈش 	 			  )                   ( خاراب 	

)                   ( 		 غەلىتە  			  )                   ( مەخپىي 	

)                   ( 		 ئۇلۇغ  		           )                   ( بىر ھازا 	

4.  تۆۋەندىكى سۆزلەرگە، ئۈلگە جۈملىگە ئاساسەن جۈملە تۈزۈڭلار.

1( ئۈلگە: مانا بۇ سۇ مەخلۇقى گاھىدا كۆرۈنۈپ، گاھىدا غايىب بولىدىغان جاي.

جۈملەم: .............................. گاھىدا ..........................................، گاھىدا ..........................................،.

ــەر  ــەر شــۇ قــەدەر مەينــەت، شــۇ قــەدەر قالايمىقانكــى، دەسســىگۈدەك ي 2( ئۈلگــە: ھەممــە ي
تاپقىلى بولمايدۇ.

 .............................. شۇ قەدەر ..............................، شۇ قەدەر ............................................

5. مەن تاپالايمەن.

بىر كىتابىم بار،
ئۈچ يۈز ئاتمىش بەش بەت.

كۈندە ئوقۇيمەن،
ئارانلا بىر بەت.

ئۈستىلىڭدە بار،
تاپالمىساڭ سەت.

                                  	                   	

6. تۆۋەندىكى سوئاللارغا جاۋاب بېرىڭلار. 

ــەردە  ــان قەي ــى، قاچ ــش قىلغانلىقىن ــە ئى ــمىنى، نېم ــىنىڭ ئىس ــوۋا مومىس ــڭ ب ئاتا-ئانىڭىزنى
تۇغۇلۇپ، قاچان قەيەردە ۋاپات بولغانلىقىنى بىلەمسىز؟

يۇقىرىدىكى ئۇچۇرلارنى بىلىش ئۈچۈن قانداق قىلىش كېرەك؟

تەكشۈرۈش ۋە يېزىقچىلىق مەشىقى

بــار بولغــان ئاســارە- 7. ئاتا-ئانىڭىــز بىلــەن سۆھبەتلىشــىش، ئالبوملارنــى كــۆرۈش، ئۆيــدە 
بولســا،  مۇمكىــن  ئارقىلىــق  ئــاڭلاش  ھېكايىلەرنــى  مۇناســىۋەتلىك  ۋە  كۆزىتىــش  ئەتىقىلەرنــى 
ــوش  ــى ب ــن تۆۋەندىك ــىڭىزنى چوڭقۇرلاشــتۇرۇڭ. ئاندى ــى تونۇش ــوڭلار ھەققىدىك ــى چ ئائىلىڭىزدىك

ئورۇنلارنى تولدۇرۇڭ.

بىر چاشقان بار جېنى يوق،
لېكىن ئۆينى باقىدۇ.

قايتىپ كېلىپ ئىگىسى،
تۆمۈر قوزۇق قاقىدۇ.

8. تۆۋەندىكىلەرنىڭ ھەر بىرىگە ئۈچتىن مىسال يېزىڭلار. 

تۈپ سۆز

ياسالما سۆز

بىرىككەن سۆز

جۈپ سۆز

21-دەرس

رىزۋانگۈل 
قادىر ھەسەنوف

)شېئىر(

ئۇيغۇر قىزى رىزۋانگۈل دۈشمەنگە قارشى جەڭ مەيدانىدا ۋەتەن ئۈچۈن جان بەردى ... )گېزىت خەۋىرى(

خەۋەر كەلدى گويا بىر،
سولدى دېگەن قىزىلگۈل.
ۋەتەن ئۈچۈن جان پىدا،
ئەمەسمىدى رىزۋانگۈل!

• ھازىرغىچە قايسى تارىخىي شەخسلەرنى ئۆگەندىڭلار؟	
• سىلەرنىڭ جەمەتىڭلاردا تارىخىي )داڭلىق( شەخسلەر بارمۇ؟	

تارىخ ۋە بىز ئالتىنچى بۆلەك

دەرسكە 
تەييارلىق

ئەل داڭقىنى ياد قىلىپ،
دۈشمەنلەرنى ئېتىپ كۈل،
بەل باغلىغان جەڭلەردە، 
ئۇيغۇر قىزى رىزۋانگۈل!

ئۇنتۇلسۇنمۇ؟ ... ھېچ قاچان،
ئۇنتۇلمايدۇ رىزۋانگۈل!

ئۇ بىر توزىماي ئېچىلىپ،
تۇرغان ئەسلى قىزىلگۈل.

كۆنۈكمــە

1. شېئىرنى جانلىق ۋە ھېسسىياتلىق ئوقۇڭلار. 

2. تۆۋەندىكى سوئاللارغا جاۋاب بېرىڭلار. 

1( رىزۋانگۈل كىم؟

2( نېمىشقا رىزۋانگۈلگە ئاتاپ شېئىر يېزىلىدۇ؟

3( شــېئىرنىڭ مەزمۇنىغــا ئاساســەن، رىزۋانگۈلنــى بىــر ســۆز بىلــەن ئىپادىلــەش ئۈچــۈن 

تۆۋەندىكى قايسى سۆزنى تاللايسىز؟

تىرىشچان        گۈزەل          ۋەتەنپەرۋەر

3. تۆۋەندىكى جەدۋەلنى تولدۇرۇڭلار.

خۇلاسەمچۈشەنگەنلىرىمكۇپلېت
1

2

3

﻿4. تۆۋەندىكى جەدۋەلنى تولدۇرۇڭلار. 

جۈملەملۇغەتتىكى مەنىسىيېڭى سۆزلەر
توزۇ-

بەل باغلا-

پىدا

سول-

ياد لىق-

كۈرەش

ئۇيۇشتۇر-

ئۈلگە

ئىمكانىيەت

باتۇرانە

بىلىۋالاي

1925-ىلىي  لۈگناۋزىر  هىسىرىشمه  تهقپهش  هقهنامىر،  مىللىــي  ىزىق،  كىلرىخهپ  ڭىنىقلهخ  رۇغيۇئ 
ــا  ــە غۇلج ــەن بىرلىكت ــى بىل ــى ئائىلىس ــىدا ناغلۇغۇت. 1932-يىل ڭىنناتسىقازاق ملائۇات ىتسلابوئ كهلىچ يېزىس
ــد«  ــى هۋ »ۈئمى ــەن. 1933-نىدىلىي 1940-هچىغىلىي ىكىدىجلۇغ »قرهش« مەكتىپ ــۈپ كەلگ شــەھىرىگە كۆچ
مەكتىپىــدە ناغۇقوئ. مەكتەپتــە ئوقۇشــى ناھايىتــى ياخشــى، پائالىيەتچــان قىــز ئىــدى. مەكتەپتــە تىياتىردىمــۇ 
رول ئالغــان. ئــۇ 1940-ىلىي ىچمۈرۈئ ارۇتتوئ كىلىجىرهد، مىللىــي رلازىق مەكتىپىنىــڭ قىلرىتلاغوب يىپسهك 
ادىپىنىس ناغۇقوئ. ئوقــۇش پۈتتــۈرۈپ غۇلجىغــا قايتىــپ كېلىــپ، پوچتىخانىــدا بوغالتىــر بولــۇپ خىزمــەت 

قىلغان. 

 1944-يىلــى غۇلجىــدا باشلانغــان شــەرقىي تۈركىســتان مىللىــي كۈرىشــىدە پىداكارلىــق كۆرســەتكەن. قىســقا 
مۇددەت سېســترالىق كۇرســىغا قاتناشــقاندىن كېيىن، ئوتتۇز قىزنى ئۇيۇشــتۇرۇپ، مىللىي ئازادلىق ئۇرۇشــىدىكى 

جەڭ مەيدانلىرىدا سېسترالىق قىلغان. 

يارىــدار  ئۇرۇشــىدا  باشلانغــان ھەرەمبــاغ  كېيىــن، غۇلجىــدا  رىزۋانگــۈل 1944-يىلــى 10-نويابىردىــن 
ئەســكەرلەرنى قۇتقــۇزۇش خىزمىتىگــە قاتناشــقان. 1945-ىلىي  13-ادراۋناي هغابمهره ىكىدىپارتهئ كىلتهددىش 
پىڭېت،  اقرائ-نىدىقرائ  ىنىسىراي  ڭىنىچڭهج  ئۈچ  ناغنلاىراي  ادىسىرائ،  رلاقوئ  ناقتاۋۇچۇئ  ىۋژپادلى  هدڭهج، 
رهتهخىب اغياج پىتېۋىرىپائ، اغىقرائ پاراق كىلپۋهخ ىكىدياج ىچنىتۆت ڭىنىچڭهج اغىنىي ادناقتاۋىتېك نهمشۈد 
ناقتائ كىللهجهئ ئوق اغىشىب تېگىــپ، 
ۇئ  وبلغــان.  شــېھىت  هقھهچرلانامىر 
اقشاي   19 لاىدمهئ  ادناغلوب،  شــېھىت 
لۆئۈمــى  ڭىنۇئ  اڭۇش  هگرىكنىــدى، 
ڭىنۇئ  ۇدىرۇدنىچېئ.  ۇمكهب  ىنىشىك 
ناق  ئۈچــۈن  تهللىم  نهتهۋ،  ىمان 
نهككۆت ناغىلڭىم توئ كهرۈي لۇغوئ-
هگىتېب  خىرات  ادىراتاق  زىمىرىلزىق 

كۈلۈگڭهم ىدلىزېي. 

ىللىم هقهنامىر لۈگناۋزىر هنارۇتاب 
ڭهج  رۋهد  ىنيهئ  نهلىب  ىرىلزىئ  شىئ 
ىكىدىناديهم زىق-ئوغۇل ڭىنرهلىچڭهج 
ئۆشىنىگ ىسىگلۈئ لاپۇلوب املاقســتىن، 
هىقرىزا ۋە كەلگۈســى زىمىرۋهددىكــى 
ۇش  بارماســتىن،  ســەپكە  ئالدىنقــى  رىزۋانگۈلنىــڭ  اتتىقاۋ  ىنيهئ  رۇدىسىگلۈئ.  ئۆشىنىگ  قىز-ئوغۇللارنىڭمــۇ 
ىكىدغاچ ۇيقىــرى ىمىلىب نهلىب اقرائ هتپهس ۇمپۇرۇت ۇب لاىقنىئبتــا زۆئ ىنىلور ىراج شۇرۇدلىق ىتىيىناكمىئ راب 
ــان، قۇلروخ هۋ هككىلزىستهلادائ  ــدا قىلالايدىغ ــى پى ىدىئ، نىكېل ىكىدڭىنۇئ ىللىم رۇروغ، نهتهۋ ئۈچــۈن جېنىن
قارشــى كــۈرەش قىلالايدىغــان هنارۇتاب وره اغڭىنۇب لوي ىدىميوق. ۇئ رىب جاســارەتلىك نامىرھهق! ئــۇ بىــر هنادرهم 

رۇغيۇئ ىزىق! 	

22-دەرس

بىر قېتىملىق ئۇنتۇلماس نۇتۇق                              
شام شېرىپ مۇھەممەتغالى ئوغلى           

)خاتىرە(

جۇمھۇرىيىتىنىــڭ  تۈركىســتان  شــەرقىي 
1948-يىلــى  قاســىمى  ئەخمەتجــان  رەئىســى 
ۋە  ئارمىيــە  مىللىــي  ئالتايدىكــى  ئەتىيــازدا، 
غۇلجىدىــن  ئۈچــۈن  ســوراش  ھــال  خەلقتىــن 
ئالتايغــا بــاردى. ئەخمەتجــان قاســىمى ئالتــاي 
شــەھىرىدە ئۆتكۈزۈلگــەن ئاممىــۋى يىغىنــدا يېرىم 
كــۈن نۇتــۇق ســۆزلىدى. ئــۇ ئالــدى بىلــەن ئالتــاي 
خەلقىدىــن ۋە مىللىــي ئارمىيەنىــڭ كوماندىــر-
جەڭچىلىرىدىــن ھــال ســورىدى. ئاندىــن دۇنيــا 
ئىشــلىرىمىزنىڭ  ئىنقــىلاب  مىللىــي  ۋەزىيىتــى، 
ئوڭۇشــلۇق ئىلگىرىلەۋاتقانلىقــى، خىتــاي دۆلىتىدە 
داۋاملىشــىۋاتقان ئىككــى پارتىيــە ئوتتۇرىســىدىكى 
ئىچكــى ئۇرۇشــنىڭ يۇقىــرى پەللىگــە يەتكەنلىكــى 
ھەققىــدە ئــۇزۇن ســۆزلەپ، ۋەزىيەتنىــڭ ئومۇمىــي 
خەلققــە  كــەڭ  ۋەتىنىمىزدىكــى  تەرەققىياتىنىــڭ 
پايدىلىــق تەرەپكــە يۈزلەنگەنلىكىنــى ئەمەلىــي 

پاكىتلار بىلەن چۈشەندۈردى.	  

يىغىــن قاتناشــچىلىرىنىڭ مۇتلــەق كۆپچىلىكى 
ــى  ــازاق خەلق ــدا ق ــۇق داۋامى ــەر، نۇت ــۇ ئىســتېداتلىق رەھب ــان ب ــەڭ بولغ ــەزەر دائىرىســى ك ــدى. ن ــازاقلار ئى ق
ــدى. قازاقلارغــا  ــر شــېئىرىنى مىســالغا ئال ــڭ بى ــق شــائىر ئاباينى ــردەك كــۆرۈپ ئۇلۇغلايدىغــان تالانتلى خىزى
ــى  ــۇ خەلقن ــدى. ئ ــدەك بول ــڭ شــېئىرىنى ئوقۇشــى، خــۇددى شــىپالىق دورا بەرگەن ــدا، ئاباينى ــاب قىلغان خىت
ــچىلىرى  ــن قاتناش ــۆزلىدى. يىغى ــىرلىك س ــەمىمىي ۋە تەس ــن، س ــدا، قىزغى ــا چاقىرغان ــق، ئىتتىپاقلىقق ئىناقلى

قىمىرلىماستىن، كۆڭۈل قويۇپ ئاڭلىدى. 

ئەخمەتجــان قاســىمى يېرىــم كــۈن نۇتــۇق ســۆزلەش داۋامىــدا قەغەزگــە قارىمــاي ســۆزلىدى، باشــقا مىللــەت 

تىلىدىكــى ســۆز-ئاتالغۇلارنى ئارىلاشــتۇرماي، ســاپ قــازاق تىلىــدا ســۆزلىدى. ئۇنىــڭ نۇتقىنــى ئــاڭلاپ 
ــرەك، تەپەككــۇرى چوڭقــۇر، ئــوي- ــا، زې ئولتۇرغــانلار »پــاھ! رەئىــس ئەخمەتجــان قاســىمى نېمىدېگــەن دان

پىكرى قايىل قىلارلىق — ھە!« دېيىشىپ ھەيران بولۇشتۇق.

يىغىــن ئاخىرىــدا، رەئىــس ئەخمەتجــان قاســىمى، مىللىــي ئارمىيەنىــڭ خىزمــەت كۆرســەتكەن  كوماندىــر-
جەڭچىلىرىگــە ئوردېــن ياكــى مېــدال تەقدىــم قىلــدى. مېنىــڭ مەيدەمگىمــۇ 2- دەرىجىلىــك »ئىســتىقلالىيەت« 
ئوردېنىنــى مۇبــارەك قولــى بىلــەن تاقــاپ قويــدى. بــۇ كــۈن ھاياتىمدىكــى ئۇنتۇلمــاس بىــر خاتىــرە كــۈن بولــۇپ 

قالدى.

كۆنۈكمــە

1. تېكىستكە ئاساسەن تۆۋەندىكى سوئاللارغا جاۋاب بېرىڭلار. 

1( ئەخمەتجان قاسىمى ئالتايغا قاچان ۋە نېمىشقا باردى؟

2( خەلق ئەخمەتجان قاسىمىنىڭ قايسى ئىشىغا ھەيران بولدى؟

كى مېدال تەقدىم قىلدى؟ 3( يىغىن ئاخىرىدا ئەخمەتجان قاسىمى كىملەرگە ئوردېن يا

كــى مېــدال تەقدىــم  4( ســىز شــەرقىي تۈركىســتاننىڭ رەئىســى بولســىڭىز، كىملەرگــە ئوردېــن يا

قىلاتتىڭىز؟ نېمە ئۈچۈن؟

2. تۆۋەندىكى جەدۋەلنى تولدۇرۇڭلار.

خۇلاسەمچۈشەنگەنلىرىمئابزاس

1

2

3

4

3. جەدۋەلدە بېرىلگەن بىرىكمىلەردىن پايدىلىنىپ، بوش ئورۇنلارنى تولدۇرۇڭلار.

مەن بول-ئوقۇپ بول-ھەيران بول-

1( مــەن بــۇ كىتابنــى ..........................................غاندىــن كېيىــن چۈشــەنچىلىرىمنى ســۆزلەپ 
بېرىمەن. 

2( خەلــق ئەخمەتجــان قاســىمىنىڭ قازاقچىنــى راۋان ســۆزلىگەنلىكىنى كــۆرۈپ ..........................
................دى.	

ــام  ــدۇ، رەئىســە ئاچ ــىم لايىھەلەي ــردا رەس كام كومپيۇتې ــا ــۇت ئ ــرى ئىدىق 3( يەكشــەنبە كۈنلى
دۇتــار كۇرســىغا بارىــدۇ، ..........................................ســام »ئەخمەتجــان قاســىمى مەكتىپى«گــە بېرىــپ 

يغۇر تارىخى دەرسىگە قاتنىشىمەن. ئۇ

4. تۆۋەندىكى سۆزلەرنىڭ مەنىسىنى يېزىڭلار ۋە بۇ سۆزلەرگە جۈملە تۈزۈڭلار. 

جۈملەملۇغەتتىكى مەنىسىيېڭى سۆزلەر

ۋىلايەت

ھۆكۈمەت

ئىنقىلاب

رەئىس

ئاممىۋى

نۇتۇق

ئوڭۇشلۇق

پارتىيە

دانا

ئىستىقلالىيەت

23-دەرس

مىڭئۆي 
ئارمىيە ئېلى سايرامى )نىمشېھىت(

)شېئىر(

ئۇلۇغ ۋەتىنىم سىرلىق مۆجىزات،
تەڭرىتاغ قوينىدىن ئاقىدۇ مۇزات.

مۇزات دەرياسى سۈيى بىپايان،
قىش-ياز توختىماي ئۆركەشلەپ ھامان.

باي ناھىيە قىزىلغا يېقىن،
چۆل تاغنى كېسپ ئۆتەر بۇ ئېقىن.

ئۇشبۇ دەريانىڭ ئۆتەر يېرىدە،
مىڭئۆي قېزىلغان ئۆتكەن دەۋردە.

ئۇشبۇ ئېقىندىن باشلىنار مىڭئۆي،
ھەر ئۆيگە كىرسەڭ باشقىچە بىر كۈي.

ئۆينىڭ تامامى تاشتىن ئويۇلغان،
ئوتتۇرىغا بىردىن تەخت قويۇلغان.

لاي ۋە خىش پەقەت ئىشلىتىلمىگەن،
ئۈستىگە ياغاچ چىشلىتىلمىگەن.

يىپەك گېلەمگە ئېھتىياجى يوق،
ئالتۇن ھەيكەلسىز ئۆينىڭ كۆڭلى توق.

شۇڭا قىلىدۇ دائىم نىمشېھىت،
قايتا-قايتىلاپ كۆرۈشنى ئۈمىد.

كۆنۈكمــە

1. تۆۋەندىكى سوئاللارغا جاۋاب بېرىڭلار. 

1( قىزىل مىڭئۆي قەيەردە؟

2( مىڭئۆي نېمىدىن ياسالغان؟

ينى قايتا-قايتىلاپ كۆرۈشنى ئۈمىد قىلىدۇ؟ 3( شائىر نېمىشقا مىڭئۆ

ينىڭ نېمىسىگە قىزىقتىڭىز؟ 4( سىز بۇ قىزىل مىڭ ئۆ

2. تۆۋەندىكى جەدۋەلنى تولدۇرۇڭلار.

لۇغەتتىكى مەنىسىپەرىزىميېڭى سۆزلەر

مۆجىزات

بىپايان

ئۆركەشلەپ

ئۇشبۇ

بۇددىزىم

غار

يالداما

ئەندىزە

ئۆڭكۈر

3. شېئىرنىڭ 1-، 5-، 9- كۇپلېتلىرىنى نەسىر )جۈملە( شەكلىگە ئايلاندۇرۇڭلار.

بىلىۋالاي

قىزىل مىڭئۆي توغرىسىدا قىسقىچە چۈشەندۈرۈش

ــل  ــى قىزى ــاي ناھىيىس ــى، ب ــڭ نەمۇنىس ــم غارلىرىنى ــى بۇددىزى ــلەپكى مەزگىلدىك ــۆي — دەس ــل مىڭئ قىزى
يېزىســىنىڭ توققــۇز كىلومېتىــر شــەرقىي جەنۇبىغــا، مــۇزات دەرياســىنىڭ شــىمالىي قىرغىقىدىكى تىك يار ئۈســتىگە 

جايلاشقان. 

غــارلار شــەرقتىن غەربكــە ئىككــى كىلومېتىــر ئۇزۇنلۇقتــا ســوزۇلغان بولــۇپ، جىلغىنىــڭ غەربــى، جىلغــا ئىچــى، 
جىلغىنىڭ شەرقى ۋە تاغ كەينىدىن ئىبارەت تۆت رايونغا ئايرىلىدۇ. 

قىزىــل مىڭئۆينــى ياســاش تەخمىنــەن مىلادىيــە 3-ئەســىرنىڭ ئاخىرلىرىدىــن باشــلىنپ، 8 ~ 9 -ئەســىرلەردە 
توختىغــان بولــۇپ، ئــۇ ۋەتىنىمىزدىكــى ئــەڭ بالــدۇر قېزىلغــان چــوڭ تىپتىكــى غــارلار توپــى ھېســابلىنىدۇ. قىزىــل 

مىڭئۆيدىكى مەدەنىيەت يالدامىلىرى بىناكارلىق، ھەيكەللەر ۋە تام رەسىملىرىنى ئۆز ئىچىگە ئالىدۇ.

24-دەرس

ئۇيغۇر تىلى بىلىملىرى 
سۆز تۈركۈمى

سۆز تۈركۈمى دېگەن نېمە؟

ــز  ــىلەن، بى ــىتىدۇ. مەس ــى كۆرس ــى تۈرىن ــق جەھەتتىك ــۆزلەرنىڭ گىرامماتىكىلى ــى« س ــۆز تۈركۈم »س
دائىــم تىلغــا ئالىدىغــان ئىســىم، ســۈپەت، ســان، پېئىــل قاتارلىــقلار ســۆزلەرنىڭ گىرامماتىكىلىــق تۈرلىــرى 

بولۇپ، بۇلارنىڭ ھەر بىرى بىردىن سۆز تۈركۈمىدۇر.  	

ئۇيغۇر تىلدىكى سۆز تۈركۈملىرىنى تۆۋەندىكى جەدۋەل بويىچە كۆرسىتىشكە بولىدۇ.  

مىساللارسۆز تۈركۈملىرىنىڭ نامى

لەر
سۆز

ل 
ەقى

ست
مۇ

ياز-، ماڭ-، كۈل-، ئوقۇ-، كۆكەر-، ئوينا- ...پېئىل

لەر
سۆز

ن 
غۇ

تۇر
تاغ، سۇ، ئانا، نان، ئىنسان، كۈلكە، ھايات ...ئىسىم 

قىزىل، ئېگىز، يۇمىلاق، سۈنئىي، چىرايلىق ...سۈپەت

بەش، ئون بىر، ئىككىنچى، بەشچە، ئۈچتىن بىر ...سان

يۇتۇم، سېلىم، كىلومېتىر، تۈپ، چارەك، نەپەر ...مىقدار

بۈگۈن، ئۆگۈنلۈككە، دەرھال، ناھايىتى، قەستەن ...رەۋىش

مەن، بىز، نېمە، قانداق، قانچە، ئۆزۈم، ئاللىكىم ...ئالماش

ۋاراڭ-چۇرۇڭ، پال-پۇل، لوق-لوق، شىر-شىر ...تەقلىد سۆز

لەر
سۆز

ى 
مچ

دە
ۋە، بىلەن، ھەم، ھەمدە، چۈنكى، لېكىن ...باغلىغۇچىيار

ئۈچۈن، توغرولۇق، ئارقىلىق، ئائىت، قارىغاندا ...تىركەلمە

-مۇ، -چۇ،-غۇ، ئېھتىمال،-لا، جۇمۇ ...يۈكلىمە

كۆنۈكمــە

1. تۆۋەندىكى سۆزلەرنىڭ سۆز تۈركۈملىرىنى ئايرىپ بېقىڭلار.

ــورۇق،  ــڭ، ســەت، ئ ــەم، ۋى ــال، قەل ــۇلار، ت ــغلا-، ئ ــەھەر، يى ــى، س ــە، بىرىنچ ــۇن، ئەت ئالت
ئوتتــۇز ســەككىز، توســاتتىن، تاراققىــدە، كىــم، ســۈپۈر-، تــاغ، توقــۇ، كۆركــەم، ئىنتايىــن

: ئىسىم	

سۈپەت	:

: سان	

: مىقدار	

: رەۋىش	

ئالماش	:

2. تۆۋەندىكى شېئىرنى ئوقۇڭلار. 

»سەككىز دوست« نىڭ سۆھبىتى
ئابلىكىم روزى

ئايدىڭ كېچە »سەككىز دوست«،
كەلدى يېشىل باراڭغا.

سىنچاي ئىچىپ، ئۈزۈم يەپ،
چۈشتى قىزغىن پاراڭغا.

بىرسى دېدى: »كىشىلەر،
مېنى ›ئىسىم — ئات‹ دەيدۇ.

ئۇنىڭ خىزمەت – ئىشىدىن،
بىز دائىما شاد، دەيدۇ.

ئادەم، نەرسە، ۋەقە ... نىڭ،
بىلدۈرىمەن نامىنى.

بىلدۈرىمەن ئۇلارنىڭ،
ئۇنۋانىنى — شانىنى.

كىم؟ نېمە؟ سوئالىغا، 	
جاۋاب بولۇپ كېلىمەن. 	

خىزمىتىمنى ھەر قاچان، 	
شەرەپلىك دەپ بىلىمەن. ...« 	

ئىككىنچىسى دەس تۇرۇپ، 	
دېدى: »گۈزەل ›سۈپەت‹ مەن. 	

ئادەملەرگە، نەرسىگە، 	
يارىشىملىق زىننەتمەن. 	

بىلدۈرىمەن ئۇلارنىڭ، 	
رەڭگى، تۈرى، تەمىنى. 	

بىلدۈرىمەن ھەجمى ھەم —  	
مىجەز-خۇلقى، پەمىنى ... 	

قانداق، دەپلا سوراۋەر،
جاۋاب بېرىش مېنىڭدىن.

ئېسىل ئەخلاق-ياخشى نام،
ھېچ كەتمىسۇن يېنىڭدىن ...«

ئۈچىنچىسى سۆز ئېلىپ،
دېدى: »›سان‹ دەپ نامىم بار.

ھېساب-كىتاب ئىشىدا،
ماغدۇرۇم بار-جانىم بار.

ئادەم بىلەن نەرسىنىڭ،
بىلدۈرىمەن سانىنى.
ئىپادىلەپ بېرىمەن،

تەرتىپىنى، خانىنى ...

سورا قانچە؟ نەچچە؟ دەپ،
ئۇ ماڭا بەك خاس سوئال.
قانچىنچى ۋە نەچچىنچى؟

دېگەنلەرمۇ ماس سوئال ...«

تۆتىنچىسى خۇش كۈلۈپ،
دېدى: »شۇنداق ›ئالماش‹ مەن.

ئىسىم، سۈپەت، سان بىلەن،
جۈملىلەردە تەڭداش مەن.

ئاشۇلارنىڭ ئورنىغا،
ئالمىشىپ كېلەلەيمەن.
ئۇلار بىلەن ئوخشاشلا،

مول مەزمۇن بېرەلەيمەن ...«

ئىسمىمدۇر »پېئىل« دېدى،
بەشىنچىسى سۆز باشلاپ.

)ئۆزى شۇنچە ھەرىكەتچان،
ھەر تەرەپكە كۆز تاشلاپ(:

»ئىش ھەرىكەتنى بىلدۈرمەك،
مېنىڭ مۇھىم خىزمىتىم.
بولمىغاندا  ھەرىكەتلەر،

ئاشماس ئىدى  ھۆرمىتىم.

نېمە قىلدى؟ نېمە بولدى؟
سوئالىنى قوي ماڭا.

ئاڭا جاۋاب بەرگەندە،
بولۇر گويا توي ماڭا ...«

ئالتىنچىسى دېدىكى:
»›ياردەمچى سۆز‹ دېگەن مەن.

جۈملىلەرنى باغلاشنىڭ،
زەنجىرىمەن، بەلەنمەن.

مەن بولغاچقا دوستلىشار،
ئاددىي جۈملە-بۆلەكلەر.

تولۇق مەزمۇن بېغىدا،
ئېچىلىدۇ چېچەكلەر ...«

يەتتىنچىسى زوق بىلەن،
دېدى: »ئېتىم ›رەۋىش‹تۇر.
ۋەزىپەم: ئىش-ھەرىكەتنى،

چوڭقۇر بايان قىلىشتۇر.

ئىش–ھەرىكەتلەر يۈز بەرگەن،
قاچان؟ قانداق؟ قەيەردە؟

ئاڭا جاۋاب بېرىمەن،
سورىساڭلار ئەگەردە.

مەن يۈرىمەن دائىما،
›پېئىل‹ بىلەن باغلىنىپ.
شادلىقىمدۇر: جۈملىلەر،

كۈلۈپ كەتسە جانلىنىپ ...«

ئاخىرىدا بىرەيلەن،

دېدى خۇشال: »›ئىملىق‹ مەن.

ئۆزۈم كىچىك بولساممۇ،

تەرىپكە باي، ئىللىقمەن ...

ھېس – تۇيغۇلار جۈملىدە،

پەيدا بولۇر مەن بىلەن.

دەيدۇ شۇڭا جۈملىلەر:

كۆركەم بولدۇق سەن بىلەن.«

ئۇلار تەكشى تىزىلىپ،

دېدى مەغرۇر، جاراڭلىق:

»سەككىزىمىز ئايرىلماي،

 يۈكسىلىمىز داۋاملىق.

سۆز تۈركۈمى ئاتالدۇق،

ئۇيغۇر ئانا تىلىدا.

مەڭگۈ ياشار نامىمىز،

خەلقىمىزنىڭ دىلىدا.

لېكىن بىزنى بەزىلەر،

ئۆگەنمىدى پۇختىراق.

ئىشلەتكەندە شۇڭلاشقا،

بولۇپ قالدۇق چولتىراق.

گۈزەل ئانا تىلىمىز،

مەشھۇر تۇرسا ئالەمگە.

ئۇنى پۇختا بىلمەسلىك،

سەت ئەمەسمۇ ئادەمگە؟! ...

شۇ سەۋەبتىن جەم بولۇپ،

بايان قىلدۇق پىكىرنى.

ئۆگەنگەنلەر بىزگە چىڭ،

باغلىسىكەن مېھرىنى.

كىمكى مېھىر باغلىسا،

ئالار بىلىم-چۈشەنچە.

قوللىنىشقا بىزنى دەل،

ئاشار غەيرەت – ئىشەنچە ...«

3. شېئىرغا ئاساسەن، تۆۋەندىكى ئاستى سىزىلغان سۆزلەرگە قارىتا سوئال يېزىڭلار. 

ئاستى سىزىلغان سۆزلەرگە بەرگەن سوئالىمجۈملە

قۇتلۇق مەكتەپكە كەتتى.

ئۇ بەك تىرىشچان بالا.

ئۇ ئائىلىدىكى بەش بالىنىڭ كەنجىسى.

قۇتلــۇق بۈگــۈن »ۋەتىنىــم — ئانــام« دېگــەن 
تېمىــدا نۇــتۇق ــسۆزلىدى

4. يۇقىرىدىكى جەدۋەلدە ئاستى سىزىلغان سۆزلەر قايسى سۆز تۈركۈمىگە تەۋە؟

نۇتۇق سۆزلە-بەشتىرىشچانقۇتلۇقسۆزلەر

سۆز تۈركۈمى

5. بۇ دەرســتىكى »ســۆز تۈركۈمى« ماۋزۇلۇق تېكىســت بىلەن »›ســەككىز دوســت‹نىڭ ســۆھبىتى« 
دېگەن تېكىستنى سېلىشتۇرۇڭلار.

»سۆز تۈركۈمى« ماۋزۇلۇق سېلىشتۇرىدىغانلىرىم
تېكىست

»›سەككىز دوست‹نىڭ سۆھبىتى« 
ماۋزۇلۇق تېكىست

تۈرى )ژانىرى(

مەزمۇنى

ياخشى كۆرگىنىم

ئاسان چۈشەنگىنىم

يازغۇچى ياكى شائىر

مەشــىق باغچىســى

1. تۆۋەندىكى تېپىشماقلارنىڭ جاۋابىنى تېپىڭلار. 

سورىساڭلار جېنى يوق،
جېنى باردىن تېز ئۇچار.

                                                           
سەمرىسە سەكرىشى كۆپ،
ئورۇقلىسا يېتىشى كۆپ. 

2. خاتالىقىمنى تۈزىتەي

			 توغرىسى  	 خاتاسى

    ساق ــ ساقلىدى 	     			  ساخلىدى

  ئۇق ــ ئۇقتى 				    ئۇختى

 چاچ ــ چاچتى 				    چاشتى

  كۈچ ــ كۈچلۈك	 				    كۈشلۈك

 ئون ــ ئونلۇق 	       			   ئوللۇق

 كۈن ــ كۈنگە 		       	 كۈڭگە

3. تۆۋەندىكى سۆزلەر جۈملىدىكى قايسى خاتا سۆزنىڭ ئورنىغا كېلىشى كېرەك؟

مەيدانغا     ئاقلاپ     ئاچما    كۆرۈنگەن

	1 ئۇلار قوناقلارنى ئاخلاپ بوپتۇ..

2  كۆرۈنگەن تاغ يىراخ ئەمەس.	.

3  ئوقۇغۇچىلار مەيداڭغا سۇ چاچتى.	.

4  ئىشىكنى ئاشما.	.

4. تۆۋەندىكى يېقىن مەنىلىك سۆزلەرنى تۇتاشتۇرۇڭلار. 

دەرھالباشپاناھسىز

دائىمزېرەك

ئۇچرا-دۇچ كەلـ-

ئىگە-چاقىسىززامىن بولـ-

گۈزەلھەمىشە 

چېچەندەررۇ 

ئۆلۈشىگە سەۋەب بولـ ــنەپىس 

5. سىز رەئىس بولسىڭىز نېمە ئىشلارنى قىلىسىز؟ ساۋاقداشلىرىڭىزغا ئېيتىپ بېرىڭ. 

يېزىقچىلىق مەشىقى

كۈندىلىك خاتىرىنى قانداق يېزىش كېرەك؟

كۈندىلىــك خاتىــرە بىزنىــڭ ھــەر كۈنلــۈك تۇرمۇشــىمىز ھەققىدىكــى خاتىرىــدۇر. ئەھمىيەتلىــك 
ــر كــۈن  ــال بولالايــدۇ. مەســىلەن، بى ــدان ماتېرىي ــرە ئۈچــۈن ئوب ئىشلارنىــڭ ھەممىســىلا كۈندىلىــك خاتى
ئىچىــدە قىلغــان ئىــشلار، كۆرگــەن ۋە ئاڭلىغــانلار، ئوقۇغــان كىتــابلار، مەكتەپتــە ئېلىــپ بېرىلغــان 

پائالىيەتلەر، ئۆيدە قىلىنغان ئىشلارنىڭ ھەممىسىنى كۈندىلىك خاتىرىگە يېزىشقا بولىدۇ.

كۈندىلىــك خاتىــرە يازغانــدا، ئــاۋۋال خاتىرىلەشــكە تېگىشــلىك ئىشلارنــى تــاللاش كېــرەك. يېزىشــقا 
تېگىشــلىك ئىشلارنىــڭ كــۆپ بولۇشــىغىلا قارىمــاي، ئۇنىــڭ مەزمۇنلــۇق بولۇشــىغىمۇ قــاراش كېــرەك. 
ئاڭلىغــان، كۆرگــەن ۋە بىلگەنلەرنىــڭ ھەممىســىنى يېزىۋەرمەســتىن، بىــرەر ئىشــنى ياكــى ئۇنىڭدىن ئالغان 

تەسىراتلارنى يازسىمۇ بولىدۇ.  

كۈندىلىــك خاتىــرە يازغانــدا، يىــل، ئــاي، كــۈن، ھەپتىنىــڭ قانچىنچــى كۈنــى ئىكەنلىكىنــى ۋە ھاۋانىــڭ 
قانداقلىقىنى يېزىش، شۇنداقلا سۆز-جۈملىلەرنى راۋان، خەتنى توغرا ۋە ئېنىق يېزىش كېرەك.

6. يۇقىرىدىكــى ئۈچۈرلارغــا ئاساســەن، جەدۋەلنــى تولــدۇرۇش ئارقىلىــق بىــر كۈندىلىــك 
خاتىرە يېزىڭلار.	  

ماۋزۇ

چېسلا

ھاۋارايى

يېزىشقا تېگىشلىك ئىشلار

ئاخىرقى سۆزلىرىم



105

8. 73-بەتتىكــى 5- مەشــىقتە دەپتىرىڭلارغــا بىــر كومپيۇتېــر تاختىســى ســىزىپ، ســوزۇق تاۋۇشلارنى 
ئورۇنلاشتۇرغان ئىدىڭلار. ئەمدى شۇ رەسىمگە ئۈزۈك تاۋۇشلارنى ئورۇنلاشتۇرۇڭلار.  

ئۈلگە:

9. تۆۋەندىكى ئىسخېمىنى كۆزىتىڭلار ۋە ئىسخېمىغا ئاساسەن بوشلۇقلارنى تولدۇرۇڭلار. 

1. ســۆز تۈركۈملىــرى چــوڭ جەھەتتىن 
ئۈچ تۈرگە بۆلىنىدۇ. بۇلار: 

)1

)2

)3

ئىككىگــە  ســۆزلەر  مۇســتەقىل   .2
بۆلىنىدۇ. بۇلار:

)1

)2

..................................................................... ئىســىم—   .3
گۇرۇپپىسىغا كىرىدۇ.

• ئەخلاق-پەزىلەت دېگەندە ئېسىڭلارغا نېمىلەر كېلىدۇ؟	
• دوســتلىرىمىزغا، ساۋاقداشــلىرىمىزغا يــاردەم قىلىــش نېمىشــقا ئىنتايىــن 	

مۇھىم؟

ئەخلاق-پەزىلەت يەتتىنچى بۆلەك

دەرسكە 
تەييارلىق

25-دەرس

قول قايرىشىش
      ئايشەم پەيزۇللا قاتارلىقلار	

)ھېكايە(

تۇرســۇن بىلــەن قــول قايرىشىشــتا يېڭىلىــپ قالغــان 
يالقــۇن ساۋاقداشــلىرى ئالدىــدا بــەك خىجىــل بولــۇپ 
ــەن:  ــك بىل ــۇننىڭ كۆرەڭلى ــپ، تۇرس ــە كېلى ــى. يەن كەتت
»يالقــۇن ئــۇكا، غوجــاكاڭ بىلــەن قــول قايرىشىشــىڭغا 
تېخــى خېلــى ۋاقىــت بــار. ئــاۋۋال ئــۈچ ياشــلىق 
ئــۇكاڭ بىلــەن قــول قايرىشــىپ كېلــە« دېگــەن گېپــى 

ئۇنىڭغا تېخىمۇ ھار كەلدى. 

— ســەن تــولا كۆرەڭلــەپ كەتمــە! قــاراپ تــۇر، 
بىــر كۈنــى ســېنى يېڭىۋالمىســام »يالقــۇن« دېگــەن 

ئىسمىمنى ئۆزگەرتىۋېتىمەن!

يالقــۇن شــۇنداق دېگىنىچــە كەينىگــە بۇرۇلۇپــۇ 
ــى  ــەر كۈن ــۇ ھ ــپ، ئ ــۇنىڭدىن تارتى ــدى. ش ــپ قال كېتى

ســەھەر تــۇرۇپ چېنىقىشــقا باشــلىدى. تاتلىــق ئۇيقۇدىــن كېچىــش تــەس، چېنىقىــش ئادەمنــى ھاردۇرۇۋىتىدىغــان 
بىــر ئىــش بولســىمۇ، ئــۇ چىشــىنى چىشــلەپ مەشــىق قىلىــۋەردى. شــۇ تەرىقىــدە بىــر ئــاي ئۆتتــى. ئەمــدى ئۇنىــڭ 

بىلەكلىرىگە خېلى كۈچ كىرىپ قالغاندەك قىلاتتى.

بىر كۈنى، يالقۇن سىنىپتا دەرس تەكرارلاپ ئولتۇرغان تۇرسۇننىڭ ئالدىغا كەلدى— دە:

— ئاغىنــە، بىــر ئاينىــڭ ئالدىــدا ســاڭا دېگــەن ھېلىقــى گېپىــم ئېســىڭدە بــاردۇ؟! قېنــى، بىــر قــول قايرىشــىپ 
باقمايمىزمۇ؟— دېدى.

تۇرســۇن تويۇقســىز ئېيتىلغــان بــۇ گەپتىــن ســەل مەڭــدەپ قالــدى، ئەمما ئۆزىنى تېــزلا ئوڭشــىۋېلىپ ئورنىدىن 
لىككىدە تۇردى ۋە ساۋاقداشلارغا:

— مــاۋۇ »شــاكىچىك« يېڭىلگىنىگــە تــەن بەرمــەي، غوجاكىســىدىن يەنــە ئەدىپىنــى يېگىلــى كەپتــۇ. ئۆزۈمنــى 
ــەنت  ــە پىس ــۇ گەپلەرگ ــۇن ب ــدى. يالق ــۆرۈڭلار!— دەپ ۋارقىرى ــپ ك ــى، كېلى ــاي، قېن ــىتىپ قوي ــر كۆرس ــە بى يەن

قىلمىدى. ئۇنىڭ كۆڭلىدە پەقەتلا يېڭىش ئىشەنچى لاۋۇلداپ تۇراتتى. 

بالــىلار ئىككىســىنى ئورىۋېلىشــتى. يالقــۇن تۇرســۇننىڭ قولىنــى چىــڭ تۇتــۇپ كۆزىنىــڭ قۇيرۇقىــدا ئۇنىڭغــا بىر 
قارىۋەتتــى-دە، ئانچــە كۈچىمــەيلا ئۇنىــڭ قولىنــى قايرىۋەتتــى. ســىنىپتا چــاۋاك ساداســى كۆتۈرۈلــدى. لېكىــن، 
تۇرســۇن يېڭىلگەنلىكىگــە تــەن بەرمــەي بىرقانچــە قېتىــم تۇتۇشــتى، ئەممــا يەنــىلا يېڭىلىــپ قالــدى. ئــۇ 
ئوڭايســىزلانغان ھالــدا بىــردەم ئۈن-تىنســىز ئولتــۇرۇپ كەتتــى. كېيىــن قايىــل بولغــان ھالــدا يالقۇننىــڭ 

مۈرىسىگە ئۇرۇپ قويۇپ: 

— بولىدىكەنسەن جۇمۇ، دېگىنىڭنى قىلدىڭ!— دېدى.	

كۆنۈكمــە

1. تېكىستكە ئاساسەن، تۆۋەندىكى سوئاللارغا جاۋاب بېرىڭلار. 

1( دەســلەپكى قــول قايرىشىشــتا يېڭىلىــپ قالغــان يالقــۇن، كېيىــن تۇرســۇننى قانــداق قىلىــپ 
يېڭىۋالدى؟

2( يالقۇن نېمە ئۈچۈن ئۆزىگە شۇنچىۋالا ئىشىنىدۇ؟

3(  چېنىقىشنىڭ قانداق پايدىسى بار؟

يناپ باققانمۇ؟ يۇنىنى بىلەمسىز؟ سىز ئو 4( قول قايرىشىش ئو



108

2. تۆۋەندىكى سۆز ۋە ئىدىيۇملارنىڭ مەنىسىنى يېزىڭلار، ئاندىن جۈملە تۈزۈڭلار.

جۈملەملۇغەتتىكى مەنىسىيېڭى سۆزلەر

كۆرەڭلىك بىلەن

ھار كەل-

مەڭدەپ قال-

لىككىدە

تەرىقىدە

پىسەنت قىلـ ــ

ئىشەنچ

ئوڭايسىزلانغان ھالدا

ئۈن-تىنسىز

قايىل بول-

ئۇيقۇدىن كېچىش

چىشىنى چىشلە-

ئۆزىنى ئوڭشىۋالـ -

تەن بەر-

3. تۆۋەندىكى جۈملىلەرنىڭ مەنىسنى توغرا ئىپادىلەپ بېرىدىغان جاۋابنى تاللاڭلار. 

1( يالقۇن بۇ گەپلەرگە پىسەنت قىلمىدى. 

          ئا( يالقۇن بۇ گەپلەرنى ئاڭلىيالمىدى. 

          ئە( يالقۇن بۇ گەپلەرنى مۇھىم دەپ قارىمىدى. 

          ب( يالقۇن بۇ گەپلەرگە كۈلمىدى.             

 2( ئۇ ئوڭايسىزلانغان ھالدا بىردەم ئۈن-تىنسىز ئولتۇرۇپ كەتتى. 

              ئا( ئۇ بىئارام بولۇپ نېمە دېيىشىنى بىلەلمەي قالدى.

              ئە( ئۇ نېمە دېيىشىنى بىلەلمەي بىر ھازا جىمىپ كەتتى.

              ب( ئۇ بىرنەرسە دېمەكچى بولدى، لېكىن ۋاز كەچتى. 

3( بولىدىكەنسەن جۇمۇ، دېگىنىڭنى قىلدىڭ!

              ئا( يارايسەن! قىلىمەن دېگەننى قىلدىڭ. 

              ئە( چوڭ بولىسەن، ئارزۇلىرىڭ ئەمەلگە ئاشىدۇ.

              ب( سەن مەۋجۇت بولساڭلا، قىلىمەن دېگىنىڭنى قىلالايسەن.

ۋەقــە ياكــى ھادىســەلەر تىلغــا ئېلىنغــان تېكىســتلەرنى »ھېكايــە« دەيمىــز. ھېكايــەدە مۇنــۇلار 
بولىدۇ: 1( ۋەقە 2( يەر 3( ۋاقىت 4( كىشىلەر

4. تۆۋەندىكى جەدۋەلنى تولدۇرۇڭلار.

تۈرگــە  قايســى  تېكىســت  ماۋزۇلــۇق  قايرىشــىش«  »قــول 
ئائىــت؟

تېكىستتە تىلغا ئېلىنغان ۋەقە نېمە؟

تېكىستتىكى ۋەقە نەدە يۈز بەرگەن؟

تېكىستتە قايسى كىشىلەر بار؟

بۇ تېكىستتىن نېمىلەرنى ئۆگەندىڭىز؟

26-دەرس

نەشپۈت يېيىش
ئابلەت قاسىم قاتارلىقلار

)ھېكايە(

بىــر بــالا بازارغــا بېرىــپ، قايتىشــىدا بىــر ســومكا نەشــپۈت ســېتىۋاپتۇ. ئــۇ يــول بويــى توختىمــاي نەشــپۈت يەپ 
مېڭىپتــۇ. يېرىــم يولغــا كەلگەنــدە، قورســىقى ناھايىتــى قاتتىــق تولغــاپ ئاغىرىپتــۇ. بــالا نەشــپۈتنى جىــق 
يەۋەتكەنلىكىنــى ئــويلاپ، سومكىســىغا قارىســا، شــۇنچە جىــق نەشــپۈتتىن ئــاران ئىككــى تــال قالغىنىنــى كۆرۈپتۇ. 
ئــۇ ئۆيگــە كېلىــپ، نەشــپۈتنى دادىســىغا: »يــەڭ« دەپ بېرىپتــۇ. دادا ئوغلىدىــن خۇرســەن بولــۇپ، نەشــپۈتنى 
قولىغــا ئاپتــۇ. بــالا ئىچكىرىكــى ئۆيگــە كىرىــپ قــاراپ تۇرســا، دادىســى بىــر تــال نەشــپۈتنى ئــۆزى يــەپ، بىرىنــى 

بوۋىسىغا بېرىپتۇ. 

شــۇ كۈنــى كەچتــە بــالا، ئۇنىــڭ ئاتا-ئانىســى، بوۋا-مومىســى ۋە سىڭلىســى داســتىخانغا جــەم بولــۇپ، تامــاق 
يېيىــش ئۈچــۈن ئولتۇغانــدا، بوۋىســى ھېلىقــى بىــر تــال نەشــپۈتنى ئەكىلىــپ پىچــاق بىلــەن ئالتــە پارچــە قىلىــپ 
بۆلــۈپ: »قېنــى، نەشــپۈتكە ئېغىــز تېگىــڭلار« دەپتــۇ. بــالا بــۇ ئىشــقا ھەيــران قېلىــپ: »بــوۋا، ئازغىنــا نەرســىنى 

ئۆزىڭىــز يېســىڭىز بولمامــدۇ؟« دەپتــۇ. بــوۋاي مەنىلىــك كۈلــۈپ: »تــەڭ يېگــەن تەنگــە ســىڭەر، يالغــۇز يېگــەن 
يەرگــە ســىڭەر. بىــز بىــر ئائىلــە كىشــىلىرى، شــۇڭا بىللــە يېيىشــىمىز لازىــم« دەپتــۇ. بــالا بوۋىســىنىڭ بــۇ ئىشــىدىن 
چوڭقــۇر تەســىرلىنىپتۇ ۋە شــۇنىڭدىن تارتىــپ ھەرۋاقىــت ئائىلىســىدىكىلەرنى ئويلايدىغــان، ياخشــى نەرســە 

بولسا ئۇلارغا قىسىنىدىغان بوپتۇ. 

كۆنۈكمــە

1. تېكىستكە ئاساسەن، تۆۋەندىكى سوئاللارغا جاۋاب بېرىڭلار. 

يىگە قانچە نەشپۈت ئېلىپ كەلدى؟ نېمە ئۈچۈن؟ 1( بالا ئۆ

2( بوۋاي نەشپۈتنى كىمگە بەردى؟

3( بالا نەشپۈتنى نېمىشقا ئاپىسى بىلەن سىڭلىسىغا بەرمىدى؟

4( ئەگەر ئۇ بالىنىڭ ئورنىدا سىز بولغان بولسىڭىز، قانداق قىلاتتىڭىز؟ 

2. ھېكايىنى ئۆز چۈشەنچەڭلار بويىچە بايان قىلىپ بېرىڭلار.

3. تۆۋەندىكى سۆز ۋە سۆز بىرىكمىلىرىنىڭ مەنىسىنى يېزىڭلار، ئاندىن جۈملە تۈزۈڭلار.

جۈملەممەنىسىيېڭى سۆزلەر

بازار

توختىماي

ئاران

خۇرسەن بول-

بوۋا

جەم بول-

ئېغىز تەگ-

ئازغىنا

تەسىرلەن-

مۇھىــم تارىخىــي شەخســلەرگە ئائىــت، چوڭقــۇر مەنىگــە ئىگــە، خەلــق ئومۇميۈزلــۈك قوبــۇل 
قىلغان سۆزلەرنى »ئەقلىيە سۆزلەر« دەيمىز.

4. تۆۋەندىكى ئەقىلىيە سۆزلەرنى چۈشەندۈرۈپ بېقىڭلار. 

ئىنسان بىلىم بىلەن ھەممە ئىشنى قىلالايدۇ.

		   	    — يۈسۈپ خاس ھاجىپ
ئېغىر يۈكۈڭنى باشقىلارغا ئارتما.

— مەھمۇد قەشقىرى 			 
بىلمىگەننى سوراپ ئۆگەنگەن ئالىم بولۇر،
تارتىنىپ سورىمىغان ئۆزىگە زالىم بولۇر.

	               — ئەلىشىر نەۋايى
بىلىمى يوق كىشى جېنى يوق مۇردىغا ئوخشايدۇ.

             — ئابدۇللاھ خاراباتى

5. تۆۋەندىكى جەدۋەلنى تولدۇرۇڭلار.

بۇ دەرستىكى تېكىستنىڭ ئىسمى

ژانىرى

ۋەقە

يەر

كىشىلەر

ۋاقىت

27-دەرس

ئوقۇتقۇچى
ئابلىكىم روزى

)شېئىر(

ئوقۇتقۇچى دەپ،
ئالغاندا تىلغا.

ھۆرمەت-تەشەككۈر،
تولىدۇ دىلغا.

مېھرىبان ئۇلار،
ئاتا-ئانىدەك.
بىزمۇ ئۇلارغا،

ئەزىز بالىدەك.

بىز گويا كۆچەت،
سۇ بېرەر بىزگە.

جاپالىق مېھنەت،
سىڭدۈرەر بىزگە.

بەرگەچكە بىلىم،
ئوقۇتقۇچىمىز.

ئاشتى كۈنسېرى،
زېھنى كۈچىمىز.

بىزگە ھەر ئىشتا،
بولىدۇ ئۈلگە.

سادىق ھەر قاچان،
ۋەتەنگە-ئەلگە.

تەربىيىلەر بىزنى،
ئەخلاقلىق قىلىپ.

ۋەتەن ئىشىغا،
ياراملىق قىلىپ.

شۇڭا ئۇلارنى،
قىلىمىز ھۆرمەت.

چىن قەلبىمىزدىن،
ياغىدۇ رەھمەت.

ياخشى ئۆگىنىپ،
باسىمىز ئالغا.

قەدەم تاشلايمىز،
گۈزەل ئىقبالغا! ...

كۆنۈكمــە

1. شېئىرنى ھېسسىياتلىق ۋە راۋان ئوقۇڭلار. 

2. شېئىرغا ئاساسەن، تۆۋەندىكى سوئاللارغا جاۋاب بېرىڭلار.  

كى نېمىگە ئوخشىتىلغان؟ ئوقۇغۇچىلارچۇ؟ 1( شېئىردا ئوقۇتقۇچى كىمگە يا

2( نېمە ئۈچۈن ئوقۇتقۇچىلارغا تەشەككۈر ئېيتىدۇ؟

3( سىزمۇ ئوقۇتقۇچىلىرىڭىزنى ياخشى كۆرەمسىز؟ نېمىشقا؟

4( سىز چوڭ بولغاندا نېمە ئىش قىلىسىز؟

3.  تۆۋەندىكى جەۋەلنى تولدۇرۇڭلار. 

جۈملەملۇغەتتىكى مەنىسىيېڭى سۆزلەر

تىلغا ئال-

ھۆرمەت

مېھرىبان

ئەزىز

مېھنەت

كۈنسېرى

زېھىن

ئۈلگە

سادىق

ياراملىق

ئىقبال

4. شېئىرنىڭ 1-، 4-، 6-، 8- كۇپلېتلىرىنى نەسىر )جۈملە( شەكلىگە ئايلاندۇرۇڭلار.  

5. بوش ئورۇنلارنى مۇۋاپىق سۆزلەر بىلەن تولدۇرۇڭلار.

ئىقبال     ۋەتەن    ياراملىق     ئانىمىز    پايدىلىق  ھۆرمەت

1( ئوقۇتقۇچىلىرىمىزنى  .......................................... قىلىشىمىز كېرەك. 

2( ئوقۇتقۇچىلىرىمىز بىزگە، .......................................... ۋە خەلققە .......................................... بولۇشنى ئۆگىتىدۇ. 

3( بىز كەلگۈسىدە .......................................... ئەۋلادلاردىن بولۇپ يېتىشىپ چىقىمىز. 

4( بىزنىڭ تۇنجى ئوقۇتقۇچىمىز ..........................................دۇر.

ــى  ــز بىزگــە گــۈزەل .......................................... ئۈچــۈن ياخشــى ئوقۇشــىمىز كېرەكلىكىن 5( ئوقۇتقۇچىمى
ئېيتتى. 

5. ئوقۇتقۇچى ھەققىدە ئۆز ھېس-تۇيغۇڭلارنى ئىپادىلەپ بىر پارچە شېئىر يېزىڭلار.  

تۆۋەندىكــى  سېلىشــتۇرۇپ،  شــېئىرىنى  ئۆزۈڭلارنىــڭ  بىلــەن  تېكىســتى  دەرســنىڭ  بــۇ   .6
جەدۋەلنى تولدۇرۇڭلار.	  

بۇ دەرسنىڭ تېكىستىمېنىڭ شېئىرىم

شېئىرنىڭ ماۋزۇسى

شائىرنىڭ ئىسىم-فامىلىسى

شېئىرنىڭ كۇپلېت سانى

شېئىردىكى ھېس-تۇيغۇ جۈملىسى

28-دەرس

ئۇيغۇر تىلى بىلىملىرى

ئىسىم

     ئىسىمنىڭ مەنىسى

ئــادەم ۋە نەرســىلەرنىڭ، ۋاقىــت ۋە ئورۇننىــڭ نامىنــى بىلدۈرىدىغان ســۆزلەر ئىســىم دەپ ئاتىلىدۇ.  ئىســىملار 
»كىــم«، »نېمــە«، »قاچــان«، »قەيــەر« دېگــەن ســوئاللارغا جــاۋاب بولىدىغــان ســۆزلەرنىڭ ھەممىســىنى ئــۆز 
ئىچىگــە ئالىــدۇ. ئىســىملارغا ئادەملــەر ئۈچــۈن »كىــم، كىملــەر«، نەرســىلەر ئۈچــۈن »نېمــە، نېمىلــەر«، يەر-جــاي 

ناملىرى ئۈچۈن »قەيەر«، ۋاقىت ئۈچۈن »قاچان« دېگەن سوئاللارنى قويىمىز. مەسىلەن:

− كىم؟ / ئوقۇتقۇچى، دوختۇر، جەڭچى، ئەخمەت، ئايشەم، ئانا …

− نېمــە؟ / ئــات، تۆگــە، قوڭغــۇز، تــاش، ســۇ، دەرەخ، بۇغــداي، ئــۆي، ھــويلا، بــوران، يامغۇر، جەڭ، سىياســەت، 
ھۆكۈمەت، ئويۇن، كۈلكە، ھۇجۇم، خۇشاللىق، قەھرىمانلىق …

− قەيــەر؟ / ئۈرۈمچــى، تۇرپــان، ئىســتانبۇل، ياپونىيــە، شــىمالىي ياۋرۇپــا، ئاتلانتىــك ئوكيــان، مەكتــەپ، ئــۆي 
…

ـــ قاچان؟ / بۈگۈن، ئەتە، ھازىر، جۈمە، شەنبە ...

     ئىسىمنىڭ تۈرلىرى

1. ئۇيغــۇر تىلىدىكــى ئىســىملار مەنــە جەھەتتىكــى خۇسۇســىيىتى ياكــى شــەيئىلەرنىڭ ئالاھىدىلىكىگــە 
ئاساسەن، ئومۇمىي ئىسىم ۋە خاس ئىسىم دەپ ئىككى تۈرگە بۆلۈنىدۇ.

ــي  ــان ئىســىملارنى ئومۇمى ــى بىلدۈرىدىغ ــاق نامن ــۈن ئورت ــى شــەيئى ئۈچ ــر تىپتىك ــىم: بى ــي ئىس 1( ئومۇمى
ئىسىم دەيمىز. ئومۇمىي ئىسىملار تىلدىكى ئىسىملارنىڭ ئاساسىي قىسمىنى تەشكىل قىلىدۇ. مەسىلەن:

تاغ، ئادەم، شەھەر، نەزەرىيە، سىياسەت ...

2( خــاس ئىســىم: بىــر تىپتىكــى شــەيئىلەرنى بىر-بىرىدىــن پەرقلەنــدۈرۈش رولىنــى ئوينايدىغــان مەخســۇس 
نــاملار خــاس ئىســىم دېيىلىــدۇ. يەنــى، كىشــى ئىســىملىرى، يەر-جــاي ناملىــرى، تەبىئىــي جۇغراپىيەلىــك نــاملار، 
ــقلار  ــرى قاتارلى ــڭ ناملى ــرى، كىنو-تىياتىرلارنى ــال ناملى ــرى، كىتاب-ژۇرن ــڭ ناملى ــورگان، گۇرۇھلارنى ــەت، ئ دۆل

خاس ئىسىملارغا كىرىدۇ. مەسىلەن:

تەڭرىتاغ، ئەخمەت، گۈلشەن، ئۈرۈمچى، ياپونىيە، »تارىم غۇنچىلىرى«، »مۈشۈك بىلەن چاشقان« ... 

      ئىسىمنىڭ بىرلىك شەكلى ۋە كۆپلۈك شەكلى

 ئىســىمغا »+لار/+لەر« قوشۇمچىســى قوشــۇلمىغاندا، ئىســىملار بىرلا شــەيئىنى بىلدۈرىدۇ. بۇ خىل شــەكىلنى 
»ئىســىمنىڭ بىرلىــك شــەكلى« دەپ ئاتايمىــز. »+لار/+لــەر« قوشۇمچىســى قوشــۇلغاندا بولســا، ئىككىدىــن كــۆپ 

شەيئىنى بىلدۈرىدۇ. بۇنداق شەكىلنى »ئىسىمنىڭ كۆپلۈك شەكلى« دەيمىز. مەسىلەن:

   بىرلىك شەكلى              كۆپلۈك شەكلى

كىتاب                        كىتابلار 	

قەغەز                       قەغەزلەر 	

بالا                          بالىلار  	

شەھەر                      شەھەرلەر 	

كۆنۈكمــە

1. تۆۋەندىكى پارچىلاردىن ئىسىملارنى تېپىپ چىقىڭلار. 

يىگە قايتاشىدا نەشپۈتلەرنى يەۋەتتى. 1( بالا بىر كۈنى بازاردىن نەشپۈت ئېلىپ، ئۆ

2( بىــر كۈنــى، ھەســەل ھەرىســىنى تۇتــۇپ قەغــەز خالتىغــا ســالدىم. گۈللۈكىمىزگــە قايتىــپ 

يــۇپ بەرگــەن ھەرىلــەر ئىكەنلىكىنــى دەلىللــەش ئۈچۈن،  كەلگــەن ھەســەل ھەرىلىرىنىــڭ مــەن قو

يدۇم.  يۇپ قو ئۇلارغا ئاق رەڭ بىلەن بەلگە قو

يا بىر، خەۋەر كەلدى گو 	 )3

سولدى دېگەن قىزىلگۈل. 	

ۋەتەن ئۈچۈن جان پىدا، 	

ئەمەسمىدى رىزۋانگۈل! 	

2. ئىسىملار قايسى سوئاللارغا جاۋاب بولۇپ كېلىدۇ؟

3. ئىسىملارنىڭ كۆپلۈك شەكلى قانداق ياسىلىدۇ؟

 4. ئومۇمىي ئىسىم ۋە خاس ئىسىملارغا بەشتىن مىسال يېزىڭلار. 

مەشــىق باغچىســى

1. تۆۋەندىكى ئۆزئارا ماس كېلىدىغان سۆز بىرىكمىلىرىنى سىزىق بىلەن تۇتاشتۇرۇڭلار. 

بايراق 	 				   كۆككە بوي سوزغان

كېپىنەكلەر 				   تەرەپ-تەرەپلەرگە تۇتاشقان 

قاتار- قاتار تېرەكلەر 				   قاينام-تاشقىنلىققا چۆمگەن

مەھەللە يوللىرى 				   بەس-بەستە سايراۋاتقان 

قۇشلار 					    پىلدىرلاپ ئۇچۇۋاتقان

مەكتەپ 					    كۆكتە لەپىلدەۋاتقان 

2. تۆۋەندىكى يېقىن مەنىلىك سۆزلەرنى ئۆزئارا تۇتاشتۇرۇڭلار.  

تىمتاس

پىسەنت قىلماسلىق

مەڭدەپ قال- 

تەن بەرمەسلىك 

ئوڭايسىزلان-

قايىل بول- 

تۈس 

جىلۋە لىق- 

تەمتىرىمەك، ھاڭۋېقىپ قال-

نۇر چاچ-، يالتىرا-

رازى بول-، ئېتىراپ لىق-  

قوبۇل قىلماسلىق، قايىل بولماسلىق

جىمجىت

مۇھىم دەپ قارىماسلىق

رەڭ، تاشقى كۆرۈنۈش

تەڭقىسلىقتا قال-، بىئەپ ھېس لىق-

3. تۆۋەندىكى تېپىشماقلارنىڭ جاۋابىنى تېپىڭلار.

بىر بەرگىدە بولىدۇ،
سان-ساناقسىز مېۋىسى.

يېسەڭ شۇنچە لەززەتلىك،
تىلنى يارار شىرنىسى؟

4. تۆۋەندىكــى جۈملىلەرنــى ئوقــۇپ، توغــرا بولمىغــان ســۆزلەرنىڭ ئاســتىغا ســىزىڭلار ۋە 
توغرىلاپ يېزىڭلار. 

1( كۆرۈڭگەن تاغ يىراخ ئەمەس.

.....................................................................................................................................................................................................................................

2( ئوقۇغۇچىلار مەيداڭغا سۇ چاشتى.

.....................................................................................................................................................................................................................................

3( ئىشىكنى ئاشما.

.....................................................................................................................................................................................................................................

4( ئۇلار كۆكتاتلارنى ئاخلاپ بوپتۇ.

.....................................................................................................................................................................................................................................

5. ئائىلىڭىزدە قانداق ۋەزىپىلىرىڭىز بار، قايسى ئىشلارنى قىلىسىز؟ ئېيتىپ بېرىڭ.

يېزىقچىلىق مەشىقى

6. ئانىڭىزنىڭ ئۆيدىكى بىر كۈنلۈك پائالىيىتىنى كۆزىتىڭ ۋە تۆۋەندىكى جەدۋەلنى تولدۇرۇڭ.

بىر كۈن ئىچىدە ئانام قىلغان ئىشلار

بىــر كــۈن ئىچىــدە ئانــام ئــەڭ كــۆپ ئىشــلەتكەن 
ســۆزلەر

مېنىڭ ھېس قىلغانلىرىم

ئانامغا ئېيتىدىغانلىرىم

ئانامغا ياردەملىشىش ئۈچۈن قىلالايدىغانلىرىم

چــوڭ بولغانــدا، ئانــام ئۈچــۈن قىلىــپ بەرمەكچــى 
بولغانلىرىم

7. تۆۋەندىكى سۆزلەرنى ئىككى گۇرۇپپىغا ئايرىپ، بوش ئورۇنغا يېزىڭلار. 	

شــەھەر، تــاغ، ئىنســان، كىتــاب، مەكتــەپ، قەلــەم، قەشــقەر، تەڭرىتېغــى، رىزۋانگــۈل، 
ســادىر پالــۋان، ئۇيغــۇر تىل-ئەدەبىياتــى دەرســلىكى، مەمتىلــى ئەپەندى ئوتتــۇرا مەكتىپى، 

مــاي قەلــەم

        



121

29-دەرس

ھېيت كۈنى
قادىر ئارسلان

)ھېكايە(

ئېرپــان بىلــەن مــەن ئــۇدۇل قوشــنا ئىــدۇق، يەنــە كېلىــپ بىــر ســىنىپتا ئوقۇيتتــۇق. مەكتەپكــە بىللــە باراتتــۇق، 
مەكتەپتىــن بىللــە قايتاتتــۇق، مەھەللىدىكــى ئويۇنلاردىمــۇ بىللــە ئىــدۇق. بــەزى ئاخشــاملىرى تاپشــۇرۇقنى 

ئۇنىڭكىدە، بەزى ئاخشاملىرى بىزنىڭكىدە ئىشلەيتتۇق. 

بىــرەر ئاينىــڭ ئالدىــدا ئاپــام بىلــەن ئېرپاننىــڭ ئاپىســى نېمــە توغرۇلــۇق  تەرگىشــىپ قالدىكىنتــاڭ، بىــر-
بىرىنىــڭ چىرايىغىمــۇ قاراشــمايدىغان بولــۇپ قالــدى. ئاپــام: »ئەمــدى ئــاۋۇ قوشــنىمىزنىڭ بالىســى بىلــەن 
ــار  ــۈم ب ــدەك ئۆتك ــەن بۇرۇنقى ــان بىل ــڭ  ئېرپ ــن، مېنى ــەن. لېكى ــدى كەســكىنلىك بىل ــا!« دې ئارىلاشــقۇچى بولم
ئىــدى. شــۇ گــەپ بولــۇپ ئەتىســى ئەتىگەنــدە ئۆيدىــن چىقىشــىمغا،  ئېرپــان بىلــەن دوقۇرۇشــۇپ قالدىــم. قىزىــق 
ئىــش، ئىككىمىــز مەسلىھەتلىشــىۋالغاندەكلا، بىر-بىرىمىزگــە گەپمۇ قىلمــاي، ئىلگىرى-كېيىن بولــۇپ پەلەمپەيدىن 
چۈشــتۇق. بىنادىــن چىققاندىمــۇ  ئېرپــان ئالدىــدا، مــەن ئارقىــدا ماڭدىــم. بۇرۇلــۇپ قارىســام، ئاپــام دېرىزىگــە 

		 يۈزىنى يېقىپ قاراپ تۇرۇپتۇ.

ــدۈم.  ــدى، مەنمــۇ كۈل ــاراپ كۈل ــۇپ ق ــاڭا بۇرۇل ــدى ۋە م ــان مېڭىشــتىن توختى ــن چىقىشــىمغا، ئېرپ ھويلىدى
شــۇنىڭ بىلــەن  ئىككىيلــەن بۇرۇنقىــدەك قاتارلىشــىپ ماڭــدۇق. قىزىــق ئىكــەن بــۇ ئانىلىرىمىــز، ئۆزلىــرى يامــان 

بولۇشۇپ قېلىشسا، بىزنىمۇ يېقىن ئۆتكىلى قويمايدىكەن. 

• بىزنىڭ  قانداق ھېيت-بايراملىرىمىز بار؟	
• ھېيت-بايراملاردا سىزنى ئەڭ خۇشال قىلىدىغىنى نېمە؟	

مىللىي كىملىك سەككىزىنچى بۆلەك

دەرسكە 
تەييارلىق

ئىككــى ئانىنىــڭ قېيىدىشــىپ قېلىشــى بىزگــە بىــر مۇنچــە  قولايســىزلىقلارنى كەلتــۈردى.  ئەمــدى بىــز بىللــە 
دەرس تەكرارلىيالمايتتــۇق. ھويلىــدا ئوينىغانــدا، قاچــان ئاپىمىــز كــۆرۈپ قېلىــپ چاقىرىۋالىدىكىــن، دەپ دەككە-

دۈككە بولۇپ كۆڭۈللۈك ئوينىيالمايتتۇق. ئىشقىلىپ، ئىشلىرىمىز بۇرۇنقىغا ئوخشىمايلا قالدى.

شــۇ تەرىقىــدە بىــر ئــاي ئۆتــۈپ كەتتــى، ئانىلىرىمىــز ياخشىلىشــىپ قالىدىغانــدەك قىلمايتتــى. ئــۈچ كۈندىــن 
كېيىــن قۇربــان ھېيــت بولاتتــى. بىلىــم ئاشــۇرۇش ئۈچــۈن چــەت ئەلگــە كەتكىنىگــە يېرىــم يىــل بولــۇپ قالغــان 
ــەن  ــا بۇرۇنقــى ھېيتلاردىكىــدەك  ئېرپــان بىل ــا دادام يــوق، ي ــە بولالمايتتــى. ي ــەن بىلل ــز بىل ــا بى ــۇ ھېيتت دادام ب

ئۆزئارا ھېيتلىشالماي، كۆڭلۈم تازا يېرىم بولىدىغان بولدى – دە! 

ئىچ پۇشۇقۇمنى  ئېرپانغا ئېيتىپ:

ــاداۋەت ســاقلىماڭلار« دەيدىكــەن،  ــۈڭلار، ئ ــم »ياخشــى ‍ئ‍ۆت ــە دائى ــە ئىكــەن، بىزگ ــەك غەلىت — چــوڭلار ب
ئۆزلىرى بۇنىڭغا ئەمەل قىلمايدىكەن، — دېدىم.

— شــۇ ئەمەســمۇ! — دېــدى  ئېرپــان، — ھېيتتــا ئىككىمىــز ھېيتلىشــىۋېرەيلى. كىــم بىلىــدۇ، شــۇ ســەۋەب 
بىلەن ئۇلار ئەپلىشىپ قالامدۇ تېخى!

ھېيتنىــڭ بىرىنچــى كۈنــى ســائەت ئــونلاردا ئىشــىك چېكىلــدى. ئىشــىكنى ئاچســام، ئېرپــان ئىكــەن. ئۇ ئۈســتى 
داســتىخان بىلــەن يېپىلغــان چــوڭ تاۋاقنــى ئىككــى قــوللاپ كۆتۈرۈۋالغانىــدى. مــەن بىــر نېمــە دېگۈچــە، ئاپــام 

چىقىپ قالدى.  ئېرپان:

— ئەسســالامۇ ئەلەيكــۇم، گۈزەلنــۇر ھــەدە، قۇربــان ھېيتىڭىزغــا مۇبــارەك بولســۇن! — دەپ ســالام 
بەرگىنىچە كىرىپ كەلدى.

ــى، ئۆيگــە  ــدا، — قېن ــام تەمتىرىگــەن ھال ــدى ئاپ ــارەك بولســۇن! — دې — ســىز ... ســىزنىڭكىگىمۇ مۇب

كىرىڭ ... 

ــا  ــن ئاپامغ ــاراپ، ئاندى ــاڭا ق ــان م ــدى  ئېرپ ــارەك بولســۇن! — دې ــۇ مۇب ــاداش، ســېنىڭ ھېيتىڭغىم — ئ
بۇرۇلــدى، — گۈزەلنــۇر ھــەدە، ئاپــام: »ســەمىجاننىڭ دادىســى ئۆيــدە يــوق، گۈزەلنــۇرلار قۇربانلىــق قىلالمىــدى، 

بۇ بىر سان گۆشنى ئەكىرىپ بەر، بىللە قۇربانلىق قىلغىنىمىز بولسۇن« دەيدۇ. شۇڭا، ئاز بولسىمۇ ...

ئاپامنىڭ كۆزلىرىگە غىللىدە ياش كەلدى.

— بــۇ ... بــۇ ... بــەك ئــاۋارە بوپســىلەر، بۇنــداق قىلمىســاڭلارمۇ بولاتتىغــۇ، — ئاپامنىــڭ ئــاۋازى تىتىــرەپ 
كەتتى، — دادىڭىز، ئاپىڭىزغا رەھمەت، سىزگىمۇ رەھمەت، جېنىم بالام.

ئاپــام تاۋاقنــى ئېلىــپ ئىتتىــك ئۆرۈلــۈپ ئاشــخانا ئۆيگــە كىرىــپ كەتتــى. مــەن  ئېرپاننــى مۈرىســىدىن 
قۇچاقلىغىنىمچە مېھمانخانىغا باشلىدىم ... 

چۈشــتىن كېيىــن، ئېرپــان ئىككىيلــەن پەلەمپەيدىــن تــەڭ چۈشــۈپ، ساۋاقداشــلىرىمىزنىڭ ئۆيىگــە ھېيتلىغىلــى 
ماڭــدۇق. كەچتــە قايتىــپ كەلســەك، ئاپــام بىلــەن  ئېرپاننىــڭ ئاپىســى دەرۋازا ئالدىــدا ئۇچــراپ قالــدى. ئــۇلار 

قولتۇقلىشىپ دوستلىرىنىڭ ئۆيىگە ھېيتلىغىلى مېڭىپتۇ. 	

كۆنۈكمــە
1. تېكىستنىڭ مەزمۇنىغا ئاساسەن بوش ئورۇننى تولدۇرۇڭلار. 

ۋاقىت

كىشىلەر )پېرسوناژلار(

ئورۇن

ۋەقەلىك

يازغۇچىنىڭ بۇ ھېكايە ئارقىلىق بىزگە دېمەكچى بولغانلىرى

2. تۆۋەندىكــى ســۆزلەرنىڭ مەنىســىنى چۈشــەنچەڭلار بويىچــە يېزىــپ بېقىــڭلار، كېيىــن لۇغەتتىــن 
ئىزدەڭلار. 

لۇغەتتىكى مەنىسىپەرىزىميېڭى سۆزلەر
تەرگىشىپ قال-

چىرايىغا قارىماسلىق
دوقۇرۇشۇپ قال-

دەككە-دۈككە بول-
ئاداۋەت ساقلا-

قېيىدىشىپ
كۆڭۈللۈك

ياخشىلىشىپ قال-
تەرىقىدە

كۆڭلى يېرىم بول-
ئەپلىشىپ قال-

غىللىدە

3. بېرىلگەن سۆزلەردىن پايدىلىنىپ، جۈملە تۈزۈڭلار.

ئۈلگــە: يــا دادام يــوق، يــا بۇرۇنقــى ھېيتلاردىكىــدەك  ئېرپــان بىلــەن ئــۆز ئــارا ھېيتلىشــالماي 
كۆڭلۈم تازا يېرىم بولىدىغان بولدى – دە! 

1( .............................................. يا .............................................. يا ............................................... 

ئۈلگــە: بــەزى ئاخشــاملىرى تاپشــۇرۇقنى ئۇنىڭكىــدە، بــەزى ئاخشــاملىرى بىزنىڭكىــدە 
ئىشلەيتتۇق. 

2( .............................................. بەزى .............................................. بەزى ............................................... 

4. تۆۋەندىكى جۈملىلەرگە مۇۋاپىق تىنىش بەلگىلىرىنى قويۇڭلار.

1( ھېيتتــا ئىككىمىــز ھېيتلىشــىۋېرەيلى  كىــم بىلىــدۇ  شــۇ ســەۋەب بىلــەن ئــۇلار ئەپلىشــىپ 
قالامدۇ تېخى

2( بىر كۈن ئۆتۈپتۇ  ئىككى كۈن ئۆتۈپتۇ  ئۈچ كۈنمۇ ئۆتۈپتۇ

ينايچۇ 3(     مەنمۇ بىللە  ئو

ينايلى        ماقۇل بىللە ئو

يگە نان ئالغاچ كىر  دېدى 4( ئاپام  بالام ئۆ

ئۇيغۇرلارنىــڭ كۈندىلىــك تۇرمۇشــىدا بــار بولغــان، ھېيت-ئايەملــەردە تېخىمــۇ گەۋدىلىنىدىغــان 
نۇرغۇن ياخشى ئادەتلىرى بار. مەسىلەن: چوڭلارنى يوقلاش؛ ئۆچ-ئاداۋەتلەرنى تۈگىتىش ...

5. سىلەر يەنە قانداق ياخشى ئادەتلىرىمىزنى بىلىسىلەر؟ ئېيتىپ بېرىڭلار.

بىلىۋالاي

ئۇيغۇرلارنىــڭ بايراملىــرى — مىللىــي بايــراملار ۋە دىنىــي بايــراملار دەپ ئىككــى خىــل بايرامنــى ئــۆز ئىچىگــە 
ئالىدۇ.

ــا بايرىمــى  ــاي — دوپپ ــەت بايرىمــى، 5-م ــر — جۇمھۇرىي ــورۇز بايرىمــى، 12-نويابى ــراملار: ن ــي باي مىللى
قاتارلىقلارنى ئۆز ئىچىگە ئالىدۇ. 

دىنىي بايراملار: روزا ھېيت، قۇربان ھېيت قاتارلىقلارنى ئۆز ئىچىگە ئالىدۇ.  

دىنىي بايراملار 	

ئۇيغۇرلارنىــڭ ئارىســىدا ئىــسلام دىنــى تارقالغاندىــن كېيىــن، بــۇ دىنغــا مۇناســىۋەتلىك بىرمۇنچــە بايــراملار 
ــۇ  ــەن ب ــڭ ئۆتۈشــى بىل ــان ھېيــت، شــۇلارنىڭ جۈملىســىدىندۇر. زامانلارنى ــدى. روزا ھېيــت ۋە قۇرب ــا كەل بارلىقق
بايراملارغــا دائىــر بىرمۇنچــە ئــادەت ۋە قائىدە-يوســۇنلار شــەكىللەندى ۋە ئۇيغۇرلارنىــڭ مىللىــي بايرىمىــدەكلا 

تۈس ئالدى.

1( روزا ھېيــت : مۇســۇلمانلار ھــەر يىلــى رامــازان ئېيىــدا ئوتتــۇز كــۈن روزا تۇتقاندىن كېيىــن، ئۆتكۈزۈلىدىغان 
بايــرام. »روزا تۇتــۇش« مۇســۇلمانلار قىلىشــقا تېگىشــلىك بولغــان بــەش پەرزنىــڭ بىــرى. روزا تۇتقــان كۈنلــەردە 
روزا تۇتقۇچــى تــاڭ ســەھەردە )تــاڭ يورۇماســتا( تامــاق يەيــدۇ. بــۇ تامــاق »ســوھۇرلۇق« دەپ ئاتىلىــدۇ. كەچتــە 
نامــاز شــام ۋاقتىــدا »ئىپتــار« قىلىنىــدۇ. بــۇ »ئېغىــز ئېچىــش« دەپ ئاتىلىــدۇ. روزا تۇتقۇچــى »ســوھۇرلۇق« تىــن 
»ئىپتار«غــا قــەدەر بولغــان ئارىلىقتــا ھېــچ نەرســە يېمەيــدۇ، ئىچمەيــدۇ. بۇنىڭغــا رىئايــە قىلمىغانــدا، روزا 
ــۇيۇق- ــا س ــار«دا بولس ــدۇ. »ئىپت ــاقلار يېيىلى ــك تام ــوھۇرلۇق«تا قۇۋۋەتلى ــدۇ. »س ــاھ« بولى ــدۇ، »گۇن بۇزۇلى

سەلەڭ، سىڭىشلىك تاماقلار يېيىلىدۇ.

روزا تۇتۇۋاتقــان مەزگىلــدە، يــاشلار ۋە بالــىلار ئارىســىدا »رامىــزان ئېيتىــش« ئادىتــى شــەكىللەنگەن. بــۇلار 
ئىپتــار ۋاقتىــدا مەھەللــە ئــارىلاپ يــۈرۈپ، ھەربىــر ئۆينىــڭ ئالدىغــا كېلىــپ »رامىــزان قوشــاقلىرى« ئېيتىــدۇ. ئــۆي 
ئىگىســى ئۇلارغــا ھــەر خىــل يېمەكلىكلەرنــى بېرىــدۇ. »رامىــزان قوشــاقلىرى«نىڭ مەزمۇنــى كىشــىلەرنى روزا 

125



126

تۇتۇشقا ۋە سەدىقە بېرىشكە دالالەت قىلىشتىن ئىبارەت بولىدۇ.

ئوتتــۇز كــۈن روزا تۇتقاندىــن كېيىــن، ئــۈچ كــۈن بايــرام بولىــدۇ. بايرامنىــڭ بىرىنچــى كۈنــى ئەرلــەر جامەگــە 
يىغىلىــپ، ھېيــت نامىــزى ئوقۇيــدۇ. نامازدىــن يانغاندىــن كېيىــن، تۇپــراق بېشــىغا چىقىــپ قەبــرە يــوقلاپ، يېقىــن-
يورۇقلىرىنىــڭ روھىغــا ئاتــاپ دۇئــا قىلىــدۇ. تۇپــراق بېشــىدىن قايتىــپ، كىچىكلەرگــە ھېيتلىــق بېرىــدۇ. بالــىلار 
ئالــدى بىلــەن ئاتا-ئانىســىنى يوقلايــدۇ. ئۇنىڭدىــن كېيىــن ئۇرۇق-تۇغقــانلار، قولۇم-قوشــنىلار ۋە دوســت-

يارەنلەر ئارىسىدا ئۆزئارا ھېيتلىشىش باشلىنىپ كېتىدۇ. 

ــان  ــى. قۇرب ــي بايرىم ــەڭ چــوڭ دىنى ــڭ ئ ــان خەلقلەرنى ــاد قىلىدىغ ــا ئېتىق ــسلام دىنىغ ــت: ئى ــان ھېي 2( قۇرب
ھېيتمۇ روزا ھېيتقا ئوخشاشلا يىلدا بىر قېتىم ئۆتكۈزۈلىدىغان بايرام. 

قۇربــان ھېيــت كۈنىدىمــۇ كىشــىلەر روزى ھېيــت كۈنىدىكىگــە ئوخشــاشلا يۇيۇنۇپ-تارىنىــپ، ھېيتلىــق يېڭــى 
كېيىملىرىنــى كېيىــپ، جاماگــە يىغىلىــپ ھېيــت نامىــزى ئۆتەيــدۇ. نامازدىــن كېيىــن تۇپراق بېشــىغا چىقىــپ، ۋاپات 
بولغانلارنىــڭ قەبرىســىنى يوقلايــدۇ. ئۆيلىرىگــە قايتىشــىپ قۇربانلىــق ئۈچــۈن تەييارلىغــان ماللىرىنــى ســويىدۇ، 
ئاتا-ئانىلىرىنــى يوقلايــدۇ، كىچىكلەرگــە ھېيتلىــق بېرىــدۇ. ئۇنىڭدىــن كېيىــن قولۇم-قوشــنا، ئۇرۇق-تۇغقــان، 

ئەل-ئاغىنىلەر ئۆزئارا ھېيتلىشىدۇ.

ئەنئەنىــۋى ئــادەت بويىچــە، ھېيىتتىــن ئىلگىــرى ھەممــە 
پاك-پاكىــز  ھويلا-ئاراملىرىنــى  ئىچــى،  ئــۆي  ئائىلىلــەر 
تــازىلاپ، ئــاقلاپ، يېڭــىلاپ چىقىــدۇ ھــەم ھېيتلىــق 
يېڭــى كېيىــم تەييارلايــدۇ. ئايــاللار ســاڭزا ســېلىپ، 
ياغلىــق نان-توقاچلارنــى يېقىــپ، تۈرلــۈك تاتلىــق-
تۈرۈملەرنــى پىشــۇرىدۇ. ھــەر خىــل پېچىنــە، كەمپــۈت، 
مېۋە-چېــۋە دېگەندەك يېمەكلىكلەرنى ســېتىۋېلىپ، 

ھېيتقا ئوبدان تەييارلىق قىلىدۇ. 

چىرايلىــق  ئــەڭ  كىشــىلەر  كۈنلىــرى  ھېيىــت 
كېيىملىرىنــى كىيىشــىپ، ئۆزئــارا  ھېيتىنــى مۇبارەكلىشــىدۇ، پەتىلىشــىىدۇ، ھېيــتلاپ كەلگەنلەرنــى قىزغىــن 
ــۋال سورىشــىدۇ.  ــق ھال-ئەھ ــۈز كۆرۈشــكەندە چىرايلى ــا ي ــۇ ھېيتت ــۇرۇن ئارازلىشــىپ قالغانلارم ــدۇ. ب كۈتۈۋالى

نۇرغۇن ئادەملەر ئۇ كۈندىن باشلاپ، بۇرۇنقى كۆڭۈلسىزلىكلەرنى ئۇنتۇپ، قايتا يارىشىپ قالىدۇ.

30-دەرس

كانۋا كۆڭلەك
ئىقبال تۇرسۇن

)ھېكايە(

بوۋامدىــن يادىــكار قالغــان ئاشــۇ كانــۋا كۆڭلــەك كونىــراپ، رەڭگــى ‍ئ‍ۆڭــۈپ كەتكــەن بولســىمۇ، مــەن ئۈچــۈن 
تولىمــۇ ئەتىۋارلىــق ئىــدى. بــۇ كۆڭلەكنــى بــوۋام ئوتۇنچىلىــق قىلىــپ يۈرگــەن 

15 يــاش چېغىــدا ئانىســى ئــۆز قولــى بىلــەن تىكىــپ بەرگــەن ئىكــەن. 
ــتەقىللىق  ــي مۇس ــى مىللى ــا 1945-يىللاردىك ــى ھەتت ــوۋام ئۇن ب

يېنىدىــن  چاغلىرىدىمــۇ  يىگىتلىــك  قاتناشــقان  ئىنقىلابىغــا 
‍ئ‍ايرىمــاي، پەقــەت ھېيت-بايرام كۈنلىرىــدە ياكى ئارمىيەنىڭ 
كىيگــەن  پائالىيەتلىرىــدىلا  ئېچىــش  كۆڭــۈل  مەدەنىــي 

ئىكەن. 

دېمىســىمۇ، ئــاق شــايى رەختكــە يۇقىــرى ماھــارەت 
ۋە  نەپىــس  ئاجايىــپ  گــۈل  كەشــتىلەنگەن  بىلــەن 
ــدى  ــەڭ ۋە ئال ــا، ي ــڭ ياق ــدى. كۆڭلەكنى ــق ئى چىرايلى

تەرەپلىرىگــە ھــەر خىــل رەڭلەردىــن زىــچ ھــەم ئىنچىكــە 
ۋە  جانلىقلىــق  خىــل  بىــر  نۇســخىلىرىدىن  گــۈل  كەشــتىلەنگەن 
ــرام  ــەت ھېيت-باي ــى پەق ــۇ ئۇن ــى. مەنم ــپ تۇراتت ــقۇنلۇق چىقى جۇش
كۈنلىرىــدە ياكــى مەكتەپتــە پائالىيــەت ئۆتكۈزۈلگــەن چــاغلاردىلا 
ــزلار  ــەزى ئوقۇتقۇچــىلار كــۆرۈپ ماختىشــىپ كەتســە، قى ــم. ب كىيەتتى
ــۇپ  ــرەر ئىشــى بول ــتلىرىم بى ــى. دوس ــلىنىپ قارىشــىپ قالاتت ھەۋەس

قالسا، كۆڭلەكنى بېرىپ تۇرۇشۇمنى ئۆتۈنەتتى.

بىــر يىلــى ئەتىيازنىــڭ ئاخىرقــى مەزگىلــى ئىــدى. يېزىدىكــى تاغــام، ئوغلــى مەســئۇدنى بــاشلاپ ئۆيىمىزگــە 
كەلــدى. كەچتــە ئۆيگــە كەلســەم، ئــۇلار تامــاق يەۋاتقــان ئىكــەن. خوشلىشــىش ئالدىــدا، ئاپــام يېزىدىكــى 
تۇغقانلىرىمىزنىــڭ بالىلىرىنىــڭ كىيىشــى ئۈچــۈن، مېنىــڭ بــەزى كىيىم-كېچەكلىرىمنــى بــەردى. ئاندىــن ئــۇ يەنــە 
ــال  ــۇ ئانچــە ھاي ــى. ئ ــپ كەتت ــى ئۆيگــە كىرى ــۈپ، نېرىق ــا ‍ئ‍ۆرۈل ــك ئارقىغ ــدەك ئىتتى ــۇپ قالغان ــدۇر ئۇنت نېمىنى
بولمــاي، كانــۋا كۆڭلىكىمنــى ئېلىــپ چىقىــپ، مەســئۇدقا كىيگــۈزۈپ قويــدى. مــەن لېۋىمنــى چىشــلەپ، »ئــاپلا!« 

دەپ قالدىم.

تاغــام بالىجانلىــق بولــۇپ، بىــر ئائىلىنىــڭ تىرىكچىلىكــى ئېتىزغــىلا قاراشــلىق ئىــدى.  	
ــى ئۇلارغــا  ــۋا كۆڭلىكىمن ــام كان ــۇپ كەتكــەن تەقدىردىمــۇ، ئاپ ــراق، ھەرقانچــە بول بى

بېرىۋەتمەسلىكى كېرەك — تە!

ئۇلار كەتكەندىن كېيىن، دومسىيىپ: 	

— مېنىــڭ ئــەڭ ياخشــى كۆرىدىغــان كۆڭلىكىــم ئىكەنلىكىنــى بىلىپ 
	 تۇرۇپ، نېمىشقا ئۇنى مەسئۇدقا بېرىۋېتىسىز؟ — دېدىم.

ئەســتايىدىل  ئاپــام  دېــدى   — ئوغلــۇم،   —
قىياپەتتــە، — كانــۋا كۆڭلەكنــى بــوۋاڭ ســاڭا يادنامە 
تېگىشــمەيدىغان  ھېچنىمىگــە  ســېنىڭ  قىلغــان، 
نەرســەڭ. بۇنــى ئوبــدان بىلىمــەن. بىراق، ئۇنى مەســئۇدقا 
ــى  ــڭ روھىن ــان ئاشــۇ تۇغقىنىڭنى بېرىشــىم، ســەھرادا ئوقۇيدىغ
ئۆســتۈرۈپ، ئۇنىڭغــا مــەدەت بېرىــش ئۈچــۈن. قانــداق، قىلغىنىــم توغــرا 

		 بوپتىمۇ؟

مــەن ئاپامنىــڭ ســۆزلىرىدىن نۇرغۇن-نۇرغــۇن مەنىلەرنــى چۈشــىنىۋالدىم ۋە ئۇنىڭغــا قــاراپ ئامراقلىــق بىلــەن 
كۈلۈمسىرىدىم. ئەمما ئاپامنى ئاگاھلاندۇرۇشنىمۇ ئۇنۇتمىدىم: 	

— مېنىڭ نەرسىلىرىمنى بىرسىگە بېرىشتىن بۇرۇن، چوقۇم مەندىن رۇخسەت ئېلىڭ! 	

كۆنۈكمــە

1. تېكىستنى ئۆز چۈشەنچەڭلار بويىچە ھېكايە قىلىپ سۆزلەپ بېرىڭلار. 

»كانــۋا كۆڭلــەك« ئىســىملىك تېكىســتكە ئوخشــاش نەســرىي ئەســەرلەرنى يازغۇچىلارنــى »ئاپتور« 
دەيمىــز. ئەســەرنى ئوقۇغــان ياكــى ئوقۇيدىغــان كىشــىلەرنى »كىتابخــان، ئوقۇرمــەن« دەيمىــز. 
ھەربىــر ئەســەرنىڭ ئۆزىگــە خــاس يېزىلىــش مەقســىتى بولىــدۇ. ئاپتــور ئەســەردە مەلــۇم 
كىتابخانلارغــا  مەقســىتىنى  ئارقىلىــق  ئىپادىلــەش  ھېس-تۇيغۇســىنى  ياكــى  ۋەقەلىكنــى 

بىلدۈرىدۇ. بۇنى »ئەسەرنىڭ تېمىسى« ياكى »مەركىزىي ئىدىيەسى« دەيمىز. 

ــى  ــي ئىدىيەس ــەرنىڭ مەركىزى ــۇ ئەس ــى ب ــى؟ ياك ــە دېمەكچ ــق نېم ــەر ئارقىلى ــۇ ئەس ــور ب 2. ئاپت
نېمە؟ 

3. تۆۋەندىكــى ســۆزلەرنىڭ مەنىســىنى پــەرەز قىلىــپ بېقىــڭلار، ئاندىــن لۇغەتكــە قــاراپ 
مەنىسنى بىلىۋېلىڭلار ۋە جۈملە تۈزۈڭلار. 

 لۇغەت مەنىسى پەرىزىم يېڭى سۆزلەر

يادىكار

جۈملەم

تىرىكچىلىك

جۈملەم

بالىجانلىق

جۈملەم

دومسايـ-

جۈملەم

ئۆڭۈپ كەتـ-

جۈملەم

ھەۋەسلىنىپ

جۈملەم

مەدەت بەر-

جۈملەم

3. ئاستى سىزىلغان سۆزلەرنىڭ ئورنىغا باشقا سۆز قويۇپ بېقىڭلار. 

1( ئاپام سىرتتىن ھايال ئۆتمەيلا قايتىپ كەلدى.

2( پۇتبول مەستانىلىرى ئۆزى ياقتۇرىدىغان كوماندىلارغا مەدەت بەرمەكتە.

4. تېكىست بىلەن مۇناسىۋەتلىك ئىككى سوئال يېزىڭلار ۋە بۇ  سوئاللارنى پارتىدىشىڭلاردىن  
سوراپ بېقىڭلار.	 

سوئال:

 )1

 )2
جاۋاب:

 )1

 )2

5.ئــاۋۋال تۆۋەندىكــى ئەقلىيــە ســۆزلەرنىڭ مەنىســىنى يېشــىپ بېرىڭلار، ئاندىــن دەپتىرىڭلارغا 
كۆچۈرۈپ يېزىڭلار ۋە يادلىۋېلىڭلار. 

تىرىشىپ ياخشىلىق قىل، ياخشى نام ئىزدە، ياخشى نامىڭ بىلەن مەڭگۈ تىرىك قال.

— يۈسۈپ خاس ھاجىپ
ياخشىلىق بىلەن نام قالدۇرۇشنىڭ ئۆزى مۇكاپاتتۇر.

								     — ئەلىشىر نەۋائى      

31-دەرس 

ئالپ ئەرتۇڭا
  مەھمۇد كاشىغەرىي

)ماتەم قوشىقى(

ئالپ ئەرتۇڭا ئۆلدىمۇ؟
دۇنيا ئىگىسىز قالدىمۇ؟
پەلەك ئۆچىنى ئالدىمۇ؟
ئەمدى يۈرەك يىرتىلۇر.

زامان پۈتۈنلەي ئاينىدى،
پەزىلەت تامامەن ئازلىدى.

بەدنىيەت كىشىلەر كۈچلەندى،
پەزىلەت بېگى يوقىلىپ.

ئەل بۆرىدەك ھۇۋلاشتى،
يىرتىپ ياقا يىغلاشتى.

پەرياد چېكىپ دادلاشتى،
كۆزلەر ياشقا قاپلىنۇر.

131

كۆنۈكمــە:

1 . شېئىرنى ئۆز چۈشەنچەڭلار بويىچە بايان قىلىپ بېرىڭلار. 

2. تۆۋەندىكى جەدۋەلنى تولدۇرۇڭلار.

لۇغەتتىكى مەنىسىپەرىزىميېڭى سۆزلەر

پەلەك

ئۆچ ئال-

ئاىني-

پەزىلەت

بەدنىيەت

پەرياد چەک-

دادلا-

خاقان

ماھىر

قەستلە-

ماتەم

3. تۆۋەندىكى سۆزلەرنى توغرا تەرتىپ بويىچە تىزىپ، راۋان جۈملىگە ئايلاندۇرۇڭلار.

1(  قاراخانىــيلار          شــەھىرىدە          تۇغۇلغــان          بىــرى          بولغــان          
يۈسۈپ خاس ھاجىپ پايتەختلىرىدىن          بالاساغۇن          	

............................................................................................................................................................................................................................................

...........................................................................................................................................................................................................................................

2( شۇغۇللانغان          ياشاپ          تەھسىل قىلغان          ھەم           ئىلىم          ئىجادىيەت 
بىلەن          قەشقەردە

............................................................................................................................................................................................................................................

...........................................................................................................................................................................................................................................

مىڭنــى           كۈچلــۈك           3( بىرنى          بىلىكى          يېڭەر	          بىلىمى	          
كۈچلۈك          يېڭەر

............................................................................................................................................................................................................................................

...........................................................................................................................................................................................................................................

4( ئۆزىنىــڭ          بايقىــدى          قالغانلىقىنــى           ئادىشــىپ          كېيىــن          ئالىــم          
يولدىــن          بــەك          

ماتــەم قوشــاقلىرى ــــــ ئۆلــۈپ كەتكــەن قىممەتلىــك كىشــىلەر ئۈچــۈن قانچىلىــك ئازاب-ئوقۇبــەت 
چەككەنلىكىنــى، كۆڭلىنىــڭ قانچىلىــك يېرىــم بولغانلىقىنــى، ئۇ كىشــىنىڭ ئۆلۈپ كېتىشــى ســەۋەبىدىن 

نېمىلەرنى يوقۇتۇپ قويغانلىقىنى ئىپادىلەيدىغان قوشاقلاردۇر.

4. ســىلەر ســۆيۈنگەندە، ناھايىتــى خۇشــال بولغانــدا ياكــى خاپــا بولغانــدا، كۆڭلــۈڭلار بــەك 
يېرىم بولغاندا، بۇ ھېس-تۇيغۇڭلارنى قايسى سۆزلەر بىلەن ئىپادىلەيسىلەر؟

5. تۆۋەندىكى سۆز-جۈملىلەرنى ئۈچ گۇرۇپپىغا ئايرىپ جەدۋەلگە يېزىڭلار.

ياشــا! كۆڭلــۈم بــەك يېرىــم بولــدى. ئاچچىقىمدىــن ئۆتــۈم يېرىلىــپ كېتــەي دېــدى. بــەك خاپــا بولــدۇم. بــەك 
خۇشال بولدۇم. بەك ئازابلاندىم. يۈرۈگۈم لەختە-لەختە قان بولۇپ كەتتى. پاھ! يارايسىز! 

كۆڭۈل يېرىم بولۇش تۇيغۇسىخاپا بولۇش تۇيغۇسىسۆيۈنۈش ۋە خۇشاللىق تۇيغۇسى

6. »ئالپ ئەرتۇڭا« ئاتلىق شېئىرغا باشقا ماۋزۇ قويۇپ بېقىڭلار.

بىلىۋالاي

ئالپ ئەرتۇڭا كىم؟

ــانلاردا  ــى زام ــڭ قەدىمك ــۈرك خەلقلىرىنى ــۇڭا — ت ــپ ئەرت ئال
ئۇنــى  ئىرانلىــقلار  بىــرى.  خاقانلىرىنىــڭ  ئۇلــۇغ  ياشــىغان 
»ئاپراســىياپ« دەپ ئاتىغــان. تارىخىي مەنبەلــەر ئالپ ئەرتۇڭانىڭ 

ياشــاپ  7-ئەســىرلەردە  بۇرۇنقــى  مىلادىدىــن 
تــۇران  قۇرغــان  ئــۇ  كۆرســىتىدۇ.  ئۆتكەنلىكىنــى 
دۆلىتــى ئادالــەت بىلــەن باشــقۇرۇلغان ناھايىتــى 

كۈچلۈك بىر دۆلەت ئىدى. 

جاســارەتلىك،  بىلىملىــك،  ئەرتــۇڭا  ئالــپ   
پەزىلەتلىــك ۋە جــەڭ قىلىشــقا ماھىــر بىــر خاقــان 
بولغاچقــا، نۇرغــۇن ئــۇرۇشلاردا غەلىبــە قىلغــان. ئۇ 
ئــۆز خەلقىگــە ئىشــەنچ ۋە خاتىرجەملىــك ئاتــا 
ــەن  ــراۋ بىل ــەي خىس ــاھى ك ــران پادىش ــان. ئى قىلغ
قەســتلەپ  ئۇرۇشــتا  قېتىملىــق  بىــر  بولغــان 

ئۆلتۈرۈلگەن.	

ئىچىگــە  خەلــق  توغرىســىدا  ئەرتــۇڭا  ئالــپ 
11-ئەســىردە  قوشــاقلىرى  ماتــەم  تارقالغــان 
يېزىلغــان »تۈركىــي تىــللار دىۋانى«دا، ســۆزلەرنىڭ 
مەنىســىنى چۈشــەندۈرىدىغان مىســاللار ســۈپىتىدە 

ئورۇن ئالغان. 

32-دەرس

ئۇيغۇر تىلى بىلىملىرى

سۈپەت

سۈپەت دېگەن نېمە؟ 

ئــادەم ۋە نەرســىلەرنىڭ خۇسۇســىيىتى، خاراكتېــرى قاتارلىــق بەلگىلىرىنــى بىلدۈرىدىغــان ســۆزلەر ســۈپەت 
دېيىلىدۇ. مەسىلەن:

قىزىــل، يېشــىل، ئــاق؛ ئېگىــز، پــاكار، كــەڭ، تــار، ئىسســىق، ســوغۇق؛ ئاچچىــق، تۇزلــۇق، خۇشــبۇي؛ ياخشــى، 
ئەسكى، يامان؛ توغرا، خاتا؛ يۇۋاش، شوخ، باتۇر، قەيسەر؛ چوڭ، كىچىك، يىراق، يېقىن 

ســۈپەتنىڭ دەرىجىســى — ئەســلىي دەرىجــە، سېلىشــتۇرما دەرىجــە، ئاشــۇرما دەرىجــە ۋە ئەركىلەتمــە دەرىجە 
دېگەن تۆت تۈرگە بۆلۈنىدۇ. 

)1( ئەســلىي دەرىجــە: ســۈپەت ئىپادىلىگــەن بەلگىنىــڭ نورمــال دەرىجىســىنى بىلدۈرىــدۇ. بــۇلار ھېچقانــداق 
قوشۇمچە قوشۇلمىغان سۈپەتلەردۇر. مەسىلەن:

قىزىل، ئېگىز، كەڭ، تار، ئىسسىق، ئاچچىق، تۇزلۇق، ياخشى، توغرا، يۇۋاش، چوڭ، يىراق ...

)2( سېلىشــتۇرما دەرىجــە: ئــادەم ۋە نەرســىلەرنىڭ بەلگىلىرىنــى سېلىشــتۇرىدىغان دەرىجــە شــەكلى بولــۇپ، 
ئەســلى دەرىجىــدە كەلگــەن ســۈپەتلەرگە   ”-راق//-رەك“ قوشۇمچىســىنىڭ قوشۇلۇشــى بىلــەن ياســىلىدۇ. 

مەسىلەن:

ئۇزۇن + ـراق = ئۇزۇنراق،    كىچىك + ـرەك =كىچىكرەك

ئادىل ئالىمدىن ئېگىزرەك. 

بۇ ئالما ئاۋۇ ئالمىدىن چوڭراق.

)3( ئاشــۇرما دەرىجــە: ســۈپەت ئىپادىلىگــەن بەلگىنــى ئەســلىدىن ئاشــۇرۇپ كۆرســىتىدىغان دەرىجــە 
ــان  ــكىل قىلغ ــى تەش ــى بوغۇمىن ــۈپەتنىڭ بىرىنچ ــاۋۋال س ــەكلى ئ ــە ش ــۇرما دەرىج ــۈپەتنىڭ ئاش ــەكلىدۇر. س ش
ســوزۇق تاۋۇشــنىڭ ئاخىرىغــا ”پ“ تاۋۇشــىنى قوشــۇپ، ئاندىــن ســۈپەتنى تولــۇق ئېيتىــش يولــى بىلــەن 

ئىپادىلىنىدۇ. 

قىزىل-قىپقىزىل، سۈزۈك-سۈپسۈزۈك، تىنىچ-تىپتىنىچ، باراۋەر-باپباراۋەر ...

ســۈپەتنىڭ ئاشــۇرما دەرىجــە شــەكلى ســۈپەت ئىپادىلىگــەن بەلگىنىــڭ ئەســلىي دەرىجىســىدىكىگە قارىغانــدا 
يەنىمۇ كۈچەيگەنلىكىنى بىلدۈرىدۇ. مەسىلەن: 

بۈگۈندىن ئېتىبارەن مېنىڭ ئۈچۈن يېپيىڭى بىر دەۋر باشلاندى. 

ھاۋا ئوچۇق، ساينىڭ ئىچى تىپتىنچ ئىدى.

ــەن  ــىياتى بىل ــق ھېسس ــۆزلىگۈچىنىڭ ئامراقلى ــى س ــەن بەلگىن ــۈپەت ئىپادىلىگ ــە: س ــە دەرىج )4( ئەركىلەتم
ئىپادىلەيدىغــان دەرىجــە شــەكلىدۇر. بــۇ خىــل دەرىجە شــەكلى ئەســلى دەرىجىدىكى ســۈپەتلەرگە ”+غىنــا/ +قىنا/ 

+گىنە/ +كىنە“ قوشۇمچىسىنىڭ قوشۇلۇشى بىلەن ياسىلىدۇ.  مەسىلەن:

سالقىن + ــ ـغىنا = سالقىنغىنا؛ ئوماق + ــ ـقىنا = ئوماققىنا 

تۈزۈك + ــ ـكىنە = تۈزۈككىنە؛ ئەپچىل + ــ ـگىنە = ئەپچىلگىنە ...

كۆنۈكمــە

1. تۆۋەندىكى ئەسلىي دەرىجىدىكى سۈپەتلەرنى باشقا دەرىجىلەر بىلەن تۈرلەپ بېقىڭلار.

ئە سلىي 
دەرىجە

سېلىشتۇرما دەرىجە
)+راق/+رەك( 

ئاشۇرما دەرىجە
)بىرىنجى بوغۇم+پ 

+داۋامى(

ئەركىلەتمە دەرىجە
)+غىنا/ +قىنا/ +گىنە/ 

+كىنە(

كىچىك

سۈزۈك

ئوماق

يېشىل

يوغان

ئاق

2. تۆۋەندىكى جۈملىلەردە ئاســتى ســىزىلغان ئەســلىي دەرىجىدىكى ســۈپەتلەرنى، سېلىشــتۇرما 
دەرىجە ۋە ئاشۇرما دەرىجە شەكلىگە ئۆزگەرتىڭلار. 

1( ئۇنىڭ تۈركچىسى مېنىڭكىدىن راۋان.

2( مەھەللىمىز تىنىچ بولغان بولسا، نېمىدېگەن ياخشى بولاتتى. 

3( سېرىق چاپان كېيىۋالغان بالا مېنىڭ دوستۇم.

مەشــىق باغچىســى

1. ئىملاسى توغرا بولمىغان سۆزلەرنى توغرىلاپ يېزىڭلار.

ئۇختى       كۈشلۈك       باللا       مەيداڭغا        ئاغان   ئىنسانلا        بەگەن         ئاشما    

 2. تۆۋەندە بېرىلگەن جۈملىلەردىكى مۇۋاپىق بولمىغان سۆزلەرنى سىزىۋېتىپ، توغرىسىنى 
		 تىرناق ئىچىگە يېزىڭلار.

1( ساۋاقداشلىرىمىزنىڭ مېھىر-مۇھەببىتى قولۇمنى ئىسسىتتى.  )      	   (

2( قار لەيلەپ يېغىشقا باشلىدى. )      	   (

3( مەن بۇ رەسىمنى يېزىپ چىقتىم. )    	     (

) 		 4( ئۇ ناھايىتى تەسىلىك ھېكايە دېكلىمايسىيە قىلىدۇ. ) 

3. تۆۋەندىكى تېپىشماقلارنىڭ جاۋابىنى تېپىڭلار. 

		 سۈزۈك، سۈزۈك، سۈزۈك تاش،
تۆت بۈرجەكلىك-چاقماق تاش.

چىشقا باسساڭ قاتتىق تاش،
چايغا سالساڭ تاتلىق تاش.

	 جاۋابى: 	 				  
		 كۈن بارىدا يولداش بولۇپ،

گويا ساڭا قولداش بولۇپ.
يۈرەر دائىم بىرگە-قاتار،

جاۋابى:  كۈن پاتقاندا سەندىن قاچار. 	

خاتالىقنى تۈزىتەي
»ق، چ، ن « ھەرپلىرى

ئۇيغــۇر تىلىــدا ســۆزلىگەندە، ئەگــەر توغــرا تەلەپپــۇز قىلىشــقا ئەھمىيــەت بەرمىســەك، »ق« ئــۈزۈك 
تاۋۇشــى بــەزى ســۆزلەردە »خ« تەلەپپــۇز قىلىنىــپ قالىــدۇ. ئەدەبىــي تىلدىكــى توغرا ئىشلىتىلىشــى بويىچە 

»ق« يازىمىز ۋە شۇنداق تەلەپپۇز قىلىمىز.

توغرىسى خاتاسى

ئۇقتۇرۇش ئۇختۇرۇش

ئاقلىدى ئاخلىدى

يوقلىدى يوخلىدى

»چ« ئــۈزۈك تاۋۇشــى بــەزى ســۆزلەردە »ش« تەلەپپــۇز قىلىنىــپ قالىــدۇ. ئەدەبىــي تىلدىكــى توغــرا 
شەكلى بويىچە »چ« قىلىپ يازىمىز ۋە شۇنداق تەلەپپۇز قىلىمىز.  

توغرىسى خاتاسى

ئۇچتى ئۇشتى

ئىچتى ئىشتى

ئاچقۇچ ئاشقۇچ

»ن« ئــۈزۈك تاۋۇشــى بــەزى ســۆزلەردە »ل، ڭ« تەلەپپــۇز قىلىنىــپ قالىــدۇ. ئەدەبىــي تىلدىكــى توغــرا 
شەكلى بويىچە »ن« قىلىپ يازىمىز ۋە شۇنداق تەلەپپۇز قىلىمىز.

توغرىسى خاتاسى

ئۈنلۈك ئۈللۈك

كۆرۈنگەن كۆرۈڭگەن

ئاسمانغا ئاسماڭغا

4. تۆۋەندىكى جۈملىلەردىكى بوش ئورۇنغا توغرا سۆزنى تاللاپ يېزىڭلار. 

1( بۈگــۈن ئەخمەتجــان قاســىمى، رىزۋانگــۈل قاتارلىــق ئىنقىلابىــي قۇربانلارنىــڭ قەبرىســىنى ......
................................. كەلدۇق. )يوخلاپ، يوقلاپ(

2( بىز ياسىغان ئايروپىلان كۆكلەردە ....................................... . )ئۇچتى، ئۇشتى(

3( ....................................... تاغ يىراق ئەمەس. )كۆرۈڭگەن، كۆرۈنگەن(

ھەربىــر ساۋاقداشــنىڭ ئۆزىگــە چۇشــلۇق ئارتۇقچىلىقــى بولىــدۇ. بەزىلــەر جاپاغــا چىــداپ مەشــىق 
قىلىــپ، خەتنــى چىرايلىــق يازىدىغــان بولىــدۇ. بەزىلــەر كىتــاب ئوقۇشــنى ياخشــى كۆرىــدۇ، ئۇلارنىــڭ 
ــەر  ــول ھۈن ــل ق ــەر خى ــۇلار ھ ــدۇ، ئ ــۋەر كېلى ــى چې ــڭ قول ــدۇ. بەزىلەرنى ــۆپ بولى ــۇ ك بىلىدىغانلىرىم
ئىشــلىرىنى قىلالايــدۇ. بەزىلەرنىــڭ باغــرى يۇمشــاق، ئــۇلار باشــقىلارغا كۈچىنىــڭ يېتىشــىچە يــاردەم 

بېرىدۇ ... 

ــش ئۈچــۈن،  ــق قىلى ــۇق سۆزلەشــكە تەييارلى ــدا نۇت ــەن مەزمۇن ــم« دېگ ــڭ ئارتۇقچىلىقى 5. »مېنى



140

تۆۋەندىكى جەدۋەلنى تولدۇرۇڭلار. 

ئۆزۈمگە يۇلتۇز بېرىمەن.نۇتۇق ئۈچۈن تەييارلىقلىرىم:

     ئارتۇقچىلىقلىرىمنى ئويلاپ تاپتىم.

ئارتۇقچىلىقلىرىمنــى، ئۆزۈمنــى ماختايدىغــان ســۆزلەرنى ئىشــلىتىپ، 
     دەپتىرىمگە رەتلىك يازدىم. 

بــەزى ئارتۇقچىلىقىم ساۋاقداشــلىرىمنىڭكى بىلەن ئوخشــاش بولۇشــى 
     مۇمكىن. بۇنى نورمال دەپ قارايمەن. 

بــەزى ئارتۇقچىلىقلىرىــم پەقــەت ماڭــىلا خــاس بولۇشــى مۇمكىــن. 
     بۇنىمۇ نورمال دەپ قارايمەن.

دەپتىرىمگــە يازغانلىرىمنــى قايتا-قايتــا ئوقــۇپ، دەپتەرگــە قارىمــاي 
     سۆزلىيەلىگۈدەك بولدۇم.

تىــك تۇتــۇپ، ئاڭلىغۇچىلارنىــڭ كۆزىگــە  بېشــىمنى  ســۆزلىگەندە 
     تەكشى قاراپ، دۇدۇقلىماي سۆزلىدىم.

ئەگــەر گېپىمدىــن ئېزىــپ كەتســەم، قورقمايمــەن. ئېغىر-بېســىق 
     بولۇپ سۆزۈمنى داۋاملاشتۇرۇشقا تىرىشىمەن.

6. 5-مەشــىقنىڭ تەلىپىگــە ئاساســەن، قىلغــان تەييارلىــق بويىچــە، ئــۆز ئارتۇقچىلىقىڭلارنــى 
ئېيتىپ بېرىڭلار.

7. ئارتۇقچىلىقىڭلارنى سۆزلەپ بولغاندىن كېيىن، جەدۋەلنى تولدۇرۇڭلار.

ئۆزۈمگە يۇلتۇز بېرىمەن.باھالاش ئۆلچەملىرىم:

     سۆزۈمنى دۇدۇقلىماي دېيەلىدىم.

ــدى دەپ  ــۇز بول ــرا تەلەپپ ــدا توغ ــي تىل ــاق ئەدەبى ــۇزۇم ئورت تەلەپپ
     قارايمەن.

ســۆزلىگەندە بېشــىمنى تىــك تۇتــۇپ، گەۋدەمنــى رۇسلاپ،مېنــى 
     ئاڭلىغۇچىلارنىڭ كۆزىگە قاراپ تۇرۇپ سۆزلىدىم.

     ساۋاقدىشىم .......................................نىڭ نۇتقىنى بەك ياقتۇردۇم.

     ساۋاقدىشىم....................................... ئانچە ياخشى سۆزلىيەلمىدى.

     خاتالىقلىرىم ياكى كەمچىلىكلىرىم بولدى.

     نۇقسانلىرىمنى كېيىنكى نۇتۇق سۆزلەشتە تۈزىتىمەن. 

يېزىقچىلىق مەشىقى 

ــپ،  ــى بويىچــە تىزى ــڭ رەت تەرتىپ ــى ۋەقەلىكنى ــدە تەرتىپســىز بېرىلگــەن جۈملىلەرن 8. تۆۋەن
قايتىدىن يېزىپ چىقىڭلار. 

1( مەكتەپتە ھەم بىلىم ئۆگەندىم ھەم ساۋاقداشلىرىم بىلەن كۆڭۈللۈك ۋاقىت ئۆتكۈزدۈم. 

يگــە كەلگەنــدە، ئاپامغــا يــاردەم قىلىــپ، تەخســە ۋە قوشــۇقلارنى داســتىخانغا  2( كەچتــە ئۆ
ئەكىلىشىپ، تىزىشىپ بەردىم.

3( ئاندىن ناشتىلىق قىلىپ، مەكتەپكە باردىم.

يــۇپ، ئورۇنلىرىمنــى  كىــز يۇ 4( ئەتىگەنــدە ئورنۇمدىــن تۇرغاندىــن كېيىــن، يۈز-كۆزلىرىمنــى پا
ــومكامغا  ــى س ــۇش قوراللىرىمن ــق ئوق ــۈچ قاتارلى ــەر، قېرىنداش-ئۆچۈرگ ــپ، كىتاب-دەپت يىغى

يدۇممۇ دەپ، بىر قۇر كۆزدىن كەچۈرۈپ چىقتىم. قو

كىــز چوتكىلىدىــم ۋە ھەممەيلەنگــە »ياخشــى چــۈش  5( ئۇخلاشــتىن بــۇرۇن چىشــلىرىمنى پا
كۆرۈڭلار« دېدىم.

تىل خەزىنىسى

9. تۆۋەندىكى ئەقلىيە سۆزلەرنى دەپتىرىڭلارغا كۆچۈرۈپ يېزىڭلار. 

• — ئابدۇللا خاراباتى 	 ياخشى نىيەتلىك كىشىلەر ئىززەت تاپىدۇ. 	
• مېھىر-مۇھەببەت ۋاپاسى يوق كىشى قۇياش بولغان تەقدىردىمۇ، ئۇنىڭدىن نېمە پايدا؟ — لۇتفى		

10. تۆۋەندىكــى ئىســخېمىدا بېرىلگــەن بــوش ئورۇنغــا، ســۈپەت دەرىجىلىرىگە مــاس كېلىدىغان 
ئىككىدىن مىسال يېزىڭلار.

تېپىــپ  يېزىلىدىغانلارنــى  ھــەرپ  ئىككــى  كۇنۇپكىــدا  بىــر  تاختىســىدىن  كومپيۇتېــر   .11
ئىشارەتلەڭلار ۋە ئۇلارنى دەپتىرىڭلارغا ئېنىق قىلىپ يېزىڭلار. 

لۇغەت

-ئا-

ھەيــران  قىزىــق،  ناھايىتــى  غەلىتــە،  ئاجايىــپ: 
قالارلىق، ئالامەت

ئــاداۋەت ســاقلا-: ئۆزئــارا چىقىشالماســلىق ياكــى 
غۇم ساقلىماق، خۇسۇمەتچىلىك

ــر،  ــول، ھېســاب، پىكى ــال-: نىشــان، ي ئادىشــىپ ق
قاتارلىقلاردىــن  ئەقىــل  خىيــال،  ســۆز، 

ئازماق

كــۆپ  بىلــەن،  قىيىنچىلىــق  زور   .1 ئــاران: 
ســەل-پەل،   .2 تەســتە؛  مۇشــەققەتتە، 

بىلىنەر بىلىنمەس

ئازغىنە: بىر ئاز، ئازراق، تولىمۇ ئاز 

توغــرا،  نىيىتــى  تــۈز،  كۆڭلــى  كۆڭــۈل:  ئــاق 
باشقىلارغا يامانلىق قىلمايدىغان

ئاقۇش: ئاققا مايىل، ئاق رەڭگە يېقىن

ئائىــت؛  كۆپچىلىككــە  ئاممىغــا،  ئاممىــۋى: 
كۆپچىلىــك ئىچىــدە ياكــى ئاممــا ئارىســىدا 

بېجىرىلىدىغان

ئاىني-: ئاۋۇماق، كۆپەيمەك

-ئە-

ئەپلىشــىپ قــال-: 1. بىــر نەرســە مەلــۇم جايغــا 
مــاس كەلمــەك، مۇۋاپىــق كەلمــەك، بــاب 
كەلمــەك، جايىغــا چۈشــمەك؛ 2. يارىشــىپ 

قالماق، ياخشىلىشىپ قالماق

ئەجەبلــەن-: ھەيــران بولمــاق، ھەيــران قالمــاق، 
تاڭ قالماق

قەدىرلىــك،  ئىگــە،  ئىززەت-ھۆرمەتكــە  ئەزىــز: 
سۆيۈملۈك؛  2. سۆيۈملۈك، بىباھا 

ھېسســىيات،  باغلانغــان  كۆڭۈلدىــن  ئەقىــدە: 
ياخشى كۆرۈش 

ــلەيدىغان،  ــى ئىش ــار، كاللىس ــى ب ــق: ئەقل ئەقىللى
ئۆتكۈر، ھوشيار، زېرەك

ئەگىز: ئەتىياز ۋاقتىدىكى ئېرىگەن قار-مۇز سۈيى

باشــقا  بىــرەر  ياكــى  كىيىم-كېچــەك  ئەندىــزە: 
ئۆلچــەم  تەييارلاشــتا  پىچىــش،  نەرســە 
قىلىدىغــان ئۆرنــەك، ئۈلگــە؛  2. كۆچمــە. 

ئۆرنەك؛ نەمۇنە

ئــەۋلاد: بىــر ئاتا-بوۋىدىــن تارقالغــان ئــۇرۇق-
جەمەت، نەسىل

-ب-

باتۇرانە: باتۇرلارچە

بازا: ئاساس، نېگىز، تايانچ

بــازار: ئاھالــە سودا-ســېتىق قىلىدىغان مەخســۇس 
جاي

بالا-چاقــا  بالىلىــق،  كــۆپ   .1 بالىجانلىــق: 
نەۋرىلىرى كۆپ؛ 2. بالىلارغا ئامراق

ھېــس   .2 كۆزەتمــەك؛   كۆرمــەك،   .1 بايقــا-: 
قىلماق؛ سەزمەك

بەئەينى: ئوپئوخشاش؛ ئەينەن ئۆزى

بەدنىيەت: نىيىتى يامان

بەل باغلا-: بىرەر ئىشــقا ئەســتايىدىل كىرىشــمەك، 
نىيەت قىلماق، ئىرادە تۇرغۇزماق

بوســتانلىق: دەل-دەرەخ ۋە يېشــىللىققا تولغــان 
جاي

ئاســتىغا  دەرۋازىلارنىــڭ  ئىشــىك،  بوســۇغا: 

قويۇلغــان توغــرا ياغــاچ ياكــى خىــش، تــاش، 
سېمونت قاتارلىقلاردىن قىلىنغان توسما

بوۋا: ئانىسىنىڭ ۋە دادىسىنىڭ دادىسى

بۇددىزم: بۇددا دىنى

بۈيۈكلۈك: ئۇلۇغلۇق، كاتتىلىق

بىپايان: پايانسىز، چەكسىز

بىخۇد: ھوشيار ئەمەس، بىپەرۋا

ئەمەلىيــەت جەريانىــدا  كىشــىلەرنىڭ   .1 بىلىــم: 
تەجرىبىنىــڭ  ۋە  بىلىشــى  ئېرىشــكەن 
مەھســۇلى ياكــى مۇئەييــەن ســاھەگە ئائىت 
 .2 يىغىندىســى؛  مەلۇمــاتلار  بولغــان 
دەرىجىســى،  سەۋىيەســىنىڭ  مەدەنىيــەت 

مەلۇمات، ئىلىم

بىلىملىــك: بىلىمــى بــار، بىلىمگــە ئىگــە، بىلىمــى 
مول

-پ-

پارتىيــە: مەلــۇم ســىنىپ، تەبىقــە ياكــى مەلــۇم 
گۇرۇھقــا ۋەكىللىــك قىلىدىغــان ۋە مەلــۇم 
قىلىدىغــان  كــۈرەش  ئۈچــۈن  مەقســەت 

سىياسىي تەشكىلات

يۇقىــرى  ئــەڭ  دۆلەتنىــڭ  بىــرەر  پايتەخــت: 
ئورۇنلاشــقان  ئورگانلىــرى  ھاكىمىيــەت 
سىياســىي  دۆلەتنىــڭ  شــۇ  ۋە  شــەھەر 

مەركىزى

پايدا ئال-: مەنپەئەت ئالماق، نەپ ئالماق

پــەرەز لىق-: بىــرەر نەرســە ھەققىــدە ئالدىنئــالا 
تەخمىن قىلماق، مۆلچەرلىمەك

ــق،  ــق خاپىلى ــەن قاتتى ــەک-: دۇچ كەلگ ــاد چ پەري
دەرد-ئەلــەم، روھىــي ئــازاب تۈپەيلىدىــن 

نالە-زار قىلماق

پەزىلەت: ياخشى ئەخلاق، گۈزەل خىسلەت

پەشــتاق: 1. بىنالارنىــڭ ئالــدى تەرىپىگــە، ئالــدى 
ھەشــەمەتلىك  چىقىرىلغــان  كۆرۈنۈشــىگە 
كۆتۈرۈلگــەن  ئېگىــز   .2 قۇرۇلمــا؛ 
پەلەمپەينىــڭ  ســۇپا؛  پەلەمپەيلىــك 

ئۈستۈنكى قەۋىتى

ھــاۋا  ئۈســتىدىكى  شــارىنىڭ  يــەر   .1 پەلــەك: 
بوشــلۇقى؛ ئاســمان، كــۆك؛  2. تەقدىــر، 

قىسمەت

ئوخشــىمايدىغان،  باشــقىلارغا  پەۋقۇلئــاددە: 
كۈتۈلمىگــەن،  ئۇچرىمايدىغــان؛  ئادەتتــە 

تاسادىپىي: پەۋقۇلئاددە ئەھۋال

ــن؛  ــن، ئارقا-ئارقىدى ــەي: كەينى-كەينىدى پەيدىنپ
بىر-بىرلەپ

بېغىــشلاش؛  ئۆزىنــى  ئۈچــۈن  باشــقىلار  پىــدا: 
قۇربان بېرىش

پىســەنت لىقماســلىق: ئېتىبارغــا ئالماســلىق، نەزەر 
سالماسلىق، پەرۋا قىلماسلىق

-ت-

تاڭ-: ئوراپ، يۆگەپ چىگمەك؛ باغلىماق

قالمــاق،  خاپىلىشــىپ  قــال-:  تەرگىشــىپ 
ئاچچىقلىشىپ قالماق

تەرىقىدە: يوسۇندا، ئۇسۇلدا، ھالەتتە، شەكىلدە

تەســىر  بولمــاق،  ئىگــە  تەســىراتقا  تەســىرلەن-: 
ئالماق؛  2. ھاياجانلانماق

تەڭلــە-: 1.بىــرەر نەرســىنى بىراۋغــا ئۇدۇللىمــاق، 
قاراتماق؛  2. سۇنماق، ئۇزاتماق

تــەن بــەر-: قوبــۇل قىلمــاق،  ئېتىــراپ قىلمــاق، 
ئىقرار قىلماق

توختــام: ئىككــى تــەرەپ ئىمزا قويــۇپ تەييارلىغان 
كېلىشىم، ھۆججەت

توختىماي: توختىماستىن، ئۈزلۈكسىز، داۋاملىق

چېچىلمــاق،  يانغــا  ھــەر  توزانــدەك  تــوزۇ-: 
ئۇچماق، تۆكۈلۈپ چۈشمەك

توغرىســىغا كــەس-: ئېنــى، توغــرا تەرىپىنــى بويلاپ 
كەسمەك

تۈرلــۈك: بىر-بىرىگــە ئوخشــىمايدىغان، ھــەر خىل، 
خىلمۇخىل

تېرمومېتىــر: تېمپېراتۇرىنىــڭ ئىسســىقلىق ياكــى 
ئۆلچەيدىغــان  دەرىجىســىنى  ســوغۇقلۇق 

ئەسۋاب

تېمپېراتــۇرا: نەرســىلەرنىڭ ئىسسىق-ســوغۇقلۇق 
دەرىجىسى

تىرىكچىلىــك: تۇرمــۇش كەچــۈرۈش، جــان بېقىــش، 
ياشاش

ــر  ــى بى ــر نەرســە ياك ــر كىشــى، بى ــال-: بى ــا ئ تىلغ
ۋەقە ھەققىدە سۆزلىمەك

-ج-

جاھان: يەر يۈزى ۋە يەر يۈزىدىكى بارلىقلار؛ 
دۇنيا، ئالەم

جەزملەشتۈر-: جەزم قىلىنماق، ئېنىق قارار تاپقان 
ھالەتكە كەلمەك

جەلپ قىلىش كۈچى: جەلپكارلىق، ئۆزىگە تارتىش 
كۈچى، مەپتۇن قىلىش كۈچى

جەلپ لىق-: ئۆزىگە تارتماق، قاراتماق؛ مەپتۇن 
قىلماق

جەم بول-: يىغىلماق، توپلانماق

جۈرئەت لىق-: خەۋپ-خەتەر ۋە قىيىنچىلىقلاردىن 
قورقماستىن ئىش قىلماق، جاسارەت 

كۆرسەتمەك

-چ-

چاڭىلدا-: كۈچلۈك ئاۋاز چىقاررماق

ــۈر؛  ــى ئۆتك ــان، زېھن ــز پەملىيەلەيدىغ چېچــەن: تې
زېرەك، ھوشيار، ئەقىللىق

چىرايىغا قارىماسلىق: يۈزىگە قارىماسلىق

چىشــىنى چىشــلە-: بەرداشــلىق بەرمــەك، ســەۋر-
تاقەت قىلماق، چىدىماق

-خ-

خاقــان: قەدىمــدە تــۈرك خەلقلىرىدىكــى بۈيــۈك 
شــۇ  ۋە  ئۇنۋانــى  باشــلىقلىرىنىڭ  دۆلــەت 
ئۇنۋاننــى ئالغــان ئــەڭ يۇقىــرى ھوقۇققــا 

ئىگە شەخس، سۇلتان

خەندان: شوخ كۈلكە، قاتتىق كۈلكە

خۇرســەن بــول-: خــۇش بولمــاق، قانائــەت ھاســىل 
قىلمــاق؛ رازى بولمــاق، مەمنــۇن بولمــاق، 

مىننەتدار بولماق

خىتــاب: ئۆزىنىــڭ قارشــى تەرەپكــە بولغــان بىــرەر 
كۈچلــۈك ھېس-تۇيغۇســىنى، ھاياجىنىنــى 

ئىپادىلەيدىغان چاقىرىق، مۇراجىئەت

-د-

ــازاب دەســتىدىن  ــي ئ دادلا-: 1.جىســمانىي، روھى
ياكــى قورققىنىدىــن قاتتىــق ئــاۋاز بىلــەن 
نالــە قىلىــپ ۋارقىرىمــاق، پەريــاد كۆتۈرمەك؛  
ئاغرىنىــپ  رەنجىــپ،  ئۈســتىدىن  2.بىــراۋ 

ئەرز قىلماق

ئىنــاۋەت؛  شــۆھرەت،  ئاتــاق،  نــام،  داڭــق: 
مەشھۇرلۇق

دانــا: يىراقنــى كــۆرەر، ئەتراپلىــق ئويلايدىغــان، 
دانىشمەن، ئاقىل

دەررۇ: كــۆپ ۋاقىــت ئۆتكۈزمــەي، تېزلىــك بىلــەن، 
دەرھال

دەككە-دۈككــە بــول-: بىــرەر ئىشــنىڭ ئاقىۋىتىدىــن 
تەشۋىشــلەنمەك، ئەندىشــىلەنمەك؛ قورقماق؛ 

ئىككىلەنمەك

دەلىللــە-: پىكىــر، مۇلاھىــزە، دەۋا-تەلــەپ قاتــار-
لىقلارنىــڭ توغرىلىقىنــى دەلىــل، پاكىــتلار 

ئارقىلىق ئىسپاتلىماق

تۇرىدىغــان  پىكىرلىشــىپ  ئىزدىشــىپ،  دوســت: 
كۆڭلى يېقىن كىشى، ئاغىنە، بۇرادەر

دوقۇرۇشــۇپ قــال-: ئۇچرىشــىپ قالمــاق، توغــرا 

قالمــاق؛  كېلىــپ  دۇچ  قالمــاق،  كېلىــپ 
2.توقۇنۇشۇپ قالماق، تۇتۇشۇپ قالماق

دومســای-: قاپىقىنــى تــۈرۈپ تۇمشــۇقىنى ئــۇچلاپ 
بىــرەر ئىــش، نەرســىدىن نــارازى ياكــى خاپــا 

بولغانلىقىنى ئىپادىلىمەك

دۇچ كەل-: يولۇقماق؛ ئۇدۇلمۇ ئۇدۇل كەلمەك

دۆلــەت: 1. بىــر مىللــەت ياكــى كــۆپ مىللەتنــى 
ئاســاس قىلىــپ قۇرۇلغــان ھاكىمىيــەت ۋە 
ــال- ــن؛ 2. م ــەۋە زېمى شــۇ ھاكىمىيەتكــە ت

دۇنيا، بايلىق

دىلىغا ياق-: ياقتۇرماق، ياخشى كۆرمەك

دىيار: مەملىكەت، ۋەتەن، يۇرت

-ر-
رەت-رېتىچە: رەتلىك ھالدا، قاتار-قاتار، سەپ-

سەپ بولۇپ

ــاش«  ــى »ب ــلى مەنىس ــۆزنىڭ ئەس ــۇ س ــس: ب رەئى

ياكــى  پارلامېنــت  دۆلــەت،  بولــۇپ، 

بولــۇپ  رەھبىــرى  باشــلىقى،  پارتىيەنىــڭ 

تەيىنلەنگەن شەخسنى كۆرسىتىدۇ.

-ز-

دەۋر  مــاس،  زامانغــا  ھازىرقــى  زامانىــۋى: 
تەرەققىياتىغا ئۇيغۇن كېلىدىغان 

زوق بېغىشلا-: خۇشال قىلماق، ھۇزۇرلاندۇرماق

قىلىــش  پىكىــر  بىلىــش،  ئىنســاننىڭ  زېھىــن: 
قابىلىيىتى؛ ئەس-ھوش، ئەقىل، ئىدراك

-س-

60 مىنۇتقــا تــەڭ بولغــان ۋاقىــت بىرلىكــى؛  ســائەت: 1. بىــر ســوتكىنىڭ 24 دىــن بىرىگــە يەنى 

ســېكۇنت  مىنــۇت،  ســائەت،  ۋاقىتنــى   .2
ــان  بويىچــە ھېســابلاپ كۆرســىتىپ بېرىدىغ
ھەربىــر  ئوقۇتۇشــتىكى   .3 ئەســۋاب؛  
پۇرســەت،   .4 ۋاقتــى؛   دەرس  قېتىملىــق 

پەيت

سادىق: چىن كۆڭۈلدىن بېرىلگەن، سەمىمىي، 
ساداقەتلىك

ســاز: 1. ئۇيغــۇر مىللىــي چالغــۇ ئەســۋابلىرى يەنــى 
دۇتار، تەمبۇر، ســاتار، راۋاب قاتارلىقلارنىڭ 
ئومۇمىــي نامى؛ 2. مۇزىكا، غەزەلخانلارنىڭ 
ســاق،  ياخشــى،   .3 كۈيــى؛  ساداســى، 

جايىدا

سانسىز: ساناپ بولغىلى بولمايدىغان، بىھېساب، 
نۇرغۇن

سەپەر: مەلۇم بىر ئىش ياكى زىيارەت ئۈچۈن بىر 
جايدىن يەنە بىر جايغا بېرىش

سەگىدە-: ئۆزىنى سالقىنغا سالماق، سالقىنلىماق، 
سۆرۈنلىمەك

سەيلە لىق-: ئايلىنىپ يۈرۈپ كۆڭۈل ئېچىش، 
تاماشا قىلىش

ســولماقاق 1. ســالپايماق، قورۇلمــاق، سولاشــماق 
كۆچمــە.   .2 ھەققىــدە(؛  )ئۆســۈملۈك 
روھلــۇق، جۇشــقۇن ھالىتىنــى يوقاتمــاق، 

سارغىيىپ رەڭگىدىن كەتمەك، بوشاشماق

سېكۇنت: بىر مىنۇتنىڭ ئاتمىشتىن بىر ئۈلۈشىگە 
تەڭ بولغان ۋاقىت ئۆلچەم بىرلىكى

-ش-

بولمــاق،  مەمنــۇن  بولمــاق،  خۇشــال  سۆيۈنمەكشــادلان-: 

-غ-

تەبىئىــي  قىســمىدا  ئىچكــى  تاغلارنىــڭ  غــار: 
شــەكىللەنگەن چــوڭ ھەجىمدىكى بوشــلۇق، 

ئۆڭكۈر

غۇيۇلــدا-: »غۇي-غــۇي« قىلغــان ئــاۋاز چىقارماق، 
تېــز  ناھايىتــى  قىلمــاق،  »غۇي-غــۇي« 

سۈرئەتتە ئۆتۈپ كەتمەك

غىللىــدە: »غىــل« قىلغــان ھالــدا، »غىــل« قىلىــپ، 

ناھايىتــى تېــز ســۈرئەتتە كۆرۈنــۈپ يوقــاپ 

كەتمەك

-ف-

فونت: كومپيۇتېردا يېزىلغان خەتلەرنىڭ نۇسخىسى

-ق-

قاتنــاش تۈگۈنــى: ئاساســىي يــول ۋە لىنىيەلەرنىــڭ 
تۇتاشقان ئېغىزى

قاپىقىنىــڭ  كــۆز    .2 قاشتېشــى؛   .1 قــاش: 
يېنــى،   .3 قىســىم؛  تۈكلــۈك  ئۈســتىدىكى 

قىرى، قىيىسى

ــي  ــك، تەبىئى ــق، رەڭلى قاشتېشــى: قىممــەت باھالى
تاش

قايــدا: قەيــەردە، قايســى يــەردە، قايســى جايــدا، 
نەدە، قايسى تەرەپتە، قاياقتا

قايىــل بــول-: رازى بولمــاق، لايىــق كــۆرۈپ ئېتىــراپ 
قىلماق، تەن بەرمەك

ــنى  ــى قىلىش ــان ئىش-ھەرىكەتلەرن ــتلە-: يام قەس

كۆڭلىگە پۈكمەك ۋە مەقسەت قىلماق

قەھرىتان: ئىنتايىن قاتتىق سوغۇق

قوڭــۇر: ئــاز مىقــداردا يېشــىل بىلــەن قىزىلنىــڭ 
بولغــان،  ھاســىل  ئارىلاشمىســىدىن 
كۆرۈنۈشــى دەرەخنىــڭ پورىغــا ئوخشــاش 

رەڭ

قولى گۈل: قولىدىن ھەممە ئىش كېلىدىغان

قــۇۋ: ھىيلە-نەيرىڭــى تــولا، باشــقىلارنى گوللاشــقا 
ئۇستا

ــۈر  ــۇپ تەت ــارازى بول ــرەر كىشــىدىن ن ــدا-: بى قېيى
قاراپ يۈرمەك؛ ئاغرىنماق، خاپا بولماق

-ك-

خاراكتېرىدىكــى  ئىســىم  ياكــى  ئىســىم  كەبــى: 
ــپ، »-دەك،  ــپ كېلى ــەن بىرىكى ســۆزلەر بىل
-تــەك«، »... -غا/-قــا ئوخشــاش« دېگــەن 

مەنىنى بىلدۈرىدۇ. 

كومپيۇتېــر: كومپيۇتېرغا قاچىلانغــان پروگراممىلار 
ۋە ھــەر خىــل ئــەپ دېتاللىرىنىــڭ ئومۇمىــي 

نامى

كۆرەڭلىــك بىلــەن: ئۆزىگــە تەمەننــا قويغــان ھالدا، 
نوچىلىق ۋە پوچىلىق بىلەن

كۆركەم: كۆرۈنۈشى ئېسىل، گۈزەل، چىرايلىق

كۆڭلــى يېرىــم بــول-: ئازابلانمــاق، قايغۇرمــاق، 
ئىچــى ســىقىلماق، بىئــارام بولمــاق، دەرت 

تارتماق

خــۇش  ياقىدىغــان،  كۆڭۈلگــە  كۆڭۈللــۈك: 
قىلىدىغان، يېقىملىق

كۈچ-مادار: كۈچ-قۇۋۋەت، ماغدۇر

كۈرەش: توقۇنۇش، ئېلىشىش، جەڭ

كۈنسېرى: كۈندىن-كۈنگە

قوللىنىلغــان  ئۈچــۈن  كىرگــۈزۈش  كىرگۈزگــۈچ: 
نەرسە

-گ-

گويــا: قىيــاس قىلىــش، ئوخشــىتىش، سېلىشــتۇرۇش 
مەنىلىرىنى بىلدۈرىدۇ؛ خۇددى، بەئەينى

گــۆدەك: كىچىــك بــالا، تۇرمــۇش تەجرىبىســىگە 
ئىگە بولمىغان، خام، ساددا، كىچىك

گۈلــزار: گــۈل ئۆســتۈرۈلگەن، گۈل-گىيــاھلار بىلەن 

قاپلانغان جاي، گۈللۈك، چىمەنزار

گىرادۇس: تېمپېراتۇرا ئۆلچەم بىرلىكى؛ دەرىجە

-ل-

لاۋۇلدا-: يالقۇنجىماق، ئۇلغىيىپ كۆيمەك

لىباس: ئۈست كىيىم

لىككىــدە: »لىــك« قىلىــپ، »لىــك« قىلغــان ھالدا، 

ناھايىتى تېز ۋە يېنىك ھالدا

-م-

ــەن  ــىۋىتى بىل ــى مۇناس ــڭ ئۆلۈم ــەم: بىركىمنى مات
بــۇ  ۋە  قايغــۇ  تەزىيــە،  بىلدۈرۈلگــەن 
ئۇيۇشــتۇرۇلغان  بىلــەن  مۇناســىۋەت 

مۇراسىم، قارىلىق تۇتۇش قاتارلىقلار

تارقىتىدىغــان،  ئورۇنلىــرى  پوچتــا   .1 مــاركا: 
ســۈرەت-مەنزىرە  داڭلىــق  ئۈســتىگە 
ئىگــە،  قىممەتكــە  مەلــۇم  چۈشــۈرۈلگەن، 
پوچتــا يوللانمىلىرىنىــڭ ئۈســتىگە چاپلىنىـــ-
ـــدىغان تــۆت بۇرجــەك قەغــەز؛ ئــۇ ئەۋەتىــش 
پوچتــا  قىممەتتــە  بــاراۋەر  ھەققىگــە 
يوللانمىلىرىنىــڭ ئۈســتىگە چاپلىنىــدۇ؛  2. 
مەلــۇم تاۋارنىــڭ  ئۆزىگــە خــاس بەلگىســى، 
ــەن  ــق، رەســىم، شــەكىل بىل ــە يېزى ــۇ بەلگ ب
بولىــدۇ ۋە دۇنيــادا ئىشــەنچ ۋە  نامايــەن 
بەلگىگــە  بىــر  يارىتىدىغــان  قىممــەت 

ئايلىنىدۇ.

بولغــان،  ئىگــە  ماھارەتكــە  يۇقىــرى  ماھىــر: 
ماھارەتلىك، ئۇستا

مــەدەت بــەر-: ماددىــي ياكــى مەنىــۋى يــاردەم 
بەرمەك، يار-يۆلەك بولماق

مەســلىھەت: 1.  بىــرەر ئىشــنى قانــداق قىلىــش 
ھەققىــدە بىلدۈرۈلگــەن پىكىــر، قىلىنغــان 
ــر  ــپ؛  2. پىكى ــىيە، تەكلى ــزە، تەۋس مۇلاھى

ئېلىش، كېڭىشىش

ئۆينــى  قــالاپ  ئــوت  كۈنلىــرى  قىــش  مــەش: 
ئۈچــۈن  پىشــۇرۇش  تامــاق  ئىسســىتىش، 
ئىشــلىتىلىدىغان، ئاساســەن قەلــەي، قاڭالتىر 

ياكى چويۇندىن ياسىلىدىغان ئوچاق

مەشغۇلات: ئىش، ئوقەت، پائالىيەت

ــان،  ــتۈن تۇتىدىغ ــن، ئۈس ــى ئەركى ــرۇر: ئۆزىن مەغ
روھىي كەيپىياتى ئۈستۈن، غۇرۇرى بار

ئۈســتىگە  2.قەبرىنىــڭ  قەبــرە؛     .1 مەقبــەرە: 
ياســالغان  بىلــەن  قاتارلىــقلار  كېســەك 

قۇرۇلما

مەڭــدەپ قــال-: نېمــە قىلىشــنى بىلەلمــەي تــۇرۇپ 
قالماق، ھاڭۋېقىپ قالماق

مەنزىــل: 1. ســەپەر قىلغاندا، توختــاپ ئۆتىدىغان، 
بېرىــش  يېتىــپ  ياكــى  قونىدىغــان 
مۆلچەرلەنگــەن جــاي؛ 2. بىــرەر ھەرىكــەت، 
ئېرىشــىلىدىغان،  نەتىجىســىدە  كــۈرەش 
يېتىدىغــان  مەقســەت،  مۆلچەرلەنگــەن 

نىشان

مــەي بــول-: مېۋە-چېۋىلــەر تــازا پىشــىپ قىيامىغــا 
يەتمەك

مۇشۇ كەمگىچە: مۇشۇ ۋاقىتقىچە، ھازىرغىچە

مۆجىــزات: كىشــىلەر تەســەۋۋۇر قىلمىغان، كىشــىنى 
ھەيــران قالدۇرىدىغــان ھادىســىلەر، ئىشلار، 

مۆجىزىلەر

قىلىدىغــان،  شــەپقەت  باشــقىلارغا  مېھرىبــان: 
كۆيۈنىدىغان، كۆيۈمچان، غەمخور

مېھنــەت: بىــرەر نەتىجــە، مول-ھوســۇل ئېلىــش 
ۋە  ئەقلىــي  قىلىنغــان  ســەرپ  ئۈچــۈن 

جىسمانىي ئەمگەك، ئەجىر-مۇشەققەت

مېھىــر: كىشــىلەرنىڭ ئــۆز ئەتراپىدىكــى ئادەملــەر، 
مــۇ- بولغــان  ۋە شــەيئىلەرگە  ھايــۋانلار  

ھەببىتى،  كۆيۈنۈشى 

مىغىلــدا-: كۆپ ســاندىكى ئۇششــاق جانلىقلارنىڭ 
تىنىمىســىز ھەرىكــەت قىلىشــى، قمىرلىمــاق، 

مىغىلدىماق 

مىنــۇت: بىــر ســائەتنىڭ ئاتمىشــتىن بىــر ئۈلۈشــىگە 
بىرلىكــى؛  ئۆلچــەم  ۋاقىــت  بولغــان  تــەڭ 

دەقىقە

-ن-

نامەلۇم: كىملىكى، نېمىلىكى ئېنىق بولمىغان، 
ئېنىقلانمىغان، ئېنىق ئەمەس

نەقەدەر: قانچىلىك، قانچىلىك دەرىجىدە

نۇتــۇق: مەلــۇم تېمــا ھەققىــدە جامائــەت ئالدىــدا 
سۆزلەنگەن ئۇزۇن سۆز، لېكسىيە

ــي ياكــى مەقســەتلىك قويۇلغــان  نىشــان: 1.تەبىئى
نەرســىدىن  بىــرەر   .2 ئالامــەت؛   بەلگــە، 
ــرەر  ــىمۋول؛  3. بى ــە، س ــز، بەلگ ــان ئى قالغ
ــى  ــا ياك ــان نۇقت ــەت قارىتىلغ ــش، ھەرىك ئى
مەنزىــل،  مەقســەت،  بولغــان  يەتمەكچــى 

غايە، يۆنىلىش

-ھ-

ھار كەل-: ئۇيات، نومۇس بىلىنمەك؛ ئېغىر 
كەلمەك، ئازابلانماق

ھارپــا كۈنــى: 1. رامىــزان ياكى ھېيتنىــڭ ئالدىنقى 
كۈنــى؛  2.بايــرام ياكــى بىــرەر تەنتەنىلىــك 

كۈندىن ئالدىنقى كۈن

ھاماقەت: ئەقىلسىز، ئەخمەق، نادان، دۆت

دائىــم،  توختىمــاي،  داۋاملىــق،   .1 ھامــان: 
ھازىرغىچــە، ھېلىھــەم؛  2.بىــرەر ۋەقــە ياكى 
ھادىســە يــۈز بەرگــەن پەيتنىــڭ ئۆزىــدە، 
ئاشــۇ زامــان، شــۇ ئانــدا؛  3. ھەرقانچــە 
بولۇشــىدىن  قانــداق  بىلــەن،  قىلغــان 
ــۇم،  ــابتا، چوق ــى ھېس ــەزەر، ئاخىرق قەتئىين

بەرىبىر

ھاۋالان-: ساپ ھاۋادىن نەپەس ئالماق، ھاۋا 
يېمەك

ھايــات: 1.  ئــادەم ۋە جانلىقلارنىــڭ مەۋجۇتلۇقى، 
ياشــاش،  جانلىقلارنىــڭ   .2 ياشىشــى؛ 
ــى؛  3.   ــى؛ جېن ــش قابىلىيىت ــەت قىلى ھەرىك
ياشــاۋاتقان، ئۆلمىگــەن، تىرىــك؛  4. تىرىك 
مەۋجۇداتلارنىــڭ پەيــدا بولغــان، تۇغۇلغــان 
قــەدەر  ۋاقتىغــا  ئۆلگــەن  تــا  ۋاقتىدىــن 

ئۆتىدىغان ياشاش مۇددىتى، ئۆمرى

ھەۋەس: بىرەر نەرسىگە بولغان قىزىقىش؛ 
ئىنتىلىش؛ ئارزۇ، ئىستەك

ھەۋەسلەن-: بىرەر نەرسىگە ئېرىشىشنى ئارزۇ 
قىلماق، ھەۋەس قىلماق، ئىنتىلمەك، 

قىزىقماق

ھەيۋە لىق-: تەھدىت سالماق، قورقۇتماق

ھەيۋەتلىك: 1. كاتتا، زور، كۆركەم؛  2. ھەيۋىتى 
قالتىس، بەھەيۋەت

قىممىتىنــى  نەرســىنىڭ  ۋە  ئــادەم   .1 ھۆرمــەت: 
ئۇلــۇغلاش  قەدىرلــەش،  ئۇنــى  چۈشــىنىپ 
ــرام؛   ــززەت، ئېھتى ــەش تۇيغۇســى، ئى ئەزىزل
ئىنــاۋەت؛  قازانغــان  ئارىســىدا  ئاممــا   .2

ئابرۇي، ئېتىبار

ھۆكۈمەت: 1. دۆلەتنىڭ مەمۇرىي ئورگانلىرى؛  
2. دۆلەت، ھاكىمىيەت

-ئو-

ياكــى  ئىــش  بىــرەر  ھالــدا:  ئوڭايســىزلانغان 
ئوڭايســىزلىق،  قارىتــا  ئەھۋالغــا 
قىلمــاق،  ھېــس  بىئەپلىــك  مۈشــكۈللۈك، 

تەسچىلىكتە قالماق، قىيىن ھېس قىلماق

نەتىجىلىــك؛  مۇۋەپپەقىيەتلىــك،  ئوڭۇشــلۇق: 
كۆڭۈلدىكىدەك، جايىدا،  ياخشى

ئويناقلا-: يەڭگىل، شوخ ھەرىكەت قىلماق، 
ئەركىلىمەك

-ئۇ-

ئۇشبۇ: مانا شۇ، مەزكۇر

ــەنمەك،  ــى چۈش ــى، ماھىيىتىن ــۇق-: 1. مەزمۇنىن ئ

ــاق، ســەزمەك،  ــس قىلم ــاق؛  2. ھې ئاڭقارم

بىلمەك؛ چۈشەنمەك، خەۋەردار بولماق

ئۇيقۇدىن كەچ-: بىرەر كىشى، نەرسە ياكى ئىش 
ئۈچۈن ئۇيقۇسىدىن ۋاز كەچمەك

ئۇيۇشــتۇر-: ئۆزئــارا بىرلىشــىپ ھەرىكــەت قىلىــش 
ئۈچــۈن توپلىمــاق، بىرلەشــتۈرمەك، جــەم 

قىلماق، تەشكىللىمەك

ئويــۇن  مۇســابىقە،  سىنىشــىش،  كــۈچ  ئــۇت-: 
قاتارلىــقلاردا قارشــى تەرەپتىــن ئۈســتۈن 

كەلمەك؛ يەڭمەك

-ئۆ-

ئۆچ ئال-: قىساس ئالماق، ئىنتىقام ئالماق

ئۆركەشــلە-: ئۆركــەش پەيــدا قىلمــاق، دولقــۇن 
ھاسىل قىلماق، دولقۇنلىماق

تۈزەشــتۈرۈۋالغان  ئۆزىنــى  ئوڭشــىۋال-:  ئۆزىنــى 
ھالدا، ئۆزىگە كېلىۋالغان ھالدا

ئۆڭكــۈر: تــاغ، تۆپىلىــك قاتارلىقلاردىكــى تەبىئىــي 

ياكــى ســۈنئىي يوســۇندا چوڭقــۇر ئويۇلغــان 

جاي؛ غار

ئۆڭــۈپ كــەت-: 1. ئەســلىدىكى رەڭگىنى يوقاتماق، 

ئۆزگەرمــەك؛ ئۆچمــەك )نەرســىلەر ھەققىدە(  

ئۆزگەرمــەك،  تاتارمــاق،  كۆچمــە.   .2

بۇزۇلماق، ئاقارماق )چىراي ھەققىدە(

-ئۈ-

ئۈســكۈنە: 1. ئىدارە-جەمئىيــەت، زاۋۇت فابرىــكا، 
كېرەكلىــك  ئائىلىلەرگــە  ۋە  كارخانــا 
نەرســىلەر، جاھــاز؛  2. ھۈنەر-كەســىپكە 

زۆرۈر بولغان قورال، سايمانلار

قىلىدىغــان،  تەقلىــد  1.كىشــىلەر  ئۈلگــە: 
دورايدىغــان، ئۆگىنىشــكە، نەمۇنــە قىلىشــقا 
ــش، نەرســە ياكــى  ــادەم، ئى ــان ئ ئەرزىيدىغ
ــى  ــر تۈردىك ــپ؛  2.بى ــە، تى ــۇل؛ نەمۇن ئۇس

نەرسىلەردىن ئېلىنغان نۇسخا، ئەۋرىشكە

ئۈن-تىنسىز: ئاۋازسىز؛ ئىز-دېرىكى يوق، ئىز-
دېرەكسىز

ئۈنئالغــۇ: ئاۋازنــى خاتىرىلىۋېلىــپ، قايتا ئاڭلاشــقا 
بولىدىغان ئۈسكۈنە، ئاۋاز ئالغۇچ

ئۈنــدە-: بىــرەر ئىــش ياكــى پائالىيەتنــى باشلاشــقا 
قىلمــاق،  دەۋەت  قىلمــاق،  چاقىرىــق 

تەشەببۇس قىلماق

-ۋ-

بىلــەن ۋاقىــت: 1. زاماننىــڭ ئەســىرلەر، يىللار، ســائەتلەر،  قاتارلىــقلار  شــۇ  ۋە  مىنــۇتلار 

پەيــت،   .2 چــاغ؛   بۆلىكــى،  ئۆلچەنگــەن 

ۋەقــە،  ئىــش،  3.بىــرەر  پۇرســەت؛ 

ھادىســىلەرنىڭ ســادىر بولىدىغــان ياكــى 

بولغاندىكى ئارىلىقى، مەزگىل

ۋىلايەت: بىرنەچچە ناھىيە، شەھەرلەرنى ئۆز 
ئىچىگە ئالغان مەمۇرىي تېررىتورىيە

-ئې-

ئېغىز تەگ-: تېتىماق، يەپ باقماق

ئېھتىمال: ئەمەلگە ئېشىش، يۈز بېرىش، رېئاللىققا 

ئايلىنىش ئىمكانىيىتى، مۇمكىنلىك

-ئى-

ئىجــارە: 1. باشــقىلارنىڭ ئــۆي، جــاي، مال-مۈلۈك 
تۆلــەپ  ھــەق  نەرسىســىدىن  قاتارلىــق 
ۋاقتىنچــە   .2 پايدىلىنىــش؛   ۋاقتىنچــە 
نەرســىگە  ئېلىنغــان  ئۈچــۈن  پايدىلىنىــش 

تۆلەنگەن ھەق

ئەركىنلىــك،  مۇســتەقىللىق،  ئىســتىقلالىيەت: 
ئازادلىق

ئىشــەنچ: ھەقىقىــي، چىــن، راســت، شەرتســىز دەپ 
بىلىش، ئىشىنىش؛ ئېتىقاد

ئىقبال: كېلەچەك؛ بەخت، تەلەي، ئامەت

ئىقتىــدار: 1. زېھنىي كۈچ، بىــرەر ئىش-ھەرىكەتنى 
ــورۇنلاش، بەجــا  ــدا ئ مۇۋەپپەقىيەتلىــك ھال

كەلتــۈرۈش قابىلىيىتــى؛  2. كــۈچ، كــۈچ-
قۇدرەت

مەقســەت  ۋە  ئىش-ھەرىكــەت  ئىمكانىيــەت: 
قاتارلىقلارنىــڭ ئەمەلگــە ئېشىشــىغا زۆرۈر 
شەرت-شــارائىت؛  بولغــان  قــولاي  ياكــى 

پۇرسەت، مۇمكىنچىلىك

ئىنقــىلاب: 1. ئېزىلگۈچــى ســىنىپلارنىڭ زورلــۇق 
ــپ،  ــى تارتىۋېلى ــق ھاكىمىيەتن ــۈچ ئارقىلى ك
تۈزۈمنــى  ئىجتىمائىــي  چىرىــك  كونــا، 
ئاغــدۇرۇپ تــاشلاپ، يېڭــى، ئىلغــار بولغــان 
قىلىــش  بەرپــا  تۈزۈمنــى  ئىجتىمائىــي 
قىلىنغــان  تۈپتىــن   .2 ھەرىكىتــى؛  

ئىسلاھات، ئۆزگەرتىش

-ي-

ياراشــماق؛  ئەپلەشــمەك،  قــال-:  ياخشىلىشــىپ 

ئىتتىپاقلاشماق، ئىناقلاشماق

ياد لىق-: ئەسلىمەك، خاتىرلىمەك

ــە، ھادىســە ياكــى شەخســنى  ــرەر ۋەق ــكار: بى يادى

ئەســلىتىش ۋە كۆڭلىنى ئېلىــش، تەبرىكلەش 
بىلــەن  مەقســەتلەر  تۈرلــۈك  قاتارلىــق 

تەقدىم قىلىنغان نەرسە، سوۋغا، نىشانە

يادىكارلىــق: 1. يادىــكار قىلىنىدىغــان نەرســە؛  2. 
خاتىــرە  ۋە  قالغــان  قېلىــپ  تارىختىــن 

سۈپىتىدە ساقلىنىدىغان نەرسىلەر

يــار: 1. ئــەڭ يېقىــن كىشــى؛ دوســت، بــۇرادەر، 
ئاغىنە؛  2. تىك قىيا

ئىســتېمالغا  ئىشــقا،  بىــرەر   .1 ياراملىــق: 
ســۈپىتى  بولىدىغــان،  ئىشــلەتكىلى 
ــرەر  ــەن؛  2. بى ــان، ئۆزگەرمىگ يوقالمايدىغ
ئىشــقا يارايدىغــان، ئىشــنىڭ ھۆددىســىدىن 

چىقالايدىغان، قابىلىيەتلىك

ــان،  ــراپ تۇرىدىغ ــپ، پارقى ــۇر چېچى ــن: 1. ن يارقى
روشــەن،  ئېنىــق،  يــورۇق،   .2 پارقىــراق؛ 

ئوچۇق

ــى شەخســنى  ــە، ھادىســە ياك ــرەر ۋەق ــا: بى يالدام
ئەســلىتىش ۋە كۆڭلىنى ئېلىــش، تەبرىكلەش 
بىلــەن  مەقســەتلەر  تۈرلــۈك  قاتارلىــق 
تەقدىــم قىلىنغــان نەرســە، ســوۋغا، نىشــانە، 

يادىكار

يانفون: ياندا ئېلىپ يۈرىدىغان تېلېفون

يايــرا-: ئۆزىنــى ئەركىــن ھېــس قىلمــاق، مــەززە 
خۇرســەن  بولمــاق،  مەمنــۇن  قىلمــاق، 

بولماق، سۆيۈنمەك

يۇلتــۇز: ئاســمان بوشــلۇقىدىكى قۇيــاش ۋە ئايدىن 
بىلــەن  دۇربــۇن  ۋە  كــۆز  ئاددىــي  باشــقا 
ئاســمان  يــورۇق  بولىدىغــان  كۆرگىلــى 

جىسمى

ــا- ــابلاش م ــۇق ھېس ــال: ئېلېكترونل ــاق دېت يۇمش
شىنىســىدىكى تۈرلۈك تەرتىپ سىستېمىســى 
ــڭ ئومــۇ- ۋە مۇناســىۋەتلىك ماتېرىياللارنى
»يۇمتــال«  قىســقارتىلىپ  نامــى،  مىــي 

دەپمۇ ئاتىلىدۇ.

يىلتىــز: 1. ئۆســۈملۈكلەرنىڭ تۇپراقنىــڭ ئاســـ-
ماددىلارنــى  مېنىــرال  ۋە  ســۇ  ـــتىدىكى 
ســۈمۈرىدىغان قىســىمى؛  2. چىــش، چــاچ، 
ــرە ياكــى گۆشــى  ــاق قاتارلىقلارنىــڭ تې تىرن
ئارىســىدىكى جايلاشــقان قىســمى، تومــۇرى؛ 
3. ســۆزنىڭ ئاساســلىق، تۈپكــى قىســمى، 

سۆز يىلتىزى

